
Hyrje

Në vitin 2000, Komisioni Evropian theksoi rëndësinë e bashkëpunimit 
mes organizatave joqeveritare1, Komisionit dhe qeverive kombëtare 
në komunikatën “Komisioni dhe OJF-të: ndërtimi i një partneriteti më 
të fortë”2 në të cilin thuhet se OJF-të mund të kontribuojnë shumë në 
zhvillimin e demokracisë dhe shoqërisë civile në vendet kandidate. 
Në po këtë vit një deklaratë marrëveshjeje u firmos mes Zyrës 
Qeveritare të Çështjeve Evropiane dhe një grupi OJF-sh që rezultoi 
në formimin e Qendrës për shërbimin informues, bashkëpunim dhe 
zhvillimin e OJF-ve (CNVOS) një vit më vonë. 

CNVOS u themelua me qëllim fuqizimin e OJF-ve në Slloveni dhe 
promovimin e rolit të tyre si një pjesë e rëndësishme e shoqërisë 
civile. Që prej asaj kohe është përfshirë në krijimin e dokumenteve 
strategjike më të rëndësishme të sektorit të OJF-ve sllovene dhe 
marrëdhënien e tij me Qeverinë. Gjithashtu CNVOS ka hartuar edhe 
një procedurë e cila shërben për përzgjedhjen e përfaqësuesve 
të OJF-ve të ndryshme në organizma dhe komitete të ndryshme 
qeveritare. Kjo përvojë është e shprehur në pjesën e parë të këtij 
udhëzuesi.

1  Për shkak të formave të ndryshme të regjistrimit dhe praktikës së përdorimit, 
termi organizatë joqeveritare (OJQ), organizatë jofitimprurëse (OJP) dhe or-
ganizatë qytetare (OQ) në këtë publikim përdoren njëlloj dhe i nënkuptojnë 
të gjitha format e organizimit qytetar me qëllim të realizimit të qëllimeve dhe 
interesave të përbashkëta.

2  (COM (2000) 11): http://ec.europa.eu/civil_society/ngo/docs/communica-
tion_en.pdf

Pjesa e dytë e botimit ofron një pamje të praktikave të ndërveprimit 
mes organizatave joqeveritare, qeverive dhe administratave në 
Shqipëri, Bosnje dhe Hercegovinë, Kroaci, Kosovë, Maqedoni, Mal 
të Zi dhe Serbi.

Secili kapitull fillon me një përmbledhje të përgjithshme mbi 
mjedisin ligjor, financiar dhe institucional, i cili përcakton zhvillimin 
e sektorit joqeveritar në tërësi.
Bashkëpunimi mes qeverisë dhe organizatave joqeveritare paraqitet 
nëpërmjet:

Ekzistencës së strukturave qeveritare dhe koalicioneve të OJF-
ve, të cilat mbështesin dhe nxisin marrëdhënien mes OJF-ve dhe 
Qeverisë;
Ekzistencës së dokumenteve strategjike mbi politikat e ndryshme 
të miratuara nga qeveritë, të cilat përcaktojnë qëllime afatgjata 
për bashkëpunimin me sektorin e OJF-ve; dhe 
Përfshirjen e OJF-ve në procesin e krijimit të ligjeve, politikave 
dhe strategjive. 

Shembujt e ndryshëm të këtyre strukturave, strategjive dhe 
procedurave të përfshirjeve të OJF-ve, të paraqitura në këtë 
udhëzues, tregojnë për sferën e gjerë dhe kompleksitetin që kanë 
praktika dhe koncepti i dialogut civil. Ashtu siç shprehet edhe Grupi 
i Kontaktit për Shoqërinë Civile në botimin me titull “Dialogu civil 
– funksionimi më i mirë i tij” 3 , termi dialogu civil: 

Përfshin një ndërveprim mes institucioneve publike dhe organi-
zatave të shoqërisë civile dhe jo një marrëdhënie të njëanshme. 
Ndaj ai shkon përtej informacionit dhe komunikimit dhe bazohet 
në vlerësimin dhe përgjegjësinë e ndërsjellët; 
Mbulon shumë shkallë të formësimit, që nga strukturat joformale 
e deri tek ato të njohura ligjërisht, nga strukturat ad hoc tek ato 
në ndryshim të vazhdueshëm; 
Mbulon disa shkallë të përfshirjes nga ana e organizatave të sho-
qërisë civile, nga informimi te konsultimi dhe më pas te pjesë-
marrja aktive; 
Merr pjesë në të gjithë procesin e politëkëbërjes ku përfshihen 
faza të tilla si: Caktimi i programit, Përcaktimi i politikave/
vendimmarrja, Zbatimi, Reagimi.

3 http://act4europe.horus.be/module/FileLib/Civil%20dialogue,%20making%2
0it%20work%20better.pdf

•

•

•

•

•

•

•

Ky udhëzues u përgatit nga persona të cilët punojnë në OJF dhe 
nuk synon të jetë një analizë thelbësore e marrëdhënieve mes OJF-
ve dhe qeverisë, por një udhëzues i hartuar mbi eksperiencat dhe 
mekanizmat e dialogut civil të zhvilluara në mjedise të ndryshme. 
Si i tillë, shpresojmë se do të shërbejë si një mjet i nevojshëm për 
organizatat e shoqërisë civile në rrugën e forcimit të mëtejshëm të 
sektorit të OJF-ve dhe të bashkëpunimit të tij me autoritetet – dhe si 
një nxitje për forcimin e bashkëpunimit mes këtyre organizatave të 
shoqërisë civile në rajon. 

Dialogu civil në Slloveni

1. SEKTORI JOFITIMPRURËS NË SLLOVENI

Sektori jofitimprurës në Slloveni me më shumë se 20,000 OJF që 
punojnë në fusha të ndryshme, është shumë i larmishëm. Në të 
mund të përcaktohen katër tipa OJF-sh: 
1. Shoqatat: të pavarura, organizata vullnetare, ku përfshihen 

njerëz me synimin për të realizuar objektiva të përcaktuara 
bashkërisht, këto përbëjnë rreth 97% të gjitha OJF-ve; 

2. Institucionet: Organizata, të themeluara për të menaxhuar 
asete lidhur me një qëllim të caktuar; 

3. Institutet private: organizata që operojnë në fushat e edukimit 
dhe arsimit, shkencës, kulturës, sportit, kujdesit shëndetësor, 
mirëqenies sociale, kujdesit ndaj fëmijëve, mbrojtjes së 
personave me aftësi të kufizuar, etj., ku qëllimi i aktiviteteve të 
organizatave nuk është fitimprurës; 

4. Organizatat fetare: vullnetare, shoqata jofitimprurëse të 
individëve privatë, të cilët organizohen fillimisht sipas një 
besimi të përbashkët. 

KAPITULLI I

Zhvillimi i sektorit jofitimprurës në Slloveni 

Pas Luftës së Dytë Botërore4, zhvillimi i sektorit të OJF-ve në Slloveni 
mund të ndahet në katër periudha: 

a) Periudha e socializmit shtetëror: sistemi politik 
mbizotëronte kundrejt shoqërisë civile; shoqatat ishin të 
vetmet OJF të lejueshme; 

b) Periudha e socializmit vetëqeverisës në vitet ’70: grupe
interesi të formuara si një mënyrë për të siguruar interesat 
socialiste me bazë të gjerë dhe që ishin nën kujdesin e 
Organizatës Socialiste të Punonjësve; në këtë periudhë pati 
mundësi të mëdha për të themeluar organizata dhe për të 
dobësuar kontrollin shtetëror; 

c) Periudha e lëvizjeve të reja sociale të viteve ’80: shoqëria 
civile filloi të zhvillohej duke paraqitur një alternativë të re 
përkundrejt strukturës zyrtare politike. Pas vitit 1988, brenda 
shoqërisë civile filloi procesi i diferencimit; një numër i 
madh personalitetesh nga lëvizjet e reja sociale u integruan 
në parti politike dhe më vonë në themelimin e shtetit; 

d) Periudha e tranzicionit pas vitit 1990: u themeluan tipa 
të rinj OJF-sh (institucione, institucione private, organizata 
fetare; në këtë periudhë u vu re një rritje e madhe e numrit 
të organizatave që mbronin interesa të ndryshme (kishin 
funksion shprehës), por pati pak organizata me funksion 
shërbyes.

Në vitin 1974 u miratua Akti i Shoqatave në kuadrin e frymës së 
socializmit të vetëmenaxhuar dhe të parimit të hapjes kundrejt 
shprehjes së interesave me bazë të gjerë. Ky akt nxiti themelimin 
dhe rritjen e numrit të shoqatave, gjë që solli lejimin e shprehjes së 
interesave nga poshtë – lart (me iniciativën e qytetarëve dhe jo të 
shtetit). Gjatë kësaj periudhe lindën shoqëri kulturore, sportive dhe 
të kujdesit social. U themeluan grupe të vetëndihmës dhe të ndihmës 
së ndërsjellë si për shembull shoqata për shërimin e të alkoolizuarve, 
shoqata për pensionistë, shoqata profesionistësh ose tregtare, si 
dhe shoqata peshkatarësh, gjuetarësh ose bletërritësish. 

Gjatë viteve ‘80 çështje të reja dolën në pah, të cilat u reflektuan në 
lëvizje paqësore e feministe, lëvizje për mbrojtjen e minoriteteve, 

4  Para lufte kishte gati 8,000 OJF në Slloveni (6,014 shoqata dhe 1,677 koopera-
tiva më 1938). 

mjedisit, homoseksualëve si dhe mbrojtjen e të drejtave shpirtërore, 
të cilat çuan në lindjen e nënkulturave. Në mesin e viteve ’80, 
pluralizmi i lëvizjes qytetare përjetoi një ndryshim rrënjësor. 

Në vitet 1990, Sllovenia, ashtu si dhe vendet e tjera të Evropës 
Lindore, ishte e mbërthyer nga fenomeni i “OJF-zimit” të shoqërisë 
civile, ose nga transformimi gradual i grupeve të shoqërisë civile 
në OJF. Kjo bëri që të lindte një tendencë për të besuar se shoqëria 
civile kishte funksion të mbikëqyrte dhe mbronte përvetësimin e 
sistemit demokratik. Paralelisht me procesin e transformimit politik, 
i cili rezultoi në pavarësinë politike të Sllovenisë më 1991, organizata 
të ndryshme qytetare filluan të vinin në qendër të aktiviteteve të 
tyre çështje të ndryshme politike. 

Rëndësi gjatë kësaj kohe pati në mënyrë të veçantë ngritja e disa 
formave të reja të OJF-ve, të cilat nuk kishin ekzistuar më parë. 
Ndërkohë që ligji mbi fondacionet mundësoi themelimin e OJF-ve 
me qëllim ngritjen dhe shpërndarjen e fondeve, një mundësi që 
nuk kishte ekzistuar më parë. Gjithashtu u vu re edhe një zhvillim 
pozitiv në shtimin e aktiviteteve të organizatave fetare, veçanërisht 
në fushën e bamirësisë. 

Pati raste në të cilat transformimi i disa organizatave të shoqërisë 
civile në OJF, solli ‘zbutjen’ e aktivizimit të tyre, pra neutralizimin 
e presionit dhe kërkesës politike. Shkaqet për këtë ishin: 
institucionalizimi i OJF-ve, shfaqja e logjikës së tregut në sektorin e 
tretë, mbizotërimi i OJF-ve më të forta kundrejt atyre më të dobëta 
dhe lindja e dominimit brenda sektorit ose ndërmjet sektorëve, 
fenomeni i OJF-ve gjysmëpublike etj., të cilat penguan zhvillimin e 
sektorit joqeveritar. 

Meqenëse burimet njerëzore për organizatat e shoqërisë civile ishin 
të kufizuara, kalimi i individëve të ndryshëm nga sfera civile në atë 
politike pas pavarësisë, solli rënien e fuqisë së institucioneve civile. 
Për pasojë, një pjesë e rolit tradicional të organizatave civile kaloi në 
nivelin shtetëror, ndërkohë që një pjesë tjetër e rëndësishme mbeti 
në sferën private duke mos pasur burime njerëzore kompetente 
dhe mbështetje të mjaftueshme financiare. Përveç kësaj, pati edhe 
një kalim të një numri të madh aktivistësh nga shoqëria civile në 
administratën shtetërore. 

Një element tjetër dobësie i OJF-ve u kushtëzua nga mungesa e një 
qasjeje të integruar drejt zhvillimit. OJF-të nuk u pranuan nga shteti 
si një partner strategjik i rëndësishëm dhe kështu që zhvillimi varej 
nga fakti se sa të favorshme ishin kushtet në sfera të caktuara. 

Me gjithë rritjen e qëndrueshme të numrit të OJF-ve, vitet 1990,
dështuan në gjetjen e zgjidhjeve për vështirësitë e shumta që 
patën OJF-të lidhur me procesin e tyre të zhvillimit. 

Mungesat kryesore mbetën përcaktimi i përgjithshëm i rolit të tyre, 
dështimi në përcaktimin e një nxitjeje/kuadri ligjor për punën e 
tyre, dështimi për sigurimin e kushteve për transferimin më aktiv të 
funksioneve nga administrata shtetërore tek OJF-të, etj. Të gjitha këto 
përbënin pengesa për fuqizimin e vazhdueshëm e të qëndrueshëm 
dhe për stabilitetin e OJF-ve në lidhje me burimet njerëzore dhe 
financimin, duke sjellë si rezultat kufizimin e mundësive të tyre 
për bashkëpunim dhe ndërveprim që janë praktika normale në 
demokracitë e zhvilluara. E gjithë kjo kontribuoi gjithashtu 
në ndryshime të thella mes fushave individuale të veprimit të 
organizatave (punë sociale, mjedis, etj.), mes organizatave të 
caktuara dhe mes pozitave të disa organizatave të tjera, veçanërisht 
mes organizatave të vjetra të cilat tashmë kishin krijuar vendin 
e tyre mes sistemeve relativisht të mbyllura të financimit dhe 
organizatave më të reja, pozicioni i të cilave nuk ishte vlerësuar 
ende aq sa duhej. 

Sot, situata është lehtësisht e përmirësuar por, nuk mund të themi së 
është plotësisht në një nivel të mirë. Bazuar në të dhënat e mbledhura 
në vitin 2004, si dhe më 1996, mund të themi se në Slloveni, pjesa 
e të ardhurave vjetore të sektorit jofitimprurës në Slloveni në GDP
është shumë më e vogël sesa në vende të tjera. Sipas raporteve mbi 
të ardhurat dhe shpenzimet e organizatave sllovene në vitin 2004, 
këto të ardhura ishin 418.911.700 Euro. Kjo përbënte afërsisht 1.6% të 
GDP-së. Të ardhurat e fondacioneve ishin 0.18% të GDP-së. Nëse kjo 
e dhënë përdoret për të bërë llogaritjen e përafërt për të gjithë tipat 
e OJF-ve, mund të themi se e ardhura e tyre vjetore përbën 1.91% të 
GDP-së. Duke krahasuar shifrat me kërkime të ngjashme të kryera 
në vitin 1996, në të cilin e ardhura vjetore e OJF-ve ishte 1.92% e 
GDP-së, është e mundur të nxjerrim përfundimin se pas tetë vjetësh, 
përqindja e të ardhurave të OJF-ve ka mbetur e pandryshuar. 

Nga kërkime krahasuese ndërkombëtare të kryera për burimet e të 
ardhurave të OJF-ve, rezulton se mesatarisht pagesat për shërbimet 
përbëjnë burimin kryesor të të ardhurave të OJF-ve (47%). Burimi 
i dytë i rëndësishëm është financimi publik (42%), ndërkohë që 
donacionet përbëjnë vetëm 11% të të ardhurave. Të dhënat për 
Slloveninë tregojnë gjithashtu se në vitin 2004, të ardhurat nga 
shitjet dhe nga shërbimet e ofruara ranë ndjeshëm, ndërkohë që të 
ardhurat nga financimi publik u rritën. Pavarësisht kësaj, kërkimet 
tregojnë se të ardhurat nga donacionet dhe sponsorizimet janë më 
të mëdha në Slloveni sesa në vende të tjera. 

OJF-të ngrenë fonde nga bashkitë lokale, si dhe nga donatorë të huaj, 
nga ofrimi i shërbimeve, nga grantet dhe kontratat me qeverinë, 
si dhe nga kuotat e anëtarësimit. Shumë OJF bazohen në punën 
vullnetare dhe në shumicën e rasteve, kontributi i vullnetarëve 
mundëson qëndrueshmërinë e tyre. Kontratat me bizneset lokale 
kryesisht kufizohen vetëm me sponsorizime dhe reklamime. 
Përqindja e parave të mbledhura nga burime lokale është më e 
madhe se ajo nga burime qendrore, gjithashtu, donacionet private 
janë të kufizuara për shkak të mungesës së përjashtimit nga taksat 
në këto raste. Duke marrë në konsideratë strukturën e të ardhurave 
të OJF-ve, Sllovenia është ndër ato vende ku të ardhurat nga fondet 
publike përfaqësojnë burimin kryesor të financimit. Me gjithë këtë, 
pjesa e fondeve publike të dhëna në vitin 2004 ishte shumë më e 
vogël (36.3%) sesa në vende të tjera ku arriti mesatarisht deri në, 
47%.

Përgjithësisht, OJF-të e mëdha që janë të mirënjohura dhe kanë 
qëllime të qarta humanitare marrin më shumë mbështetje. 
Anëtarësimi i Sllovenisë në Bashkimin Evropian bën që OJF-të të kenë 
më shumë mundësi të kualifikohen për fonde nga BE, por meqenëse 
OJF-të kanë kapacitete të pamjaftueshme për të marrë pjesë në këto 
tendera, vetëm pak prej tyre kanë aplikuar. 

Disa nga treguesit më të rëndësishëm të zhvillimit të sektorit 
jofitimprurës janë niveli i punësimit dhe rritja e sektorit. Në vitin 
2004, mbi 80% e OJF-ve sllovene (80.6%) nuk kishin të punësuar; 
vetëm 17.1% e organizatave kishin më shumë se dy persona të 
punësuar, ndërkohë që institutet private kishin numrin më të 
madh të të punësuarve ndër të gjithë tipat e OJF-ve. Përqindja 
e të punësuarve në OJF-të përbën 0.74% të popullsisë aktive të 
Sllovenisë.

Është interesant fakti se pjesa e të punësuarve në organizatat 
aktive në fushën e mirëqenies sociale (pra organizata që kanë në 
qendër të punës së tyre persona me aftësi të kufizuar, organizata 
bamirëse që merren me aktivitete sociale, etj.) është 26.7%, edhe 
pse në strukturën e përgjithshme të sektorit jofitimprurës në Slloveni 
këta tipa organizatash zënë gati 3.7%. Nga këto të dhëna mund 
të hamendësojmë se krahasuar me OJF-të e tjera, organizatat që 
janë aktive në fushën sociale, kanë edhe strukturën më të zhvilluar 
profesionale.

Duke marrë parasysh se shumica e OJF-ve në Slloveni nuk kanë të 
punësuar, puna vullnetare përfaqëson një pjesë të mirë të punës 
që plotëson punën e kryer nga personeli i punësuar në sektorin 
jofitimprurës. Rezultatet tregojnë se vullnetarët në OJF-të sllovene 
kontribuojnë me 1,3 milion orë pune në një vit, që është e barabartë 
me punën e kryer nga 7,125 punonjës të punësuar me kohë të plotë. 
Nëse këtë punë do ta konvertonim me vlerën e punës studentore 
(3,3 euro/orë), llogaritjet tregojnë se vlera shkon rreth 50 milion 
euro në një vit. 

Nëse e krahasojmë me periudha të mëparshme historike të zhvillimit, 
roli plotësues i sektorit jofitimprurës në prodhimin e të mirave 
dhe shërbimeve publike nuk ka ndryshuar gjatë periudhës së 
tranzicionit (vitet 1990). Lidhur me fushat e aktiviteteve të OJF-ve 
ekzistojnë ndryshime: ato luajnë tashmë role kryesore në aktivitete 
sportive, kulturë dhe mirëqenien sociale, por rrallë në fushën e 
edukimit, kërkimit apo shëndetësisë. 

Ndikimi i procesit të Integrimit Evropian

Bashkimi Evropian ka theksuar gjatë 10 viteve të fundit rëndësinë 
e organizimit të shoqërisë civile dhe përfshirjen e saj në procesin e 
politikëbërjes dhe gjatë procesit të parapranimit si vend kandidat 
për BE. Gjithashtu edhe qeveria sllovene tregoi interes të lartë për të 
bashkëpunuar me organizatat joqeveritare. 

Në periudhën përpara pranimit si kandidat për BE, programet 
e ndihmës financiare patën parashikuar burime dhe mbështetje 
financiare për vendet kandidate me qëllim formimin dhe funksionimin 
demokratik të shoqërisë civile. Kjo mbështetje ka synuar stimulimin 
e proceseve demokratike mes të cilave edhe forcimin e OJF-ve. 

Megjithëkëtë, roli i OJF-ve ishte mjaft i dobët në procesin e përfshirjes 
së Sllovenisë në BE. Zyra e Qeverisë për Çështjet Evropiane (SVEZ) u 
mundua të përfshinte OJF-të në disa grupe pune lidhur me ftesat 
publike për tendera. Rezultatet ishin jo të kënaqshme, pasi mbi 160 
OJF aplikuan, por vetëm 4% e tyre morën pjesë në bashkëpunim. 
Arsyeja për këtë mund të jetë aftësia e ulët profesionale e OJF-ve. 

Në fund të viteve 1990 rreth 0.4% e të gjithë punëtorëve të Sllovenisë 
ishin të punësuar nga shoqata të ndryshme (rreth 3,000 njerëz), 
shumica nga shoqata sportive dhe zjarrfikës vullnetarë, si dhe 
organizata humanitare dhe të personave me aftësi të kufizuara. 
Rreth 90% e shoqatave nuk kishin staf të punësuar, rreth 20% nuk 
kishin fonde për të kryer aktivitete (45% e tyre kishin më pak se 
4,000 euro për vit dhe më pak se 10% kishin më shumë se 40,000 
euro). Gjithashtu probleme të tjera kishin të bënin me nivelin e 
ulët profesional të stafit, mungesa e njohurive teknike dhe fakti që 
shumë prej aktivistëve të shoqërisë civile u inkuadruan në politikë 
kur Sllovenia fitoi pavarësinë.

Për këto arsye, përfshirja e OJF-ve në procesin e hyrjes në Bashkimin 
Evropian mund të konsiderohet relativisht jo e suksesshme. Pati 
disa përjashtime të rralla të cilat erdhën si rezultat i energjisë dhe 
dedikimit të madh të disa individëve dhe OJF-ve të caktuara. 

Megjithëse në fillim të viteve 1990 u prezantuan stimuj dhe kuadri 
formal për dy tipa të rinj shoqatash – institutet dhe fondacionet 
private, vetëm vitet e fundit sektori joqeveritar ka ndjerë një nevojë 
më të madhe për të zgjeruar rrjetin e tij dhe për të rritur rolin që luan. 
Kjo është edhe arsyeja se përse OJF-të e pritën pozitivisht sugjerimin 
e bërë nga Zyra e Qeverisë për Çështjet Evropiane (SVEZ) për krijimin 
e një organizate e cila do të kishte si qëllim bashkëpunimin mes 
organizatave joqeveritare dhe nxitjen e bashkëpunimit me qeverinë. 
Si rrjedhojë, në vitin 2001 u krijua nga 27 OJF, Qendra për shërbim 
informimi, bashkëpunim dhe zhvillimin e OJF-ve (CNVOS). Një nga 
rolet kryesore të qendrës ka qenë ofrimi i mbështetjes teknike-
administrative në Iniciativën për të ardhmen e OJF-ve, e cila është 
struktura qendrore e OJF-ve në procesin e dialogut mes qeverisë dhe 
OJF-ve. Ajo gjithashtu u përfshi në mënyrë aktive në përgatitjen e 
dokumenteve strategjike kryesore për zhvillimin e përgjithshëm të 
sektorit të OJF-ve në Slloveni dhe bashkëpunimin e tij me qeverinë. 

2. DOKUMENTE STRATEGJIKE

Strategjia e Zhvillimit të Përgjithshëm të OJF-ve në 
Slloveni për  periudhën 2003 – 2008

Me iniciativën e katër OJF-ve (CNVOS, Qendra ligjore-informuese 
për OJF-të, Sent – Shoqata sllovene për Shëndetin Mendor dhe 
Umanotera – Fondacioni slloven për Zhvillim të Qëndrueshëm) si dhe 
me mbështetjen financiare të organizatës ndërkombëtare Fondi për 
Shoqërinë Civile në Vendet e Evropës Lindore, u hartua dokumenti i 
titulluar Strategjia e Zhvillimit të Përgjithshëm të OJF-ve në Slloveni 
për periudhën 2003-2008. Kjo strategji u hartua në një proces të 
hapur, në të cilin grupe të individëve të interesuar bashkëpunuan 
dhe kontribuuan me njohuritë, sugjerimet dhe mendimet e tyre. 

Në vitin 2003, nga Iniciativa për të ardhmen e OJF-ve në Slloveni u 
bë analiza e mëposhtme SWOT mbi sektorin e OJF-ve sllovene. Kjo 
analizë reflektonte karakteristikat e sektorit të OJF-ve, mjedisin dhe 
strukturën e tij të brendshme, si dhe faktorët që mund të përcaktonin 
zhvillimin e tij në të ardhmen.5

Pika të forta:
Fleksibiliteti, qëndresa, risitë, krijimtaria;
Efektiviteti financiar;
Kapitali social (njohuri ekspertësh dhe përvojë);
Pavarësia;
Bashkëpunimi ndërkombëtar; 
Strategjia e OJF-ve.

Pika të dobëta:
Paqëndrueshmëri financiare;
Nivel i ulët promovimi i aktivitetit të OJF-ve; 
Organizim i dobët i sektorit të OJF-ve (informacion i papërpunu-
ar, komunikimi dhe format e hartimit të politikave); 
Bashkëpunim dhe lidhje e dobët me organizatat qeveritare; 
Humbje e motivimit dhe e iniciativës (mbilodhje);
Vështirësi në matjen e efektivitetit dhe cilësisë së OJF-ve dhe të 
sektorit.

5  CNVOS, 2003.

Mundësi:
(parimore) Gatishmëria e Qeverisë për bashkëpunim;
Burime financiare nga BE-ja;
Hartimi i dokumentit strategjik qeveritar për OJF-të;
Fondacioni TRUST në Slloveni;
Zgjedhjet e vitit 2004 (sllovenët dhe BE-ja);
Ekziston struktura qeveritare për bashkëpunim me OJF-të 
(Koordinatori Kombëtar për OJF-të, Komisioni Qeveritar për 
Bashkëpunim me OJF-të). 

Kërcënime:
Legjislacion i papërcaktuar (statusi, përfitimet nga taksat); 
Status i papërcaktuar i sektorit dhe i terminologjisë;
Qëndrim negativ i qeverisë kundrejt OJF-ve;
Mosvlerësim i OJF-ve në shoqëri;
Punë e pamjaftueshme e Komisionit Qeveritar për Bashkëpunim 
me OJF-të. 

Strategjia e Zhvillimit të Përgjithshëm të OJF-ve në Slloveni për 
periudhën 2003-2008 përcakton misionin dhe vizionin e sektorit 
joqeveritar, strategjitë globale të përbashkëta dhe fushat strategjike 
të zhvillimit të OJF-ve, fushat prioritare të punës si dhe përcakton 
projektet të cilat do të kontribuonin në rritjen dhe zhvillimin e 
OJF-ve.

Strategjia është e ndarë në dy fusha të mëdha: 
Fusha e termave në të cilën janë shkruar strategjitë për përmirësim 
dhe marrëveshjet për mundësitë e funksionimit të OJF-ve. Kjo 
fushë është e ndarë në nënfusha ku përfshihen legjislacioni, fi-
nancimi, infrastruktura dhe standarde të cilat zbatohen nga OJF-
të;
Fusha e marrëdhënieve në të cilën janë paraqitur strategjitë e 
zhvillimit të OJF-ve mbi bazën e bashkëpunimit të tyre me au-
toritete dhe organizata të tjera. Në këtë segment nënfushat 
trajtojnë marrëdhëniet mes OJF-ve dhe autoriteteve shtetërore 
apo lokale, mes vetë OJF-ve me njëra-tjetrën, me organizatat 
ndërkombëtare si dhe me publikun. 

Të dyja fushat janë të hartuara bazuar në 23 udhëzime dhe qëllime 
strategjike të përcaktuara, të cilat u përcaktuan dhe vlerësuan 
si prioritet në seminaret rajonale të Forumit të parë të OJF-ve të 

•
•
•
•
•

•

organizuar më 17-19 tetor 2002. Udhëzimet dhe qëllimet kryesore 
strategjike të sektorit të OJF-ve janë të paraqitura në tabelën e 
mëposhtme:

Tabela: Plani i shkruar i fushave strategjike dhe strategjive 

FUSHA STRATEGJIKE STRATEGJITË

   
   

   
   

 F
us

ha
 e

 T
ER

M
AV

E 

Legjislacioni dhe OJF-ja Gjendja dhe legjislacioni përfaqësues 
Legjislacioni mbi taksat 

Financimi dhe OJF-ja Burimet e buxhetit 
Burimet ekonomike 
Vetëfinancimi
Burimet ndërkombëtare 

Infrastruktura dhe OJF-ja Personeli
Shërbimet mbështetëse 
Teknologjia e informimit 

Standardet dhe OJF-ja Cilësia
Klasifikimi
Etika

Fu
sh

a 
e 

M
AR

RË
DH

ËN
IE

V
E 

Autoritetet shtetërore dhe 
lokale dhe OJF-ja Lidhjet me partnerët 

Programi kombëtar i zhvillimit të OJF-ve 
Konferenca kombëtare 
Misionet ndërkombëtare

OJF-ja dhe OJF-ja Rrjetet
OJF-të ndërkombëtare dhe OJF-të sllovene
Forumi

Organizatat ndërkombëtare 
dhe OJF-ja 

Organizatat ndërkombëtare

Publiku dhe OJF-ja Media
Sistemi i edukimit dhe shkollimit 
Festivali i OJF-ve 

Procesi i pranimit në BE çoi në dy zhvillime, të cilat janë shumë të 
rëndësishme për dialogun civil në Slloveni:
1. Hartimi i strategjisë së qeverisë për sektorin e OJF-ve në Slloveni, 

në të cilin qeveria pranon rëndësinë e OJF-ve; dhe 
2. Procesin e miratimit të marrëveshjes mes qeverisë dhe OJF-ve. 

Fatkeqësisht, këto dokumente mbetën në formë drafti, që do të 
thotë se nuk janë miratuar nga qeveria, megjithëse ato edhe sot 
përbëjnë një bazë të mirë nga ku mund të vazhdohet dialogu dhe të 
zhvillohet më tej. 

Strategjia e Qeverisë për sektorin e OJF-ve në Slloveni 

Kjo strategji në formën e draftit u paraqit në vitin 2003 dhe merr 
në shqyrtim rolin e OJF-ve në shoqërinë civile, ndikimin e tyre 
në vendimet që merr qeveria dhe detyrën e tyre në kryerjen e 
shërbimeve publike. Ngritja zyrtare nga Këshilli i Ministrave i 
një Komisioni Qeveritar dhe zgjedhja e Koordinatorit Kombëtar 
si struktura përgjegjëse për zhvillimin dhe zbatimin e politikës 
së OJF-ve në Slloveni vendosi edhe kuadrin institucional, i cili 
siguron “spirancën” e zhvillimit të politikës dhe strategjisë në 
nivel qeveritar. Së bashku me dokumentin-draft të Strategjisë për 
dialogun civil, struktura institucionale vepron si një gur themeli 
në procesin e Modernizimit të Administratës Publike. Kjo strukturë 
institucionale krijoi një pikënisje të shkëlqyer për dialogun mbi 
politikat dhe strategjinë e sektorit të OJF-ve mes qeverisë dhe OJF-
ve. Një pengesë e pjesshme u bë ndryshimi i disa prej përfaqësuesve 
në këtë Grup Pune Ndërministror i cili po funksiononte shumë mirë 
dhe ishte i përbërë nga persona që kishin lidhje dhe përgjegjësi të 
drejtpërdrejtë në punën me OJF-të. 

Fragment nga Strategjia e Qeverisë mbi i sektorin e OJF-ve në 
Slloveni:

KUSHTET PARAPRAKE, QËLLIMET DHE PRIORITETET E BASHKËPUNIMIT 
MES QEVERISË DHE OJF-ve 
...

4.1 Kushtet paraprake

Vendosja e bashkëpunimit me OJF-të është një proces i gjatë ku 
do të hasen edhe probleme me të cilat duhet të përballemi; ndaj, 
Strategjia nuk mund të japë zgjidhje konkrete për ndonjë problem 
të caktuar. Për rrjedhojë, zgjidhjet përcaktohen si rezultatet e vetë 
procesit të bashkëpunimit. Megjithatë, ato që duhet të përcaktohen 
janë parimet ose kushtet paraprake që duhet të përpilohen brenda 
këtij procesi. 

Në rast bashkëpunimi me OJF-të, Qeveria do të ketë parasysh kushtet 
paraprake të mëposhtme:

Aktiviteti i shëndoshë/i sigurt dhe i shumëllojshëm i OJF-ve do të 
jetë i domosdoshëm për zhvillimin e gjithanshëm të një shoqërie 
shumëplanëshe dhe për zbatimin e parimeve të demokracisë; 
Zëvendësimi i pjesshëm ose tërësor i disa funksioneve a kompe-
tencave publike të sektorit publik nga kontribute aktuale ose të 
ardhshme të OJF-ve për të mirën e përbashkët; 
Kushtet ligjore ose të ndonjë natyre tjetër, nuk u lejojnë OJF-ve 
të zhvillohen dhe promovojnë plotësisht funksionet e tyre në 
shoqëri;
Mënyrat mbizotëruese të bashkëpunimit me OJF-të bëjnë të mun-
dur njohjen dhe zgjidhjen e disa çështjeve të caktuara brenda 
fushave individuale të politikave;
Megjithatë ato janë të pamjaftueshme për identifikimin e penge-
save më të mëdha e të përgjithshme dhe nuk lejojnë as marrëd-
hënie partneriteti gjatë formulimit dhe zbatimit të politikave të 
qeverisë dhe as pjesëmarrje publike në miratimin e dokumen-
teve nga shteti; 
Për më tepër, midis të tjerash, përfundimi i projekteve të rëndë-
sishme si privatizimi dhe integrimi ndërkombëtar, në harmoni 
dhe lidhje me procesin e modernizimit të administratës publike, 
krijon hapësirë të re për një zhvillim më të shpejtë dhe efektiv të 
bashkëpunimit me OJF-të; 
Bashkëpunimi i qëndrueshëm, ndërsa respektohen parimet e 
dallimeve dhe plotësimit, është mekanizmi që siguron për një 
kohë të gjatë rritjen e mundësive dhe shtimin e kushteve në të 
cilat OJF-të operojnë dhe zhvillohen; 
Duhet të miratohen masa të qëndrueshme dhe të sigurohen me-
kanizma të hapura, fleksibël dhe efektivë për bashkëpunim; 
Bashkëpunimi i qëndrueshëm është i mundur vetëm nëse re-
spektohet plotësisht parimi i pavarësisë së OJF-ve në caktimin e 
misionit dhe qëllimit të tyre. 

4.2 Qëllimet dhe masat 

Qëllimi bazë i këtij dokumenti është ngritja e një bashkëpunimi dhe 
partneriteti të shëndoshë me OJF-të. Qeveria do të respektojë plotësisht 
parimet e ndryshimeve dhe plotësimeve gjatë marrëdhënieve me 
OJF-të dhe do të përpiqet për bashkëpunim demokratik të bazuar në 
besueshmërinë reciproke. Me synim arritjen e këtij qëllimi, qeveria 
dëshiron:

•

•

•

•

•

•

•

•

Të ngrejë një bazë jetëgjatë për zgjidhjen e problemeve që lindin 
gjatë punës dhe zhvillimit të OJF-ve; 
Të marrë pjesë në përpjekjet për promovimin e OJF-ve në 
shoqëri;
Të hartojë procedura të qëndrueshme me anë të të cilave OJF-të 
të mund të ushtrojnë ndikim për formulimin dhe zbatimin e poli-
tikave të qeverisë që do të siguronte pjesëmarrjen e publikut në 
miratimin e dokumenteve nga shteti.

Me synimin për arritjen e qëllimeve të mësipërme, qeveria: 
Do të ofrojë një nxitje për fillimin e bashkëpunimit të qën-
drueshëm dhe konstruktiv me OJF-të;
Do të marrë në konsideratë, gjatë përgatitjes së dokumenteve 
ligjore, nevojën për zhvillim më të shpejtë dhe pa pengesa të 
OJF-ve;
Do të sigurojë që gjatë marrëdhënieve me sektorin joqeveritar, 
qeveria dhe departamentet e saj do të veprojnë në përputhje me 
këtë dokument; 
Do të përcaktojë dhe zbatojë disa forma të bashkëpunimit me 
OJF-të gjatë procesit të formulimit dhe zbatimit të politikave të 
saj (pjesëmarrje në hartimin e dokumenteve ligjore dhe doku-
menteve të tjera strategjike);
Do të inkurajojë transferimin e funksioneve dhe kompetencave 
publike OJF-ve në të gjitha fushat ku OJF-të mund të ofrojnë 
shërbime më cilësore dhe më efikase; 
Do të shmanget gjatë punës së saj nga çdo veprim që mund të 
kërcënojë pavarësinë e OJF-ve.

Qeveria pranon faktin se ky propozim për bashkëpunim është vetëm 
një prej mundësive dhe është e gatshme të diskutojë propozime/
mundësi të tjera të parashtruara nga OJF-të. Deri në momentin 
kur të jenë përcaktuar të gjitha format e bashkëpunimit zyrtar, 
qeveria do t’u dërgojë OJF-ve të gjitha dokumentet lidhur me këtë 
proces brenda afatit kohor të paracaktuar. Organizmat e punës 
brenda qeverisë, të krijuara me qëllim zbatimin e kësaj Strategjie, 
do të marrin në konsideratë të gjitha propozimet dhe nismat të 
parashtruara nga OJF-të, të cilat ndikojnë pozicionin ose aktivitetin 
e tyre dhe që nuk mund të shqyrtohen në nivel ministror. 

•

•

•

5. Masa plotësuese

Deri në kohën kur Marrëveshja për bashkëpunim mes qeverisë 
dhe OJF-ve të nënshkruhet, qeveria do të sigurojë që të jenë kryer 
studime lidhur me sa më poshtë: 

OJF-të marrin pjesë në formulimin dhe zbatimin e politikave të 
qeverisë;
Ekziston kuadri ligjor dhe ekonomik për aktivitetin e OJF-ve; 
Ekziston mundësia që disa funksione publike të mund të ndërmer-
ren nga OJF-të. 

Bazuar në studimet e mësipërme, qeveria do të miratojë masa të 
tjera plotësuese. 

...

Marrëveshja mes qeverisë dhe OJF-ve 

Procesi i përgatitjes së një marrëveshjeje mes qeverisë dhe OJF-ve nisi 
në forumin e parë të OJF-ve (forum i përvitshëm) në Slloveni në vitin 
2002, me mbështetjen e projektit të përbashkët të zbatuar nga katër 
OJF që në vitin 2003 përgatitën draftin për Strategjinë e Zhvillimit 
të Përgjithshëm të OJF-ve. Në korrik 2003, u formua Iniciativa për 
të ardhmen e OJF-ve si një rrjet joformal individësh që punonin së 
bashku me qëllim nisjen e bisedimeve me qeverinë. Si rezultat, në 
dhjetor 2003, u mbajt Konferenca e Parë Kombëtare me pjesëmarrjen 
e përfaqësuesve nga OJF-të si dhe nga qeveria. Bisedimet filluan 
në verë të vitit 2004 me qëllim përgatitjen e marrëveshjes. OJF-të 
përgatitën draftmarrëveshjen në nëntor 2004, (me mbështetjen 
financiare të qeverisë). Në dhjetor 2004 u mbajtën seminaret e para 
rajonale për të diskutuar draftin me të gjitha OJF-të e interesuara.

Draftmarrëveshja6 ka pesë kapituj (hyrjen, qëllimin dhe vlerat, 
qëllimet konkrete, zbatimin e marrëveshjes dhe vlefshmërinë e saj) 
dhe është e shkruar në pjesë të ndara në pika. 

Në kapitullin e parë hyrës të dyja palët (OJF-të dhe Qeveria) 
deklarojnë rëndësinë e OJF-ve dhe rëndësinë e mjedisit në të cilin ato 

6  Ky dokument është i përfshirë në Aneksin.

•

•
•

punojnë. Ato deklarojnë rëndësinë e bashkëpunimit dhe nevojën e 
zyrtarizmit të marrëdhënieve të tyre. Një pjesë e rëndësishme është 
deklarata lidhur me atë se çfarë kuptojnë të dyja palët me ‘OJF’, (ku 
deklarohen disa tipare të përbashkëta dhe përjashtohen komunitetet 
fetare, sindikatat tregtare dhe partitë politike) si dhe një historik i 
shkurtër mbi fazën përgatitore të draftmarrëveshjes. 

Kapitulli i dytë përcakton qëllimin e marrëveshjes (imponimin nga 
ana e OJF-ve në Slloveni, bashkëpunimi më i mirë, ndarja e punës mes 
Qeverisë dhe OJF-ve, përfshirja e OJF-ve në shërbimet publike etj.) 
dhe vlerat mbi të cilat do të miratohet (demokracia, qytetaria aktive, 
barazia, ekonomia sociale) si dhe përcakton qartësisht ndryshimin 
mes roleve të dy palëve. Këtu gjithashtu përfshihet dëshira që OJF-të 
të qëndrojnë të pavarura dhe entitete me sovranitet dhe deklarohet 
rëndësia e shumëllojshmërisë së organizatave brenda sektorit. 

I treti, pjesa më e rëndësishme, përfshin qëllime shumë specifike e 
të përcaktuara në kuadër të marrëveshjes dhe është i ndarë në katër 
pjesë: dialogu civil, mjedisi ligjor, financat dhe punësimi. 

1. Qëllimet e shprehura brenda pjesës së dialogut civil kanë si 
synim sigurimin e një dialogu civil të qëndrueshëm mes Qeverisë 
dhe OJF-ve dhe ndërtimin dhe mbajtjen e mekanizmave, palëve 
dhe strukturave të nevojshme për këtë dialog. Të parashikuara 
këtu janë njësi të caktuara brenda qeverisë (brenda zyrës 
së Kryeministrisë dhe ministrive), entitete të ndryshme 
të përbashkëta (duke përfshirë përfaqësues nga Këshilli 
Kombëtar, Komunitetet Lokale etj.) dhe nga ana e OJF-ve 
(rrjete të ndryshme, OJF që ofrojnë shërbime, marrëveshjen për 
mekanizmin e përgjithshëm të bashkëpunimit brenda sektorit 
si dhe rregullat e zgjedhjes së përfaqësuesve të OJF-ve në 
organizma të ndryshëm). Janë të parashikuara edhe programe 
të veçanta edukimi për administratën shtetërore për një kuptim 
më të mirë të rolit dhe të marrëdhënieve mes entiteteve shtetërore 
dhe OJF-ve. Gjithashtu janë të planifikuara edhe shkëmbimi i 
përvojave mes të punësuarve në OJF dhe administratë. Një pjesë 
e rëndësishme i është kushtuar promovimit të praktikave më të 
suksesshme.

2. Qëllimet kryesore brenda pjesës së legjislacionit janë të lidhura 
me pjesën e marrëveshjes ku përcaktohet termi OJF si dhe metodat 



Udhëzues për dialogun 
civil në Ballkan26

e rregullave brenda sektorit (ligjet, strategjitë kombëtare, 
marrëveshjet e bashkëpunimit etj.). Partnerët dëshirojnë të 
harmonizojnë legjislacionin ekzistues dhe të shtojnë shembujt 
pozitivë (nga legjislacioni vendas dhe i huaj). Një pjesë e 
veçantë i kushtohet ndryshimeve të legjislacionit lidhur me 
taksat, i cili nuk është i favorshëm për zhvillimin e OJF-ve (që 
është mekanizmi i ashtuquajtur i 1%). Individët dhe donatorët 
e përbashkët mund të kenë ulje taksash, por në nivele shumë 
të ulëta sa nuk nxisin donacione. OJF-të janë të përjashtuara 
nga pagesa e taksave për grante dhe dhurata, por ato janë të 
detyruara të paguajnë TVSH për mallrat dhe për shërbimet që 
ofrojnë. Partnerët dëshirojnë të përforcojnë parimin e përfshirjes 
së OJF-ve (përfshirja e tyre në miratimin e masave dhe ligjeve si 
zbatues dhe grup i synuar i mundshëm) si dhe rregullimin e 
punës vullnetare që bëhet brenda sektorit jofitimprurës. 

3.  Pjesa që përcakton qëllimet në pjesën financiare ka për qëllim 
rritjen e fondeve publike për OJF-të në nivel të afërt me mesataren 
e BE-së (të rriten fondet nga 27% në 53%), për të siguruar 
ekuilibrimin e financave për tipa dhe aktivitete të ndryshme OJF-
sh. Vëmendje të veçantë do t’i kushtohet sigurimit të fondeve 
për zona në nevojë, aty ku operojnë OJF-të (fshatra).

4. Në pjesën për masat e marra për punësimin, parashikohet rritja 
e të punësuarve në këtë sektor: të rritet shkalla e punësimit në 
sektorin e OJF-ve nga 0.8% të paktën në 2% (të sigurohen të paktën 
1,000 vende të reja pune për vit gjatë kohës së marrëveshjes deri 
në vitin 2008. Planifikohet edhe krijimi i infrastrukturës dhe 
mekanizmave të përshtatshëm për punësim më të shpejtë në 
sektor (masat nga Ministria e Punës, mbështetje e veçantë në 
fushën e ekonomisë sociale, rrjete  lokale për rritjen e OJF-ve 
etj.).

Kapitulli i katërt përfshin kushtet për zbatimin e marrëveshjes. 
Ai përcakton strukturat në të dy palët dhe rregullon aktivitetin e 
Komitetit të Përbashkët (10 anëtarë nga të dy palët), përcakton 
përdorimin e metodave të ndryshme të diskutimit në rast debatesh, 
përcakton nevojën për miratim dokumentesh të veçanta në 
mbështetje të zbatimit të marrëveshjes (në fushën e promovimit, 
për miratimin e marrëveshjeve të ngjashme në nivel lokal etj.) si dhe 
parashikon miratimin e planit dy-vjeçar të punës për të përcaktuar 

më qartë prioritetet gjatë një periudhe të caktuar. Këtu gjithashtu 
përfshihet marrja e masave për organizimin e një konference të 
përbashkët OJF-Qeveri për vlerësimin e zbatimit të marrëveshjes. 

Kapitulli i fundit përcakton nënshkruesit e marrëveshjes 
(Kryeministrin dhe Ministrat nga ana e Qeverisë dhe OJF-të ose 
rrjetet e tyre nga ana e OJF-ve). Marrëveshja është parashikuar për 
periudhën 2005-2008 dhe përfshin edhe kushtet për përditësimin 
e saj. Aty gjithashtu përcaktohet minimumi i kërkuar i firmave nga 
ana e OJF-ve që marrëveshja të jetë e vlefshme. 

Me qëllim mbledhjen e opinioneve dhe sugjerimeve nga ana e 
sektorit të OJF-ve për këtë marrëveshje, u organizuan 12 seminare 
rajonale në formën e diskutimeve publike. Nga ana e Grupit të 
Bisedimeve që përfaqësonte OJF-të, i cili gjithashtu kishte përgatitur 
edhe draftmarrëveshjen, pritet sa më poshtë: 

Bisedime dhe punë e vazhdueshme rreth marrëveshjes me qever-
inë e re; 
Pozicioni i qeverisë së re rreth draftit të sugjeruar; 
Përpunim i mëtejshëm i tekstit, duke marrë parasysh sugjerimet 
e të dy palëve; 
Raundi i dytë i diskutimit publik; 
Finalizimi i tekstit dhe;
Nënshkrimin e saj në pjesën e parë të vitit 2005. 

Ndërkohë që Qeveria i ka ndalur bisedimet, duke pretenduar se 
procesi nuk ka qenë transparent dhe synonte të vazhdonte bisedimet 
me të gjithë sektorët me anë të një bisedimi publik. Ajo mohoi 
nevojën për një lloj marrëveshjeje dhe tregoi mungesë mirëkuptimi 
dhe interesi publik për dialog civil. 

OJF-të vendosën të vazhdonin me grumbullimin e deklaratave të 
mbështetjes nga OJF-të në favor të procesit. Kjo u bë me qëllim që 
të zbatoheshin strukturat e planifikuara të OJF-ve, që të përcaktonin 
përfaqësuesit e tyre, që të fuqizonin palën e OJF-ve dhe Grupit 
Bisedues, të përcaktonin dhe ndiqnin rreptësisht linjën e interesave 
të përbashkëta brenda sektorit të OJF-ve si dhe të hartonin strategji 
dhe mekanizma të tjerë. 

Siç vihet re, OJF-të bënë shumë përpjekje për përmirësimin e kushteve 
gjatë kësaj periudhe. Nga të dy palët u pranua se ishte i nevojshëm 

•

•
•

një bashkëpunim më i mirë, por në praktikë kjo gjë mungonte. 
Procesi ishte shumë intensiv gjatë kohës përpara pranimit në BE, por 
më vonë, veçanërisht kur ndryshoi qeveria në vitin 2004, entuziazmi 
i qeverisë për të pranuar detyrimet karshi shoqërisë civile dhe për të 
nënshkruar marrëveshjen ra gjithnjë e më shumë. 

Ministria e Administrimit Publik është zyrtarisht përgjegjëse 
për harmonizimin dhe marrëveshjet me organizatat joqeveritare. 
Detyrat e saj parësore në fushën e bashkëpunimit me OJF-të janë: 

Harmonizimi dhe miratimi i Marrëveshjes së Bashkëpunimit 
ndërmjet Organizatave Joqeveritare dhe Qeverisë së Republikës 
së Sllovenisë, pra të kontribuojë për bashkëpunimin më të mirë 
dhe më efikas mes dy partnerëve dhe për rivendosjen e kushteve 
më të përshtatshme për aktivitetet e OJF-ve; 
Harmonizimi i zbatimit të Strategjisë së Qeverisë për Bashkëpun-
im me OJF-të; 
Zbatimi i masave që sigurojnë bashkëpunimin me publikun e 
interesuar përmes miratimit të dokumenteve dhe rregulloreve 
strategjike.

Në nëntor 2005, Qeveria krijoi Grupin Ndërministror të Punës për 
harmonizimin e çështjeve të lëna pezull në fushën e bashkëpunimit 
mes qeverisë dhe OJF-ve, me qëllimet e mëposhtme: 

Përgatitjen e komenteve mbi marrëveshjen e sugjeruar; 
Zbatimin e Strategjisë së Qeverisë për sektorin e OJF-ve në Sllo-
veni;
Diskutimin e çështjeve të lëna pezull lidhur me fushën e 
bashkëpunimit mes Qeverisë dhe OJF-ve dhe përgatitjes së sug-
jerimeve lidhur me zgjidhjen e tyre; 
Përgatitjen e pikënisjeve me anë të të cilave grupi i ri i bisedi-
meve do të paraqiste pozicionin e Qeverisë për shkak procesit të 
pranimit të marrëveshjes.

Grupi Ndër-ministror drejtohet nga Sekretari i Shtetit nga Ministria 
e Administrimit Publik. Anëtarët e këtij grupi përfaqësojnë të gjitha 
ministritë (Ministria e Brendshme, Ministria e Punëve të Jashtme, 
Ministria e Financës, Ministria e Punës, Familjes dhe Çështjeve 
Sociale, Ministria e Drejtësisë, Ministria e Ekonomisë, Ministria e 
Bujqësisë, Pyjeve dhe Ushqimit, Ministria e Mjedisit dhe e Planifikimit 
Hapësinor, Ministria e Mbrojtjes, Ministria e Arsimit të Lartë, 
Shkencës dhe Teknologjisë, Ministria e Arsimit dhe Sportit, Ministria 
e Shëndetësisë, Ministria e Kulturës, Ministria e Transportit) dhe disa 

zyra qeveritare (Zyra Qeveritare e Komunikimit, Zyra Qeveritare për 
Vetëqeverisjen Lokale dhe Politikat Rajonale, Zyra për Mundësitë e 
Barabarta, Zyra e Statistikave). 

Në shkurt 2006, në kuadër të Grupit Ndërministror u emëruan 4
grupe pune për fushat e veprimit (të cilat përkojnë me katër çështje 
të draftmarrëveshjes së propozuar nga OJF-të): 
a) Për dialogun civil;
b) Për mjedisin legjislativ;
c) Për punësimin në OJF-të;
d) Për fushën financiare. 

Pas kësaj, Qeverisë iu desh më shumë se një vit (maj 2007) për të 
pranuar Pozicionin e Qeverisë së Republikës së Sllovenisë mbi 
bashkëpunimin me OJF-të dhe kjo, vetëm në fushën e dialogut 
civil. Në të njëjtën kohë, Qeveria pranoi dekretin ku përcaktoheshin 
katër ministritë që do të përgatisnin qëndrimet e tyre lidhur me 
punësimin në OJF, (Ministria e Punës, Familjes dhe Çështjeve Sociale), 
me kuadrin legjislativ për OJF-të (Ministria e Punëve të Brendshme 
dhe Ministria e Administrimit Publik) dhe me financimin e OJF-ve 
(Ministria e Financës). Afati i fundit për përgatitjen e qëndrimeve 
ishte korriku i vitit 2007, dhe pas konfirmimit të qeverisë, ato duhej 
të miratoheshin me OJF-të. Deri në tetor 2007 nuk pati asnjë zhvillim 
të mëtejshëm. 

3. PJESËMARRJA E OJF-VE NË PROCESIN VENDIMMARRËS

Perceptimi i rëndësisë së përfshirjes së organizatave joqeveritare në 
procesin e politikave të Bashkimit Evropian është rritur mjaft gjatë 
dekadave të fundit. Komisioni Evropian rekomandon përfshirjen 
aktive të sektorit joqeveritar si një partner i barabartë në të gjitha 
procedurat dhe diskutimet lidhur me të dhe bën rekomandimin 
lidhur me: 

Njohjen dhe kuptimin më të mirë të sektorit joqeveritar në 
përgjithësi;
Krijimin e një marrëdhënieje (partneriteti) mes shtetit dhe sek-
torit joqeveritar, ku përfshihen gjithashtu edhe kontratat mes 
shtetit dhe OJF-ve; 
Miratimi i legjislacionit të përshtatshëm;
Vendosja e bazave financiare dhe e rregullave për konkurrencë; 

Sigurimi i një roli pozitiv në shoqëri dhe nxitja e donacioneve 
për OJF-të;
Sigurimi i edukimit;
Zhvillimi i informacionit;
Mundësi pjesëmarrjeje në programet e bashkëfinancuara nga 
Fondet e Strukturuara brenda kuadrit të BE-së. 

Pra me pak fjalë, pjesëmarrja e publikut në politikat vendimmarrëse 
rriti nivelin e legjitimitetit (realizim demokratik i interesave 
të shumicës dhe të nevojave të shoqërisë, transparencë dhe 
besueshmëri) dhe të ligjshmërisë (krahas legjitimitetit). Përfshirja e 
publikut mund të shihet si detyrë morale e autoriteteve demokratike 
dhe rruga e vetme për të marrë parasysh pritshmërinë e qytetarëve. 
Në të njëjtën kohë është edhe një kusht paraprak themelor për 
zhvillimin e qëndrueshëm të shoqërisë. Zgjidhjet që mund të sjellin 
progres të njëkohshëm në sferat ekonomike, sociale dhe mjedisore 
mund të formulohen vetëm me anë të përfshirjes së gjerë dhe debatit 
të hapur, të cilat marrin parasysh ide dhe rrugë të shumëllojshme. 

Përfshirja e OJF-ve në procesin e përgatitjes së dokumenteve 
rrit cilësinë e këtyre të fundit. Gjithashtu bashkëpunimi me OJF-të 
siguron si më poshtë: 

Njohurinë dhe përvojën e OJF-ve, veçanërisht në nivel lokal aty 
ku njohuria e shtetit dhe e autoriteteve lokale është e dobët, janë 
të përfshira në procesin e përgatitjes së dokumenteve; 
Grupe të ndryshme të cilat nuk kanë mundësi që zyrtarisht të 
bashkëpunojnë dhe që për arsye të ndryshme janë të përjash-
tuar, kanë mundësi të përfshihen; 
Fuqizimin e besueshmërisë mes sektorëve përmes bashkëpunim-
it, jo vetëm planifikim, por edhe vënie në jetë të vendimeve të 
miratuara;
Dokumentet strategjike reflektojnë avantazhet reciproke të 
pjesëmarrësve të ndryshëm (parimi “fitim-fitim”); 
OJF-të pjesëmarrëse gjejnë veten te dokumenti, pra rriten mun-
dësitë për zbatim të suksesshëm;
Sfidat prioritare ndërthuren në diskutimet e përshtatshme 
politike;
Krijohet një ndarje e qartë e përgjegjësive mes partnerëve me 
qëllim zbatimin e masave të dokumenteve strategjike; 
Vendosen solidariteti dhe kohezioni. Këto rrisin efikasitetin dhe 
ulin rrezikun e konflikteve të interesit që pengojnë zhvillimin. 

Në rregulloret dhe dokumentet e mëposhtme qeveritare është 
shprehur kuadri zyrtar për zbatimin e dialogut civil vazhdueshëm:

Mundësi përdorimi të Dekretit të Informimit Publik;
Rregullorja e re e procedurave qeveritare (amenduar në mars 
2006) shpreh detyrimin për konsultimet publike (propozuesi 
duhet të paraqesë një dokument ku vërtetohet se përfaqësues të 
ndryshëm të shoqërisë civile kanë qenë pjesë e konsultimit rreth 
propozimit);
Gjithashtu në Metodologjinë e Pajtimit dhe Monitorimit të Dek-
laratës mbi Eliminimin e Pengesave Administrative dhe Pjesëmar-
rjen e Publikut të Interesuar, miratuar në nëntor 2005, përfshihet 
monitorimi i zbatimit të konsultimit me OJF-të. 

Problemi që haset në Slloveni është se secila prej ministrive ka 
praktikën e vet të komunikimit me sektorin e OJF-ve, pasi nuk ka 
rregullore të përgjithshme për këtë. Ende përdoren shpesh rrugët 
joformale të komunikimit, me anë të të cilave OJF-të përdorin 
marrëdhëniet personale për të mbërritur te zyrtarët e qeverisë 
dhe anasjelltas. Kohët e fundit pati një përmirësim të dukshëm 
në komunikimin mes OJF-ve dhe qeverisë qendrore në fushat e 
mbrojtjes së mjedisit dhe çështjeve sociale, ku OJF-të janë të ftuara 
të diskutojnë rreth legjislacionit përpara miratimit të tij. 

Procedura e përzgjedhjes së përfaqësuesve të OJF-ve 

Në nëntor 2002, CNVOS nisi hartimin e procedurës për përzgjedhjen 
e përfaqësuesve të OJF-ve, e cila do të siguronte një procedurë 
transparente për mënyrën sesi mund të përfshiheshin përfaqësuesit 
e OJF-ve në organizma të ndryshëm të përfshirë në procesin e 
vendimmarrjes dhe të hartimit të politikave. Drafti i parë i procedurës 
u hartua më 2002, bazuar në praktikat e suksesshme të marra nga 
jashtë vendit, dhe u përmirësua në prill 2004 mbi bazën e praktikës, 
përvojës dhe kushteve sllovene. Deri më sot vetëm CNVOS është 
organizata që e ofron këtë shërbim. 

Qëllimi i procedurës së përzgjedhjes është që t’u ofrohet të 
gjithë individëve dhe organizatave të interesuara e procedurë 
të unifikuar me rregulla të qarta, angazhuese për të gjitha palët 
e përfshira dhe sipas parimeve të qenies i hapur, mundësive të 
barabarta dhe transparencës.

Procedura përbëhet nga hapat e mëposhtëm: 
Për të nisur procedurën, CNVOS duhet të marrë një kërkesë nga 
një organ qeveritar, të cilit i nevojitet një përfaqësues për një 
komision, grup pune të caktuar etj. Forma e kërkesës përcak-
ton njohurinë që duhet të ketë përfaqësuesi, natyrën e aktiv-
itetit, kushtet e punës, etj. Meqenëse OJF-të janë ato që bëjnë 
përzgjedhjen, këto kushte nuk mund të përzgjidhen, ato vetëm 
mund të priten të sillen nga klienti që kërkon procedurën; 
Drejtori i CNVOS autorizon personin që do të drejtojë procedurën 
(të punësuar nga CNVOS). Drejtuesi i procedurës emëron dy anë-
tarë të tjerë për komisionin përzgjedhës të kësaj procedure; 
Drejtuesi dërgon më pas thirrjen për bashkëpunim në procedurë 
për dy lloje pretenduesish: kandidatë dhe OJF, të cilat regjis-
trohen për të votuar. Mbledhja e aplikimeve nuk duhet të jetë 
më e shkurtër se 15 ditë. Pas mbarimit të afatit, komisioni hap 
aplikimet e marra dhe bën një listë të kandidatëve dhe zgjed-
hësve të regjistruar (OJF-ve). Gjithashtu OJF-të mund edhe të 
emërojnë një anëtar komisioni për këtë procedurë, i cili mund të 
marrë pjesë në shqyrtimin e aplikimeve të marra dhe më pas në 
numërimin e votave. Nëse ka aplikime të paplotësuara, drejtuesi 
i procedurës lajmëron kandidatin që ta plotësojë atë brenda tri 
ditësh (nëse aplikimi nuk plotësohet brenda afatit ai nuk prano-
het më); 
Pas kësaj, komisioni miraton dekretin mbi listën e kandidatëve 
dhe votuesve. Prezantimi i kandidatëve, që është pjesë e ap-
likimit, duhet të publikohet në faqen e internetit të paktën për 8 
ditë. Nëse ka një numër të madh kandidatësh dhe OJF-të shpre-
hin interes për t’i takuar, atëherë organizohet takimi prezantues 
me të gjithë të interesuarit, nëse jo, atëherë thirren zgjedhjet; 
Secilit prej votuesve të regjistruar i dërgohet një votë, e cila duhet 
të ridërgohet brenda tri ditësh (personalisht, me postë, faks, apo 
me postë elektronike, gjë që përcaktohet në formën e aplikimit 
nga ana e votuesit); 
Hapja e kutive të votimit është publike dhe për këtë janë të ftuar 
të gjithë të interesuarit. Pas kësaj shpallet përfaqësuesi i zgjed-
hur. Nëse dy kandidatë që kryesojnë listën për nga numri i votave 
të marra kanë një numër të barabartë votash, por ka vetëm një 
vend përfaqësuesi në një organizëm të caktuar, atëherë vazhdo-
het me raundin e dytë të votimit. 

Secili prej përfaqësuesve të zgjedhur ka të drejta dhe detyrime: 
Mbulim i dietave dhe shpenzimeve të udhëtimit; 
Transparencë rreth punës;
Raportim tek OJF-të (CNVOS e merr këtë raport dhe e dërgon në 
të gjitha organizatat e interesuara që morën pjesë në procedurë, 
e vendos këtë informacion në paketën javore të informimit si dhe 
në faqen e internetit); 
Përfaqësuesi i përzgjedhur duhet të marrë parasysh mbledhjen 
dhe ndërhyrjen e propozimeve, sugjerimeve dhe rekomandi-
meve të bëra nga OJF-të. 

Deri më sot, CNVOS ka kryer më shumë se 16 procedura përzgjedhjeje, 
duke përfshirë: 

Grupin e punës për monitorimin e zbatimit të Planit Kombëtar të 
veprimit mbi përfshirjen sociale 2004 – 2006 (Ministria e Punës, 
Familjes dhe Çështjeve Sociale); 
Grupi i punës për përgatitjen e Planit Kombëtar të veprimit mbi 
përfshirjen sociale (Ministria e Punës, Familjes dhe Çështjeve 
Sociale);
Këshilli i Qeverisë së Republikës së Sllovenisë për zbatimin 
e parimit të trajtimit të barabartë (Zyra për Mundësi të 
Barabarta);
Këshilli për zhvillim të qëndrueshëm (Zyra e Qeverisë për 
Vetëqeverisjen Lokale dhe Politikën Rajonale);
Komiteti Këshillues i Forumit të Rrezatimit Elektromagnetik (Min-
istria e Shoqërisë së Informimit);
Këshilli Konsultues për menaxhimin ekologjik të komunitetit dhe 

skemën e auditivit - EMAS dhe ECO (Ministria e Mjedisit dhe Plani-
fikimit Hapësinor);
Komiteti Ndërdikasterial i Qeverisë për Sigurinë Kimike (Byroja 
Kombëtare Kimike);
Komiteti Monitorues i iniciativës TË BARABARTË (Ministria e Punës, 
Familjes dhe Çështjeve Sociale); 
Komiteti Ekonomik dhe Social Evropian - EESC (Zyra Qeveritare 
për Çështje Evropiane); 
Bordi manaxhues për zgjedhjen e projekteve në kuadër të Me-
kanizmit Financues Norvegjez (Zyra Qeveritare për Çështje 
Evropiane);
Komiteti Mbikëqyrës i Programit Operativ për zhvillimin e buri-
meve njerëzore për periudhën 2007 – 2013 (Zyra e Qeverisë për 
Vetëqeverisjen Lokale dhe Politikën Rajonale); 
etj.

Analiza e përfshirjes së OJF-ve në përgatitjen dhe 
zbatimin e politikave 

Në vitin 2004, Zyra Qeveritare për Çështje Evropiane (SVEZ) ndërmori 
një analizë të plotë të përfshirjes së organizatave joqeveritare në 
përgatitjen dhe zbatimin e politikave. Konkluzionet kryesore të 
kësaj analize ishin: 

Fushat e bashkëpunimit mes Qeverisë dhe OJF-ve
23 sektorë qeveritarë përcaktuan 72 fusha bashkëpunimi me or-
ganizatat joqeveritare. Ministria me më shumë fusha bashkëpun-
imi është Ministria e Brendshme, e cila bashkëpunonte me OJF-të 
në 12 fusha të ndryshme.
Fushat e bashkëpunimit në zhvillimin e politikave
20 sektorë qeveritarë përcaktuan 56 fusha bashkëpunimi me OJF-
të në zhvillimin e politikave. Ministritë që kanë përcaktuar më 
shumë fusha bashkëpunimi me OJF-të në zhvillimin e politikave 
janë: Ministria e Brendshme (8), Ministria e Punës, Familjes dhe 
Çështjeve Sociale (8), Ministria e Shoqërisë së Informimit (8), 
Ministria e Punëve të Jashtme (6), Zyra e Rinisë (4), Zyra për 
Mundësi të Barabarta (4). Më shumë se një institucion qeveritar 
përmend fushën e dhunës kundrejt grave, politikën e integrimit 
dhe trafikimin e qenieve njerëzore. 
Baza ligjore, direktivat ndërkombëtare dhe dokumente të tjera 
që përcaktojnë ose rekomandojnë bashkëpunimin me OJF-të 
Sektorët qeveritarë përcaktuan 4 tipa të bazave për bashkëpun-
im me OJF-të: dekretin ligjor, politikën kombëtare, programin 
sektorial dhe dokumentet ndërkombëtare. Si pikënisje për 
bashkëpunim me OJF-të, shumica e sektorëve përcaktuan legjis-
lacionin (96). Më pak se gjysma e tyre përcaktuan politikën 
kombëtare (47), një e treta dokumentet ndërkombëtare (34) dhe 
pjesa më e vogël programet e sektorëve (18).
Punonjësit e sektorëve qeveritarë, të cilët janë në kontakt me 
OJF-të dhe natyra e këtyre kontakteve 
78 punonjës që janë në kontakt me OJF-të u përcaktuan me emër 

dhe mbiemër. Këtij numri duhet t’i shtohen edhe 26 punonjësit e 
Ministrisë së Kulturës, të cilët nuk u identifikuan dhe janë në kon-
takt periodik me OJF-të. Ministria raportoi se secili punonjës që 
mban titullin konsulent i ministrit ose ka një detyrë më të lartë, 
ka në përshkrimin e tij/saj të punës gjithashtu bashkëpunimin 
me OJF-të. 54 nga 78 përfaqësues të identifikuar koordinojnë 
strategjitë në fushën e bashkëpunimit me OJF-të, 56 bashkëpu-

nojnë në bisedime me to lidhur me hartimin e politikave dhe 38 
koordinojnë financimin e kërkesave. Vetëm 13 përfaqësues qe-
veritarë kanë të shkruar në përshkrimet e tyre të punës të gjitha 
detyrat lidhur me fushën e OJF-ve dhe 8 punonjës qeveritarë i 
kanë këto vetëm pjesërisht. 
Numri i organizatave joqeveritare të cilat kanë qenë në kon-
takt me sektorët e qeverisë gjatë 12 muajve të fundit 
Gjatë 12 muajve të fundit sektorët e qeverisë kanë pasur kontakt 
me 1,639 OJF. Meqenëse sektorët zakonisht nuk mbulojnë shumë 
politika dhe se edhe një OJF e vetme konsiderohet si një veprues 
në hartimin e politikave, duhet të merret parasysh se numri ak-
tual i OJF-ve që kanë bashkëpunuar me sektorët qeveritarë ka 
qenë pak më i vogël.
Organizatat joqeveritare dhe rrjetet e OJF-ve që kanë qenë ak-
tivisht të përfshira në formulimin e politikave 
23 sektorë qeveritarë raportuan se 142 OJF dhe 48 rrjete OJF-sh 
kanë qenë të përfshira në mënyrë aktive në formulimin e poli-
tikave qeveritare. 11 burime qeveritare identifikuan OJF-të që 
deri më tani kanë nuk qenë të përfshira në formulimin e poli-
tikave qeveritare, por që në të ardhmen duhet të ftohen për 
bashkëpunim.
Ndikimi i OJF-ve në formulimin e politikave 
Sektorët qeveritarë arritën të vlerësonin se në më shumë se gjys-
mën e fushave, (36 nga 61) bashkëpunimi ishte një pjesë thel-
bësore e hartimit të politikave. Për 24 fusha veprimi ata përcak-
tuan se ky bashkëpunim ka një ndikim minimal dhe vetëm për 
2 sektorë nuk kishte fare ndikim. Këto shifra u morën bazuar në 
vlerësimin e ndikimit gjatë formulimit të politikave qeveritare, 
e cila u mat në shkallën nga 1 që vlerësonte se bashkëpunimi 
nuk ka ndikim deri në 3 që vlerësonte bashkëpunimin shumë 
ndikues.
Financimi i caktuar për OJF-të në fushën e hartimit të poli-
tikave dhe financimi total i caktuar për OJF-të në vitin 2003
21 sektorë qeveritarë financojnë OJF-të. 8 sektorë qeveritarë fi-
nancojnë bashkëpunimin me OJF-të gjatë formimit të politikave 
qeveritare (p.sh. kërkime, opinione profesionale, pagesat e 
drejtorëve, shpenzime udhëtimi, edukimi). Numri total i caktuar 
nga shteti për financimin e OJF-ve në fusha të ndryshme deri në 
shtator 2003 ishte 6.736.527.797 SIT (Slovenian Tolar)7, ndërkohë 
që fondi që shteti kishte caktuar për bashkëpunimin me OJF-të 
gjatë hartimit të politikave në vitin 2003 ishte 28.368.727 SIT ose 

7  Kursi i këmbimit është 239,64 SIT/EUR.

0.4% e gjithë fondit të caktuar për OJF-të. Deri më 31 gusht 2003, 
kur përfundoi mbledhja e informacioneve, qeveria nuk i kishte 
shpërndarë të gjitha fondet për OJF-të.
Vlerësimi i marrëdhënieve me organizatat joqeveritare
Në 80% të fushave të veprimit lidhur me hartimin e politikave 
të qeverisë, sektorët qeveritarë e vlerësojnë bashkëpunimin e 
tyre me OJF-të si të mirë, shumë të mirë dhe të shkëlqyer. Në 
gati 50% të fushave të veprimit sektorët e qeverisë vlerësojnë se 
bashkëpunimi i tyre me OJF-të është më shumë se i mirë, që do 
të thotë shumë i mirë dhe i shkëlqyer. Në 20% të fushave të vep-
rimit sektorët qeveritarë e vlerësojnë bashkëpunimin e tyre me 
OJF-të të kënaqshëm ose jo të kënaqshëm. Këtu duhet nënvizuar 
se vetëm në 5% të fushave, bashkëpunimi është vlerësuar si jo i 
kënaqshëm.
Mundësitë e pashfrytëzuara për bashkëpunim 
15 sektorë qeveritarë identifikuan 33 fusha veprimi ku, sipas tyre, 

do të ishte e udhës të ftoheshin OJF-të me qëllim bashkëpunimi 
gjatë hartimit të politikave në të ardhmen.
Bashkëpunimi i OJF-ve me sektorët qeveritarë (aspektet pozi-
tive, problemet, rekomandimet) 
Si aspekte pozitive me OJF-të, sektorët deklaruan: Bashkëpunimi 
me OJF-të mundëson që në shumë fusha të vendoset një vlerësim 
i vërtetë i nevojave dhe pranim i zgjidhjeve që janë të përshtat-
shme për këto nevoja. OJF-të kanë mundësi kontakti me grupe të 
synuara ku është e vështirë të arrihet, marrin mbi vete pjesën e 
tyre të përgjegjësisë për të mirën publike, kontribuojnë në har-
timin e politikave individuale dhe bashkëpunojnë për vlerësimin 
dhe aplikimin e tyre. 
Sektorët qeveritarë nga njëra anë raportuan problemet e 
mëposhtme gjatë bashkëpunimit me OJF-të: mëvetësia e OJF-ve, 
mosqenia të lidhur e këtyre organizatave, standardet e punës 
profesionale dhe partneritetit që duhet ende të vendosen në 
shumë OJF, mungesa e personelit të kualifikuar dhe të financave 
të OJF-ve. 
Nga ana tjetër sektorët raportuan probleme që hasen nga 
ana e qeverisë. Përveç të tjerave, ata shprehën: burime të 
pamjaftueshme financiare dhe njerëzore për bashkëpunim me 
OJF-të, respektim kontradiktor i bazës zyrtare për bashkëpunim 
me OJF-të dhe vështirësitë e hasura në gjetjen e një zëdhënësi të 
duhur për OJF-të. 

•

•

•

Si mundësi për përmirësime tek OJF-të, sektorët përmendën 
hyrjen e Sllovenisë në Bashkimin Evropian. Kjo mund të përmirësojë 
formimin e rrjeteve të OJF-ve, aleancave të OJF-ve me sektorin privat, 
mund të rrisë efikasitetin në biznes dhe mundësinë që disa nga rolet 
e shtetit të mund të transferohen tek OJF-të. 

Ndër përmirësimet për palën qeverisëse sektorët përmendën: 
identifikimin e fushave të reja ku mund të ishte me vlerë vendosja 
e bashkëpunimit me OJF-të, përmirësimi i mënyrës dhe qëllimit 
të financimit të OJF-ve, planifikimi për caktimin e burimeve për 
edukimin dhe edukimin e personelit, respektim i vazhdueshëm i 
parimeve të bashkëpunimit me OJF-të në përputhje me strategjinë 
e qeverisë dhe lidhur me këtë, ndërgjegjësimi i përfaqësuesve të 
qeverisë.

Në vitin 2006 organizata Umanotera zhvilloi një studim mbi dialogun 
civil dhe përfshirjen e shoqërisë civile në procesin e vendimmarrjes. 
Rezultatet u publikuan në botimin Pasqyra e qeverisë – praktika 
dhe veçoritë e bashkëpunimit me shoqërinë civile8. Rezultati 
kryesor ishte se publiku është vazhdimisht i përfshirë në proceset 
e hartimit të ligjeve. Kjo praktikë ndryshon mjaft në ministri të 
ndryshme, por vlerësimi përfundimtar tregon një pjesëmarrje të 
ulët të publikut në Slloveni. Bashkëpunimi më i suksesshëm ishte 
me Ministrinë e Punës, Familjes dhe Çështjeve Sociale dhe Ministrinë 
e Kulturës. 

Rekomandimet  e bëra për përmirësime të praktikave ekzistuese 
përfshijnë një set me rekomandime të përgjithshme për qeverinë 
dhe rekomandime për shtimin e mjedisit mbështetës. Krahas 
rekomandimeve drejtuar propozuesve të dekretit për shtimin e 
mjedisit mbështetës, Umanotera sugjeroi gjithashtu Caktimin
dhe trajnimin e një personi për bashkëpunim me organizatat e 
shoqërisë civile, i cili do të kishte rolin e “menaxherit të grupeve të 
interesit” pra, një person i caktuar për përfshirjen e pjesëmarrësve 
të ndryshëm nga shoqëria civile në proceset vendimmarrëse.

Rekomandimet e përgjithshme për qeverinë: 
Rekomandohet që qeveria të miratojë rregullore të përgjithshme 
në fushën e pjesëmarrjes së publikut duke aplikuar parimet e 
mëposhtme:

8  Studimi është i publikuar në faqen e internetit: http://www.umanotera.org/
index.php?node=172.

Parimi i barazisë: Propozimet, nismat, vërejtjet dhe komentet e 
OJF-ve nuk do të shihen bazuar në fuqinë e këtyre OJF-ve; 
Parimi i konveniencës: Informimi në kohë i publikut (ekspertët, 
të interesuarit ose të ndikuarit) dhe vënie në dispozicion i një 
kohe të përshtatshme për pjesëmarrje (rishikimi i materialeve, 
përgatitja e vërejtjeve etj.); 
Parimi i çiltërsisë: Mundësi për komunikimin e vërejtjeve dhe 
propozimeve si dhe pjesëmarrje në fazat më të hershme të mund-
shme të përgatitjes së dokumentit; 
Parimi i mundësisë për përdorim: Mundësi përdorimi të mate-
rialeve të përdorura në përgatitjen e vendimeve; 
Parimi i reagimit: informimi i pjesëmarrësve për shkaqet e (mos) 
marrjes parasysh të vërejtjeve dhe propozimeve të tyre; 
Parimi i transparencës: Procesi duhet të sigurojë transparencën 
në nivelin e përcaktimit të fushës, i cili duhet të lejojë mun-
dësi për modifikime të procedurave (rregulla të qarta) dhe të 
bashkëpunimit (publikim të vërejtjeve dhe propozimeve të të 
gjithë pjesëmarrësve); 
Parimi i gjetjes: Mundësia e gjetjes të proceseve të pjesëmarrjes 
parashikon mundësinë e gjetjes së opinioneve, vërejtjeve dhe 
komenteve të shprehura si dhe të materialit procedural (p.sh. 
procesverbalet) dhe mundësinë e përdorimit të këtyre materi-
aleve (shih parimin e transparencës).

Më poshtë janë disa rekomandime për Qeverinë lidhur me një cilësi 
më të lartë të procesit të pjesëmarrjes së publikut: 

Trajnimi i politikëbërësve dhe zyrave të ekspertëve të komuni-
kimit me publikun rreth planifikimit dhe zbatimit të proceseve 
të pjesëmarrjes së publikut. Programi është hartuar në kuadrin e 
Akademisë së Administrimit, duke marrë për shembull modelet e 
trajnimit të Shoqatës Ndërkombëtare për Pjesëmarrjen Publike9;
Instruksione për planifikimin, administrimin dhe vlerësimin e 
procedurave të pjesëmarrjes publike të cilat duhet të miratohen
nga qeveria; 
Urdhër për publikim dhe përmbajtje standarde të lajmërimit. Me
fillimin e procedurës të përgatitjes së dekretit secila qeveri për-
gatit dhe boton publikisht një lajmërim i cili përmban: titullin 
e dekretit, qëllimin e procedurës së përgatitjes, kuadrin kohor 
të procedurës së përgatitjes me skemën e secilës prej fazave të 
procedurës, referencat për bazën materiale, afatin përfundimtar 

9  www.iap2.org.

të pranimit, thirrjen për pjesëmarrjen e publikut, personin e cak-
tuar për përgatitjen e dekretit, mjetet e nevojshme për komuni-
kimin me publikun nga ana e propozuesit, e të tjera; 
Faqe elektronike qendrore për të gjitha organet qeveritare në 
lidhje me pjesëmarrjen publike; faqja elektronike siguron pro-
cedura publike dhe transparente të përgatitjes së dekretit dhe 
përmban: lajmërime mbi të gjitha dekretet, mundësinë e pjesë-
marrjes në përgatitjen e tyre në cilësinë e publikut të interesuar, 
diskutim elektronik për ekspertë dhe publikun e gjerë në faza të 
ndryshme të përgatitjes së dekretit, drafte të të gjitha dekreteve 
në debate publike dhe materialet përkatëse, formularët për të 
dërguar vërejtje lidhur me draftdekretet dhe mekanizmat për të 
siguruar transparencën e vazhdueshme për publikun, raporte 
lidhur me proceset e pjesëmarrjes publike, duke përfshirë edhe 
reagimet e organit qeveritar kundrejt të cilit janë bërë vërejtje të 
caktuara, hyrje uniforme në faqet e internetit të të gjitha min-
istrive dhe zyrave qeveritare që lehtëson identifikimin dhe ori-
entimin në procedurat e zbatimit të dekretit. Përfaqësues nga 
përdoruesit përfshihen në hartimin dhe testimin e kësaj faqeje 
elektronike;
Metodologjia për monitorimin dhe vlerësimin e zbatimit të 
dekretit, e cila përfshin modele për monitorim (afati kohor, kri-
teret, përmbajtja, etj.) dhe hartimi i një rubrike elektronike për 
monitorimin dhe vlerësimin transparent të dekreteve të caktuara 
në faqen e internetit.

Avantazhet e bashkëpunimit mes OJF-ve dhe qeverisë të cilat u 
paraqitën më lart, si dhe pengesat e shumta të hasura nga OJF-
të sllovene lidhur me këtë proces, tregojnë se sa komplekse janë 
proceset e dialogut civil, të cilat kërkojnë paraprakisht një përgatitje 
të kujdesshme dhe tërësore. 

Thjesht ekzistenca e kanaleve të komunikimit dhe mekanizmave 
të përfshirjes nuk reflektojnë domosdoshmërish cilësinë e procesit 
në praktikë. Një pengesë e madhe në suksesin e bashkëpunimit 
me OJF-të janë rastet e përfshirjes në dukje: atëherë kur OJF-të 
ftohen të përgatisin komentet e tyre lidhur me një dokument të 
caktuar strategjik, por ato nuk merren parasysh, ose kur përmbajtja 
përfundimtare e draftdokumentit është përgatitur edhe më parë se 
të përfshiheshin OJF-të. Si rezultat i përvojave negative, ose i një 
përvoje të bashkëpunimit në dukje dhe në mungesë të sigurisë që 

•

•

kontributi i tyre do të studiohet dhe merret në konsideratë ashtu siç 
duhet, OJF-të ngurrojnë t’u përgjigjen ftesave për bashkëpunim.
Megjithatë, vështirësitë dhe pengesat e shumta që hasen gjatë 
bashkëpunimit mund të kapërcehen duke vendosur dhe mbajtur 
një marrëdhënie partneriteti ndërmjet autoriteteve publike dhe 
sektorit joqeveritar. Si pikënisje është e nevojshme të merret parasysh 
gatishmëria dhe aftësia e të dy palëve për bashkëpunim dhe mbi 
këto baza të hartohet një plan, i cili do të mundësojë rivendosjen e 
marrëdhënieve miqësore dhe bashkëpunimin më të mirë mes tyre. 

RAST STUDIMOR 1: 
FINANCIMI I DIALOGUT CIVIL

Përmes lajmërimeve të përvitshme, Ministria e Administratës Publike 
ofron mbështetje financiare për aktiviteteve të programit lidhur 
me dialogun mes Qeverisë dhe OJF-ve. Gjatë periudhës 2007-2013 
në funksion për OJF-të do të jenë edhe Fondet me qëllimin specifik 
të Promovimit të zhvillimit të OJF-ve, Dialogut Civil dhe Social 
për 2007-2013.

Qeveria e Sllovenisë e përfshiu pranimin e potencialit zhvillues 
të OJF-ve në rang kombëtar në dokumentet e saj strategjike dhe 
shprehu qëllimin e saj për të ndikuar pozitivisht në zhvillimin e 
sektorit joqeveritar – dhe e pasoi këtë me burime të konsiderueshme 
financiare që do të shpërndahen nga Fondet e Strukturuara për 
zhvillimin e sektorit të OJF-ve dhe dialogun civil. 

Fondet për OJF-të

Në kuadër të prioriteteve të Programit Operacional (PO) për 
zhvillimin e burimeve njerëzore për periudhën 2007-201310, që do 
të financohen nëpërmjet Fondit Social Evropian, 7% e burimeve (53 
milion Euro) janë për zbatimin e aktiviteteve të OJF-ve. Gjithashtu 
OJF-të do të kenë mundësi përdorimi edhe të dy PO-ve të tjera. 
Programi Operacional për fuqizimin e potencialeve rajonale të 
zhvillimit11 dhe gjithashtu pjesërisht të Programit Operacional të 
zhvillimit mjedisor dhe të infrastrukturës së transportit.12

Për më tepër, në kuadër të Programit Operacional për zhvillimin e 
burimeve njerëzore ka një pjesë fondesh të caktuara veçanërisht 
për OJF-të. Nën një nga prioritetet e këtij programi (fuqizimi i 
kapaciteteve institucionale dhe administrative) u rezervuan më 

10 http://www.svlr.gov.si/fileadmin/svlsrp.gov.si/pageuploads/KOHEZIJA/ko-
hezija-200207/OP_Human_Resource_Dev_16_02_07_Unoff_eng_ver.pdf. 
(Përkthimi jozyrtar i propozimit të parë të PO, daton më 16.2.2007). 

11 http://www.svlr.gov.si/fileadmin/svlsrp.gov.si/pageuploads/KOHEZIJA/ko-
hezija-200207/OP_SRDP_en.pdf. (Përkthimi jozyrtar i propozimit të pare të PO, 
daton më 16.2.2007).

12 http://www.svlr.gov.si/fileadmin/svlsrp.gov.si/pageuploads/KOHEZIJA/ko-
hezija-200207/OP_infrastructure.pdf. (Përkthimi jozyrtar i propozimit të parë 
të PO, daton më 16.2.2007).

shumë se 13 milion euro posaçërisht13 për Promovimin e zhvillimit të 
OJF-ve, Dialogun Civil dhe Social për 2007-2013.

Burimet nga ky prioritet do të shpërndahen për: 
Përmirësimin e strukturës dhe kapaciteteve të stafeve të punësuar 
në sektorin OJF-ve;
Zhvillimin dhe funksionimin e rrjeteve të OJF-ve sipas fushave 
prioritare;
Mbështetje për programe të forcimit të dialogut civil dhe social;
Mbështetje për projekte, të cilat nxisin promovimin e sektorit të 
OJF-ve dhe praktikat e mira. 

Për sektorin, i cili shpesh përshkruhet si “i pazhvilluar”, është jetësore 
që burimet të shkojnë për punësim, që mund të shihet edhe si një 
nga treguesit më të rëndësishëm të zhvillimit të sektorit. Aktualisht, 
sektori i OJF-ve punëson vetëm 0.53% të të gjithë popullsisë aktive 
në Slloveni (0.74% nëse përfshihen edhe format e tjera të pagesave 
si puna e studentëve ose puna me honorarë) dhe kjo përqindje ka 
qëndruar e njëjtë që prej vitit 1995. Sipas disa studiuesve sllovenë, 
kjo e vendos Slloveninë ndër vendet me shkallën më të ulët të 
punësimit në sektorin e OJF-ve. 

Parimi i partneritetit dhe pjesëmarrja e OJF-ve 

Fondet e Strukturuara duhet të ndihmojnë në konfirmimin e OJF-ve 
si partner i barabartë në dialogun me qeverinë në përputhje edhe 
me parimin bazë të politikës së kohezionit të BE-së – që është parimi 
i partneritetit. Ky parim u zbatua edhe gjatë fazës së përgatitjes së 
Programit Operacional të Zhvillimit të Burimeve Njerëzore dhe do të 
jetë – sipas Zyrës Qeveritare për Vetëqeverisjen Lokale dhe Politikën 
Rajonale, që është autoriteti manaxhues i Fondeve të Strukturuara në 
Slloveni – i përfshirë edhe në zbatimin, monitorimin dhe vlerësimin 
e programit Operacional (PO). 

Konsultimet me OJF-të u bënë përpara dhe pas prezantimit të 
Draftprogrameve Operacionale – në formën e konsultimeve publike, 
mbledhjeve të veçanta me OJF-të, si dhe përmes Këshillit të Zhvillimit 
të Qëndrueshëm, i cili është trupi kryesor këshillues i qeverisë, i 

13 Ndryshe nga fondet që kanë orientim prioritar të një natyre tjetër dhe ndryshe 
nga Programet   e tjera Operacionale, ku OJF-ve u duhet të konkurrojnë për 
fonde krahas përfituesve të tjerë (biznese, etj.) 

•

•

•
•

caktuar për të dialoguar me shoqërinë civile dhe partnerët socialë 
rreth çështjeve themelore lidhur me zhvillimin e qëndrueshëm (p.sh. 
social, ekonomik dhe mjedisor). 

Mbledhja e parë e posaçme me përfaqësues të OJF-ve u organizua 
në shkurt 2006. OJF-të kritikuan nivelin e ulët të bashkëpunimit 
të deriatëhershëm dhe propozuan disa sugjerime konkrete për 
një përfshirje më të gjerë të sektorit joqeveritar në zbatimin e 
projekteve të zhvillimit dhe bashkëfinancimin e aktiviteteve të OJF-
ve. Në qershor 2006 (pak përpara publikimit në internet të PO-së) u 
zhvillua një konsultim14 me përfaqësues nga OJF-të me asistencën e 
CNVOS. Në këtë takim, bashkëpunimi me përfaqësuesit e OJF-ve, u 
vlerësua si i mirë krahasuar me praktikën e kaluar gjatë përgatitjes 
së dokumenteve paraprake – por përsëri nuk ishte në përputhje me 
pritshmërinë e OJF-ve. 

Në Mbledhjen e Këshillit për zhvillimin e qëndrueshëm (qershor 
2006) partnerët mendonin se drafti i PO-së mbi zhvillimin e 
burimeve njerëzore u jepte zgjidhje çështjeve të ndryshme lidhur 
me sfidat e zhvillimit të qëndrueshëm (lidhur me çështjet e zhvillimit 
të burimeve njerëzore, konkurrencës ekonomike, mundësive të 
barabarta dhe nxitjes së përfshirjes sociale), por përfaqësuesit e 
OJF-ve ishin ende kritikues në disa çështje. Ata kishin mendimin se 
shteti duhej të planifikonte një përqindje më të madhe të burimeve 
posaçërisht për sektorin e OJF-ve, veçanërisht për qëllime punësimi 
dhe forcimi të efikasitetit dhe kapacitetit të administratës së këtij 
sektori. Ndërkohë që të gjitha grupet e interesit u ftuan të ofronin 
komentet e tyre për PO-në lidhur me zhvillimin e burimeve njerëzore, 
i cili ishte publikuar në faqen elektronike të Zyrës Qeveritare për 
Vetëqeverisjen Lokale dhe Politikën Rajonale, OJF-të përsëritën 
kërkesat e tyre për një pjesë më të madhe në fondin e përcaktuar për 
OJF-të dhe ngritën çështjen e kapacitetit administrativ të sektorëve 
si dhe çështjen e garantimit të pasjes së të ardhurave gjendje. 

Përvoja gjatë zbatimit të iniciativave TË BARABARTË (EQUAL) në Sllo-
veni, tregoi problemet që mund të haseshin lidhur me çështjet e 
parafinancimit dhe sigurimit të të ardhurave gjendje. OJF-të më të 
vogla hasën probleme në sigurimin e fondeve për zbatimin e ak-
tiviteteve të cilat vinin si pasojë e mungesës së parafinancimit dhe 

14  Një tjetër konsultim u zhvillua me përfaqësuesit e biznesit dhe sektorit kërki-
mor me asistencën e Dhomës së Tregtisë. 

megjithëse iniciativat TË BARABARTË u financuan 100% nga fondet 
e BE-së, (75%) dhe Sllovenia, kjo shkaktoi disa mungesa financiare 
dhe rrezikoi pjesëmarrjen e OJF-ve më të dobëta në bashkëpunim. 

Gjithashtu OJF-të u përfshinë në hartimin e sugjerimeve për 
nënprograme më konkrete lidhur me prioritetin Promovimi i 
Zhvillimit të OJF-ve, Dialogut Civil dhe Social përmes Identifikimit
të Projekteve të Synuara për bashkëfinancimin e sektorit të OJF-
ve nga Fondet e Strukturuara të BE-së për periudhën 2007-2013.
Këto janë për të përgatitur udhëzimet për Ministrinë e Administratës 
Publike që do të nxjerrë thirrjet për tender në kuadër të prioriteteve. 
Për këtë qëllim, Ministria përfshiu në identifikimin e projekteve 
të synuara në thirrjen e vitit 2007, që mbështet aktivitete të 
programeve lidhur me dialogun mes Qeverisë dhe OJF-ve. Projekti 
u zbatua nga CNVOS dhe u administrua nga Komiteti i Ekspertëve
që përbëhej nga përfaqësues të secilës nga tri shoqatat dhe rrjetet 
OJF-ve në nivel shtetëror: CNVOS, Shoqata e Shoqërive/organizatave 
të Sllovenisë) (ZDOS – Association of Societies of Slovenia) dhe 
Shoqata e Fondacioneve Sllovene (ZSU – Association of Slovenian 
Foundations). Përmes projektit, u morën 61 projekt-propozime 
(të ashtuquajtura Plan Projekte), të identifikuara nga OJF-të si të 
rëndësishme për zhvillimin e sektorit. Bazuar në këto plan-projekte 
– si dhe në nevojat e sektorit të OJF-ve të cilat u identifikuan bazuar 
në analizat e bëra më parë – u hartuan udhëzimet e Programit nga 
ana e Komitetit të Ekspertëve. 

Programet e identifikuara u përqendruan tek: 
Bashkëpunimi dhe formimi i rrjeteve të OJF-ve (duke përfshirë 
mbështetjen për formimin e rrjeteve horizontale në nivel shtetëror 
dhe rajonal dhe mbështetje për rrjete me tematikë të caktuar në 
nivel shtetëror; 
Punësimi në sektorin e OJF-ve (duke përfshirë zhvillimin e profi-
leve profesionale dhe eksperte për sektorin joqeveritar); 
Trajnimi i stafit të OJF-ve (drejtimi dhe menaxhimi në OJF, fitimi i 
aftësive sociale dhe njohurive administrativo-teknike për punën 
në sektorin joqeveritar);
Ndihma në operimin e OJF-ve (duke përfshirë ndihmë dhe këshil-
lim ligjor për OJF-të, këshilla financiare dhe të llogarimbajtjes 
dhe promovim i përdorimit të teknologjive dhe teknikave të 
avancuara të informimit për OJF-të);

•

•

•

•

Zhvillimi i burimeve financiare për operimin e OJF-ve (duke 
përfshirë marketingun për shërbimet e OJF-ve dhe ngritjen e 
fondeve);
Njohjen në sektorin joqeveritar të Sllovenisë (duke përfshirë 
statusin dhe rolin e vullnetarëve, marrëdhëniet me publikun, 
ngritjen e ndërgjegjësimit dhe zhvillimin e medias së OJF-ve); 
Dhe zhvillimi i dialogut civil (duke përfshirë aktivitetin zhvil-
lues – analitik për nevojat e dialogut civil të OJF-ve si dhe cak-
timi i aktiviteteve të ndryshme qeveritare për nevojat e dialogut 
civil).

Për të vlerësuar zbatimin, Komiteti i Ekspertëve që hartoi draft-planet 
e programit (CNVOS, ZSU dhe ZDOS), propozoi ngritjen e Komitetit
të Programit për Zbatimin e secilës prej çështjeve prioritare. Këto 
struktura (të përbëra nga përfaqësues të OJF-ve të zgjedhur nga 
vetë OJF-të) do të monitoronin zbatimin e projekteve dhe arritjen e 
qëllimeve në kuadër të çështjeve prioritare. 

Megjithëse ka një konsensus mes OJF-ve që Fondet e Strukturuara 
për vitin 2007-2013 do të jenë një mundësi shumë e mirë – sipas një 
studimi të kryer nga CNVOS – shumica e OJF-ve nuk kanë mjaftueshëm 
informacion rreth tyre. Lidhur me pyetjen “A dini mjaftueshëm 
rreth Fondeve të Strukturuara dhe mundësive për OJF-të në kuadër 
të këtyre fondeve?”, 58.3% u përgjigjën “Jo” dhe vetëm 3.6% u 
përgjigjën “Po”. Pjesa tjetër “janë duke u informuar” dhe shënuan 
“do të donin më shumë informacion”. Ndaj, CNVOS përpiqet që të 
ofrojë më shumë informacion rreth Fondeve të Strukturuara për 
OJF-të përmes debateve, seminareve dhe përmes shërbimit periodik 
të informimit. Ne gjithashtu kemi filluar publikimin e botimit 
periodik për Fondet e Strukturuara, të titulluar “Strukturokop”, i cili 
synon të japë informacion të rëndësishëm për Fondet e Strukturuara 
në mënyrë më ‘të thjeshtëzuar’. 

Meqenëse në vjeshtë të 2007 pritet thirrja e parë për propozime për 
bashkëfinancim të projekteve të OJF-ve në kuadër të Fondeve të 
Strukturuara, është shumë shpejt për të vlerësuar zbatimin. Por ajo 
që është vendosur tashmë është se OJF-të do të kenë përfaqësuesit
e tyre në Komitetet për të tri Programet Operacionale. Në të njëjtën 
mënyrë, për periudhën e mëparshme të programimit  2004-2006, 
OJF-të kishin përfaqësuesit e tyre në Komitetin Monitorues për 
iniciativën TË BARABARTË. 

•

•

•

Bazuar në volumin e ndarjes të Fondeve të Strukturuara për OJF-të 
dhe përfshirjen e tyre aktive në identifikimin e projekteve konkrete 
të synuara – dhe nëse shpërndarja e fondeve do të marrë parasysh 
kapacitete të caktuara të OJF-ve – Fondet e Strukturuara mund të 
paraqesin realisht një mundësi të madhe për zhvillimin e sektorit 
për periudhën 2007-2013.

RAST STUDIMOR 2
MARRËVESHJA MBI KOMUNIKIMIN PËRPARA 
DHE GJATË PRESIDENCËS SLLOVENE TË BE-SË 

Më 1 janar, 2008, Republika e Sllovenisë, si e para ndër shtetet 
e reja anëtare, do të marrë presidencën e Bashkimit Evropian. 
Përgatitjet për presidencën kanë filluar që në vitin 2005. Gjatë kësaj 
kohe, organizatat joqeveritare, duke qenë në dijeni të rëndësisë së 
presidencës, kanë shprehur gatishmërinë e tyre për bashkëpunim 
dhe asistencë gjatë këtyre përgatitjeve. 

Në shtator 2007, u përfundua me Zyrën Qeveritare për Komunikim, 
Marrëveshja për komunikimin përpara dhe gjatë Presidencës sllovene 
në BE. Megjithëse ka një qëllim të kufizuar dhe është e përqendruar 
në komunikimin përmes faqes elektronike të OJF-ve për Presidencën 
sllovene në BE, (pra u përfundua brenda një aktiviteti specifik, 
zbatuar nga CNVOS) – ajo përmban masa të rëndësishme të marra 
për shkëmbimin e informacionit, konsultimin dhe përfshirjen e 
organizatave joqeveritare. 

Për zbatimin e marrëveshjes mund të përdoren faqja elektronike 
www.predsedovanje.si si dhe adresa e postës elektronike info@
predsedovanje.si si media ndërvepruese për informacion, konsultim 
dhe përfshirjen e qeverisë dhe organizatave joqeveritare. Ende për 
t’u bërë është lidhja mes faqes elektronike të përbashkët dhe faqes 
elektronike zyrtare të presidencës sllovene (www.eu2008.si) dhe 
faqes www.predsedovanje.si. 

Aktivitete
Zyra Qeveritare për Komunikim:

Nxit dhe koordinon personat përgjegjës për marrëdhëniet me 
publikun, si dhe zëdhënësit e ministrive të ndryshme dhe organ-
izma të tjerë të administratës publike, që të përdorin rregullisht 
faqen elektronike www.predsedovanje.si për të informuar or-
ganizatat joqeveritare mbi aktivitetet dhe ngjarjet e organizuara 
në kuadër të Presidencës sllovene të BE-së. 

Faqja elektronike:
Nxit organizatat joqeveritare të informojnë dhe t’u drejtojnë 
pyetje ministrive përgjegjëse si dhe organizmave të tjerë të ad-
ministratës publike për çështje të ndryshme rreth presidencës; 

•

•

Nxit organizatat joqeveritare për të vënë në dijeni Zyrën Qever-
itare për Komunikim rreth çdo lloj ngjarjeje apo aktiviteti që or-
ganizohet lidhur me presidencën sllovene. 

Konsultimet
Zyra Qeveritare për Komunikim:

Nxit ministritë përgjegjëse dhe organizmat e tjerë të adminis-
tratës publike të lehtësojnë dialogun me organizatat joqever-
itare lidhur me detyrat parësore, përgatitjen e opinioneve për 
çështje konkrete si dhe planifikimin e ngjarjeve joformale përmes 
përdorimit të faqes elektronike www.predsedovanje.si, duke 
siguruar kështu, kohë të mjaftueshme për konsultime dhe mun-
dësi përdorimi të dokumenteve dhe materialeve të rëndësishme 
si dhe përgjigje për opinionet e dërguara nga organizatat joqe-
veritare.
Nxit ministritë dhe organet e tjera të administratës publike të 
marrin në konsideratë propozimet dhe komentet e përgatitura 
nga organizatat joqeveritare në kuadër të elementëve të përm-
bajtjes në www.predsedovanje.si.

Faqja elektronike:
Moderon, inkurajon dhe raporton rreth dialogut elektronik (fo-
rume dhe konsultime elektronike), si dhe fasiliton opinionet dhe 
qëndrimet e shpjeguara nga ana e organizatave joqeveritare 
sllovene dhe të huaja, për ministritë dhe organizmat e tjerë të 
administratës publike. 

•

•

•

•

ANEKS:
DRAFTMARRËVESHJA MES QEVERISË DHE OJF-VE15

Nëntor 2004

Drafti u përgatit nga Grupi i Bisedimeve për përgatitjen e Marrëveshjes 
(i përbërë nga përfaqësues të organizatave joqeveritare dhe 
qeveria)

Dhe u hartua për t’u përpunuar më tej nga të dy palët pjesëmarrëse 
me qëllim pajtimin e tyre. 

Draftmarrëveshja

mbi bashkëpunimin ndërmjet OJF-ve dhe Qeverisë 
së Republikës së Sllovenisë për periudhën 2005 - 2008

I. HYRJE

1. Tek Organizatat joqeveritare janë të realizuara e drejta 
kushtetuese për t’u mbledhur paqësisht, liria e mendimit, e 
daljes në publik dhe e fjalës, e shtypit dhe e mënyrave të tjera të 
informimit dhe shprehjes në publik. Kjo u jep atyre një rëndësi 
të madhe në ushtrimin e të drejtave kushtetuese të popullsisë 
dhe për arritjen e parimeve të ligjit dhe shtetit social. Për më 
tepër, veprimtaria e tyre në fushën e mbrojtjes së të drejtave të 
njeriut, edukimit, mbrojtjes mjedisore dhe ruajtjes së natyrës, 
kujdesit social e shëndetësor, shkencës, ndihmës bamirëse, 
mbrojtjes së konsumatorit, kulturës, sportit dhe shumë të tjera 
është shumë e rëndësishme për zhvillimin dhe të çdo shoqërie 
moderne. Objektivat, qëllimet dhe aktivitetet e organizatave 
joqeveritare janë jofitimprurëse; elementi i tyre i rëndësishëm 
është forcimi i punës vullnetare dhe përfshirja e burimeve private 
në plotësimin e nevojave në shoqëri. Në këto raste aktiviteti i 
organizatave joqeveritare është në interesin publik dhe vlerësimi 
i saj krahasuar me sektorin publik është i nevojshëm për shkak të 
financimit të bërë nga shteti dhe përgjegjësisë së organizatave 
joqeveritare. Aktiviteti i organizatave joqeveritare kryhet në nivel 
lokal, rajonal, kombëtar, ndërkombëtar dhe që u jep atyre një 
rëndësi jetësore lidhur me zbatimin e interesave të sllovenëve në 

15   Ky është përkthim jozyrtar i dokumentit original. 

mjedisin e tyre dhe të kontribuojnë në promovimin e Sllovenisë 
në arenën ndërkombëtare.

2. Për një aktivitet të suksesshëm të organizatave joqeveritare, 
nevojiten një mjedis politik stimulues, i cili do të mundësonte 
zhvillimin e dialogut civil dhe partneritetit mes organizatave 
joqeveritare dhe autoriteteve të shtetit ose komuniteteve lokale, 
norma ligjore të përshtatshme e të përgjithshme, sistem i 
përshtatur i financimit publik, burime financiare të siguruara, 
kushte të përshtatshme dhe mekanizma stimulues për punësim 
në organizatat joqeveritare.

3. Mes organizatave joqeveritare dhe Qeverisë së Sllovenisë 
ekziston tashmë përvoja e bashkëpunimit dypalësh. Kjo 
përvojë tregon që zyrtarizmi i bashkëpunimit dhe partneritetit 
mund të jenë thelbësore për kuptim më të mirë dypalësh dhe 
bashkëpunim efikas në të ardhmen. Në proceset e globalizimit, 
kushteve të ndryshuara ekonomike dhe sociale dhe ndryshimit 
të shtetit social, gjithashtu edhe roli i qeverive po ndryshon në 
mënyrë të konsiderueshme dhe në të njëjtën kohë po fuqizohet 
roli i organizatave joqeveritare në zhvillimin dhe mirëqenien 
e përgjithshme. Kjo kërkon prezantimin e mënyrave të reja të 
bashkëpunimit. Duke pranuar faktin se OJF-të janë të shumta 
dhe të shumëllojshme, është e nevojshme të kushtohet më shumë 
kujdes për bashkëpunim dhe partneritet dhe të sigurohen 
kushtet e përshtatshme për zbatimin e këtij bashkëpunimi. Kjo 
gjë është e rëndësishme veçanërisht pas hyrjes së Sllovenisë 
në Bashkimin Evropian, sepse OJF-të janë të domosdoshme në 
arritjen e objektivave të rëndësishëm evropianë. 

4. Partnerët e marrëveshjes janë Qeveria e Republikës së Sllovenisë 
(e quajtur qeveria) dhe organizatat joqeveritare aktive në zonën 
e Sllovenisë, të cilat kanë firmosur këtë marrëveshje (të quajtura 
organizatat joqeveritare). 

5. Ministritë, organizmat shtetërorë administrativë dhe organizmat 
publikë ligjorë të cilët ekzekutojnë detyra administrative 
me autorizim publik (të quajtur organizma shtetërorë 
administrativë) janë të detyruar kundrejt realizimit të këtij 
dokumenti të firmosur nga kryeministri dhe ministrat. 



51Praktika Qytetare Ballkanike [#5]

6. Marrëveshja i detyron organizatat joqeveritare të cilat e kanë 
firmosur atë. Marrëveshja nuk detyron dhe zbatimi i saj nuk 
shkakton ndonjë diskriminim kundrejt organizatave joqeveritare 
të cilat nuk e kanë firmosur atë. 

7. Me firmosjen e marrëveshjes (termi) organizatë joqeveritare 
u aplikohet të gjitha organizatave të themeluara si shoqata, 
institucione, fondacione, shoqëri të përbashkëta ose kujtdo 
strukture organizative ligjore të ngritur mbi baza ligjore nëse 
përmbushin karakteristikat e mëposhtme: 

7.a. Themeluesit e saj janë persona fizik dhe juridik të ligjit privat 
(nga fondacionet), vendës ose të huaj, 

7.b. Nuk është themeluar për t’i shërbyer qëllimeve apo synimeve 
private të biznesit (kufizimi i qëllimit dhe synimit), 

7.c. Është themeluar në mënyrë vullnetare, bashkëpunimi brenda 
saj është vullnetar dhe ka në përbërjen e saj punën vullnetare 
(vullnetarizmin),

7.d. Instrumenti i saj përbërës përcakton qëllimin dhe synimet e 
aktivitetit si jofitimprurëse (jofitimprurës), 

7.e. Është i lirë në përcaktimin e qëllimeve dhe aktiviteteve dhe në 
zgjedhjen e mënyrës së zbatimit të tyre, të cilat janë të kufizuara 
vetëm përsa i përket faktit që të jenë në përputhje me normat 
ligjore (ligjshmëria), 

7.f. Funksionon në mënyrë autonome dhe është e pavarur nga 
subjekte të tjera, veçanërisht nga organe shtetërore, parti 
politike dhe subjekte biznesi (pavarësia), dhe 

7.g. Aktivitetet e saj janë publike dhe të hapura (publikisht dhe të 
hapura).

8. Sipas kësaj marrëveshjeje, komunitetet fetare, sindikatat 
tregtare dhe partitë politike nuk konsiderohen si organizata 
joqeveritare.

9. Partnerët mendojnë se nga ana e organizatave joqeveritare, 
veçanërisht: miratimi i manifestit të OJF-ve në Konferencën e 
OECD në Ljubljanë në vitin 2002; organizimi i forumit të parë dhe 
të dytë vjetor të OJF-ve; përgatitja e Strategjisë për zhvillimin 
e përgjithshëm të OJF-ve për periudhën 2003-2008; integrimi i 

OJF-ve në rrjete dhe hartimi i Iniciativës për të ardhmen e OJF-
ve, grupet e saj të punës dhe grupi i bisedimeve, i zgjedhur 
me përfaqësues të organizatave joqeveritare, dhanë kontribut 
në përfundimin e kësaj marrëveshjeje. Nga ana e qeverisë, u 
miratua një rezolutë qeveritare për hartimin e Komisionit për 
OJF-të dhe Strategjia e Qeverisë së Republikës së Sllovenisë 
për bashkëpunimin me organizatat joqeveritare. Marrëveshja 
pra, është rezultat i nivelit aktual të bashkëpunimit mes OJF-
ve dhe Qeverisë, ashtu siç u përcaktua në Konferencën e Parë 
Kombëtare “Vendosja e Bashkëpunimit” në dhjetor 2003 dhe 
tregon kërkesën e përbashkët për bashkëpunim dhe partneritet 
të ardhshëm. 

10. Marrëveshja u përgatit bashkërisht nga të dy partnerët. 
Megjithëse marrëveshja nuk është përgatitur në formën e një 
norme ligjore, partnerët angazhohen ta zbatojnë. 

11. Zyrtarizimi i bashkëpunimit mes partnerëve, me përfundimin 
e kësaj marrëveshjeje, nuk i përjashton përpjekjet e tyre 
të përbashkëta për forcimin e dialogut të drejtpërdrejtë 
mes organizatave joqeveritare individuale me Qeverinë 
dhe organizmat shtetëror Administrativë. Me anë të kësaj 
marrëveshjeje, partnerët duan të kontribuojnë në fuqizimin e 
mëtejshëm të dialogut të drejtpërdrejtë, të cilin e konsiderojnë 
si një element përbërës në zbatimin e marrëveshjes dhe për 
këtë arsye do të nxisin komunikimin dhe bashkëpunimin e 
drejtpërdrejtë.

II. QËLLIMI, VLERAT DHE PARIMET E MARRËVESHJES 

12. Marrëveshja përfaqëson një detyrim publik për partnerët për 
një dialog reciprok të hapur, publik, të vazhdueshëm dhe 
konstruktiv, me qëllim, vlera dhe parime të përcaktuara, të 
cilat i lidhin të dy partnerët duke marrë në të njëjtën kohë në 
konsideratë diverstitetin dhe karakteristikat e tyre të veçanta. 

13. Qëllimi i marrëveshjes është: të arrihet forcimi i organizatave 
joqeveritare, bashkëpunim më i mirë dhe ndarje e detyrave 
mes partnerëve dhe përfshirja e organizatave joqeveritare në 
zbatimin e shërbimeve publike dhe zbatimin e funksioneve 

administrative në rastet kur shërbimet mund të zbatohen në 
mënyrë më efikase nga organizatat joqeveritare. 

14. Marrëveshja bazohet në vlerat e demokracisë, qytetarisë aktive, 
barazisë, ndryshimit, integrimit, pluralizmit, ekonomisë sociale 
dhe barazisë sociale, të cilat njihen dhe pranohen nga të dy 
partnerët si themele të rëndësishme për miratimin dhe zbatimin 
e marrëveshjes. 

15. Partnerët bien dakord se zbatimi i kësaj marrëveshjeje nuk 
duhet të vërë në rrezik sovranitetin dhe aktivitetin e pavarur 
të organizatave joqeveritare. Objektiv i të dy partnerëve është 
sigurimi i aktivitetit autonom për organizatat joqeveritare 
pavarësisht nga burimet dhe mënyrat e financimit të tyre, ndaj, 
ato do të përpiqen që financimi i organizatave joqeveritare nga 
fondet publike nuk do të vërë në rrezik pavarësinë e tyre. 

16. Duke zbatuar këtë marrëveshje, partnerët respektojnë parimet 
e përgjegjshmërisë kundrejt popullit slloven, ata pranojnë rolet 
e ndryshme për të dy partnerët, pavarësinë dhe njëkohësisht 
ndërvarësinë e tyre, bashkëpunimin e përbashkët dhe parimet e 
dialogut civil. 

17. Partnerët do të përpiqen të diskutojnë dhe të zgjidhin sipas 
marrëveshjes të gjitha çështjet e ngritura, të cilat nuk janë 
subjekt i kësaj marrëveshjeje, por janë të rëndësishme për 
zbatimin e saj dhe për bashkëpunimin dypalësh. Marrëveshja 
nuk i kufizon partnerët që të kenë qëndrime të ndryshme për 
probleme të caktuara dhe në rastet kur kanë dëshirë, ata mund 
t’i zgjidhin ato në mënyrën që nuk do të rrezikojë zbatimin e 
marrëveshjes.

18. Marrëveshja nuk menaxhon marrëdhënien që partnerët kanë me 
komunitetet lokale, sektorin e biznesit dhe organizatat e tjera të 
shoqërisë civile, por njeh rëndësinë e tyre dhe dëshiron që në 
kuadrin e marrëveshjes, të kontribuojë në forcimin e tyre, nëse 
është e mundur. 



Udhëzues për dialogun 
civil në Ballkan54

III. OBJEKTIVAT E MARRËVESHJES

19. Partnerët bien dakord që objektivat e marrëveshjes janë: 
vendosja e dialogut civil mes tyre, mjedis i rregulluar ligjor, 
(bashkë) financim nga fondet publike për organizatat 
joqeveritare dhe vendosje e kushteve dhe mekanizmave për 
punësim në organizatat joqeveritare. 

DIALOGU CIVIL

1. Miratimi i parimeve të dialogut civil të qëndrueshëm mes 
Qeverisë dhe organizatave joqeveritare – Objektivi 1.1.

Për të arritur objektivin, Qeveria: 

A. Së bashku me organizatat joqeveritare, harton dhe miraton 
masa për mbrojtjen e përgjithshme të autonomisë dhe 
pavarësisë së organizatave joqeveritare dhe i shndërron ato 
në mekanizma të dialogut civil të vazhdueshëm. 

B. Në marrëveshje me organizatat joqeveritare, siguron 
mekanizmat që do të parandalojnë përjashtimin, 
diskriminimin ose trajtimin jo të barabartë të atyre 
organizatave joqeveritare të cilat gjykojnë në mënyrë 
kritike punën e parlamentit, qeverisë apo organeve të tjera 
qeveritare.

C. Siguron marrjen në konsideratë dhe ekzekutimin e parimeve 
themelore të funksionimit të një shteti të hapur – informim, 
konsultim, bashkëpunim dhe vlerësim – dhe për këtë qëllim 
miraton normat e nevojshme dhe përfshin organizatat 
joqeveritare në përgatitjen e tyre. 

D. Siguron parimin e pjesëmarrjes, zbatimit dhe vlerësimit të 
dokumenteve dhe politikave strategjike të zhvillimit dhe 
gjithashtu siguron burime dhe kushtet për këtë (qëllim). 
Qeveria e bën këtë me pranimin e normave ose në marrëveshje 
me OJF-të mbi çështjen e mënyrës më të mirë të përfshirjes 
së tyre. 

E. Siguron që bashkëpunimi i drejtpërdrejtë i organizatave 
joqeveritare në dialogun civil për të cilin kanë shprehur 
interes të mos jetë i kufizuar, përveç rasteve në të cilin 
duhet të jetë i tillë si pasojë e rrethanave objektive (vendet 
e lira etj.) Qeveria siguron deklarimin publik të arsyeve të 
kufizimit.

2. Sigurimi i mekanizmave, organizmave dhe strukturave të 
nevojshme për zhvillimin e qëndrueshëm të dialogut civil 
– Objektivi 1.2.

Për të arritur objektivin Qeveria: 

A. Së bashku me organizatat joqeveritare, vendos mekanizma, 
organizma, struktura dhe kritere në qeveri apo në organizmat 
qeveritarë, të cilët sigurojnë bashkëpunim të qëndrueshëm me 
organizatat joqeveritare, konkretisht me: 

1. Zyra e Kryeministrit është përgjegjëse për dialogun civil me 
organizatat joqeveritare.

2. Për zhvillimin e kushteve për aktivitetin e OJF-ve lidhur me 
interesin publik, qeveria themelon një zyrë për organizatat 
joqeveritare e cila i raporton drejtpërsëdrejti kryeministrit.

3. Qeveria siguron caktimin e një ose më shumë punonjësve të 
shërbimit civil brenda secilit prej autoriteteve shtetërore, të cilët 
janë përgjegjës për dialogun civil. Persona të tillë, caktohen 
brenda mundësive, nga përfaqësi diplomatike, misione të 
veçanta dhe nga zyra sllovene jashtë shtetit. 

B. Së bashku me organizatat joqeveritare, cakton organizma 
dhe mekanizma të përbashkët të cilët sigurojnë bashkëpunim 
të vazhdueshëm me organizatat joqeveritare si dhe sigurojnë 
përfshirjen e OJF-ve në organizmat ekzistues, aktiviteti i të cilëve 
është i rëndësishëm për organizatat joqeveritare dhe siguron 
kushtet dhe burimet për to.:

1. Nën parimin e “kuadrilogut” – përfaqësues të organizatave 
joqeveritare, Asambleja Kombëtare, komunitetet qeverisëse dhe 
lokale – themelojnë organizmin e përbashkët përgjegjës për 
zbatimin, vlerësimin dhe promovimin e dialogut të qëndrueshëm 
civil.

2. Përshtatin përfshirjen e përfaqësuesve të organizatave 
joqeveritare në Këshillin Kombëtar të Republikës së Sllovenisë 
sipas ligjit.

3. Përfshin përfaqësuesit e organizatave joqeveritare në Këshillin 
Ekonomik e Social të Sllovenisë dhe siguron bashkëpunimin e 
tyre të barabartë në Komitetin Ekonomik e Social Evropian. 

4. Siguron kushtet, kanalet dhe mekanizmat për një pjesëmarrje 
aktive të përfaqësuesve të organizatave joqeveritare në procesin 
vendimmarrës në Asamblenë Kombëtare. 

5. Merr në konsideratë mundësinë e formimit të një organizmi të 
përgjithshëm, përgjegjës kundrejt Asamblesë Kombëtare për 
detyra lidhur me proceset vendimmarrëse lidhur me interesat 
publike të organizatave joqeveritare.

6. Merr në konsideratë dhe unifikon bashkëpunimin e përfaqësuesve 
të organizatave joqeveritare në organizmat përfaqësues dhe 
profesionalë që janë aktivë brenda organeve administrative 
shtetërore.

7. Stimulon në nivel lokal miratimin e marrëveshjeve mes 
komuniteteve lokale dhe organizatave joqeveritare dhe 
organizmave të tyre të përbashkët. 

8. Përfshin përfaqësues të organizatave joqeveritare në 
delegacionet dhe misionet shtetërore në nivel ndërkombëtar dhe 
në përmbushjen e angazhimeve dhe projekteve ndërkombëtare 
(presidenca e OSCE-së në vitin 2005, përgatitja e raporteve 
dhe dokumenteve lidhur me përgjegjësitë ndërkombëtare të 
Sllovenisë etj.). 

9. Çdo vit organizon Konferencën Kombëtare mbi dialogun civil, 
të cilat janë pjesë përbërëse të saj. 

C. Qeveria siguron kushtet dhe burimet për formimin dhe aktivitetin 
e strukturave, rrjeteve dhe mekanizmave të ndryshme të 
organizatave joqeveritare të cilat mundësojnë aktivitet cilësor 
për OJF-të dhe bashkëpunimin e tyre në veçanti për: 

10. Ngritjen dhe aktivitetin e rrjeteve të vendosura nga organizata 
të ndryshme qeveritare me qëllim bashkëpunimin efektiv të 
tyre.

11. Zhvillimin e aktiviteteve shërbyese dhe mbështetëse në zbatimin 
e dialogut civil, fuqizimin e sektorit joqeveritar dhe përfshirjen 
e organizatave joqeveritare në proceset e hartimit të politikave 
në nivel kombëtar dhe të Bashkimit Evropian. 

12. Sigurimin e mbështetjes për aktivitete të organizatave 
joqeveritare të cilat ofrojnë informacion rreth funksionimit të 
Bashkimit Evropian dhe ndihmojnë në gjetjen e burimeve nga 
fonde evropiane. 

13. Ndihmon në ngritjen e Shtëpisë së organizatave joqeveritare 
ku ofrohen informacion dhe shërbime të tjera për sektorin 
joqeveritar si edhe ambiente për organizimin e veprimtarive të 
ndryshme.

14. Mbështet organizimin e aktiviteteve dhe mbledhjeve që kanë 
si qëllim marrëdhëniet dhe bashkëpunimin e organizatave 
joqeveritare (forumi i përvitshëm i organizatave joqeveritare 
etj.).

D. OJF-të sigurojnë mekanizmat dhe kushtet për bashkëpunim 
efektiv dypalësh për të cilin ato do të: 

D.1. Marrin në konsideratë nevojën ose do të arrijnë marrëveshjen 
për mekanizmin e bashkëpunimit të organizatave joqeveritare 
për formimin e politikave horizontale të përbashkëta dhe për 
përmirësimin e kushteve të përgjithshme për aktivitet dhe 
zhvillim në të gjitha organizatat joqeveritare. 

D.2. Arrijnë një marrëveshje mbi mënyrën më të përshtatshme të 
caktimit ose zgjedhjes së përfaqësuesve të tyre në organizmat 
e përbashkët në rastet kur kufizimi i dialogut civil nuk është i 
përcaktuar me norma të mëparshme. 

3. Kuptimi reciprok i roleve dhe marrëdhënieve mes autoriteteve 
shtetërore dhe organizatave joqeveritare – Objektivi 1.3.

Për të arritur objektivin Qeveria:

A. Siguron kushtet dhe burimet dhe së bashku me organizatat 
joqeveritare zbaton programe edukuese për përfaqësuesit 
e Asamblesë Kombëtare, qeverisë, ministrive, autoriteteve 
shtetërore dhe organizatave joqeveritare me qëllimin e kuptimit 
të përbashkët të roleve dhe marrëdhënieve. 

B. Siguron kushtet dhe burimet dhe së bashku me organizatat 
joqeveritare zhvillon programe për shkëmbimin e përvojave 
në kuadrin e të cilit autoritetet shtetërore dhe organizatat 
joqeveritare sigurojnë shkëmbimin e punonjësve me qëllimin e 
familjarizimit të marrëdhënieve dhe fitimin e përvojës. 

4. Siguron kushtet dhe masat për promovimin e partneritetit 
dhe dialogut civil të qëndrueshëm me publikun e synuar dhe 
atë të përgjithshëm – Objektivi 1.4.

Për të arritur objektivin Qeveria: 

A. Në bashkëpunim me organizatat joqeveritare siguron kushtet 
dhe burimet për përdorimin e informacionit dhe teknologjinë e 
komunikimit (ITK) brenda sektorit joqeveritar. 

B. Promovon praktikat më të mira në fushën e dialogut civil dhe 
cakton çmime të përvitshme. 

C. Siguron përfshirjen e kuptimit dhe rolit të organizatave 
joqeveritare në programet edukuese të të gjitha niveleve. 

MJEDISI RREGULLUES LIGJOR 

1. Përcaktimi i pozicionit dhe i aktiviteteve për dobinë publike 
të organizatave joqeveritare – Objektivi 2.1.

Për të arritur këtë objektiv Qeveria: 

A. Së bashku me organizatat joqeveritare, siguron kuadër ligjor 
të përshtatshëm për aktivitetet e organizatave joqeveritare, 
veçanërisht:

1. Në bashkëpunim me organizatat joqeveritare, harmonizon 
përcaktimin e termit organizatë joqeveritare dhe standardizon 
përdorimin e tij në normat ligjore.

2. Përcakton mënyrat më të përshtatshme (norma, marrëveshje 
etj.) dhe vendin (akt normativ, ligj sektorial, kombinim etj.) 
të rregullimit të elementëve të ndryshëm (përcaktimi i një OJF-
je, rregullat e dialogut civil, rregullat rreth të drejtave dhe 
detyrimeve etj.) të aktivitetit të organizatave joqeveritare. 

3. Analizon praktikat e mira dhe të këqija të normave të aktiviteteve 
në dobi të publikut dhe propozon zgjidhje. 

B. Në bashkëpunim me organizatat joqeveritare analizon situatën 
e tyre dhe në këtë kontekst: 

1. Përcakton OJF-të dhe aktivitetet e tyre në dobi të publikut si 
kategori statistikore dhe monitoron rregullisht në mënyrë 
statistikore situatën, aktivitetet dhe treguesit e tyre të zhvillimit 
me treguesit lidhur me nivelin profesional dhe organizatat 
joqeveritare.

2. Vlerëson financiarisht kontributin e organizatave joqeveritare 
dhe aktivitetet e tyre në dobi të publikut si pjesë e GDP-së në 
Slloveni.

3. Mbështet dhe bashkëfinancon projekte dhe programe kërkimi 
dhe vlerësimi të situatës së organizatave joqeveritare në Slloveni 
dhe bashkëpunimin në projekte ndërkombëtare. 

Për të arritur këtë objektiv OJF-të: 

A. Së bashku me qeverinë harmonizojnë përcaktimin e OJF-së. 

B. Bashkëpunojnë në rregullimin e aktiviteteve në të mirë të 
publikut të  ndërmarra nga organizata joqeveritare. 

C. Pranojnë kode të cilat rregullojnë mënyrat në të cilat funksionojnë 
aktivitetet e tyre në të mirë të publikut në përputhje me praktikat 
më të mira ndërkombëtare. 

2. Harmonizimi i statusit dhe legjislacioni i fushës – Objektivi 
2.2.

Për të arritur këtë objektiv Qeveria: 

A. Së bashku me organizatat joqeveritare përgatit analizën 
e dobësive të gjendjes dhe legjislacionit të fushës dhe 
propozon zgjidhjet. Duke bërë këtë, qeveria ruan dhe forcon 
shumëllojshmërinë e formave të aktivitetit të organizatave 
joqeveritare.

B. Siguron pajtimin e të drejtave dhe detyrave të formave të 
ndryshme të organizatave joqeveritare në miratim të normave 
dhe masave të reja, duke: 

1. Siguruar mundësinë për bashkëpunim të të gjitha organizatave 
joqeveritare në përgatitjen dhe mendimin e normave dhe 
masave.

2. Besuar zyrës për OJF-të brenda qeverisë, procedurën për 
përgatitjen e normave dhe masave të cilat janë jetësore për 
aktivitetin e organizatave joqeveritare.

3. Stimuluar formimin e organizmit të përshtatshëm në 
Asamblenë Kombëtare, përgjegjës për miratimin e normave 
të cilat rregullojnë ose influencojnë aktivitetin e organizatave 
joqeveritare.

4. Siguron kushtet, mekanizmat dhe burimet për bashkëpunimin e 
organizatave joqeveritare në procesin e harmonizimit të statusit 
dhe legjislacionit. 

Për arritjen e këtij objektivi OJF-të:

A. Bashkëpunojnë në mënyrë aktive me ministritë dhe qeverinë në 
përgatitjen dhe mendimin e normave dhe masave. 

B. Me ndihmën e qeverisë, zhvillojnë ofrimin e shërbimeve të 
nevojshme për bashkëpunimin e OJF-ve në harmonizimin e 
statusit dhe legjislacionit të fushës. 

3. Ndryshimi i legjislacionit të taksës dhe prezantimi i 
mekanizmave të taksave të reja – Objektivi 2.3.

Për arritjen e këtij objektivi Qeveria:

A. Merr në konsideratë dhe analizon normat e taksimit të aktiviteteve 
të organizatave joqeveritare, praktikën e prezantimit të 
mekanizmit të taksave të reja jashtë vendit dhe në bashkëpunim 
me organizatat joqeveritare propozon zgjidhje kundrejt këtyre 
çështjeve.

B. Ndryshon normat në fushën e legjislacionit të taksave me qëllim 
krijimin e një mjedisi më stimulues për aktivitetet e organizatave 
joqeveritare, treguesit e të cilave janë të krahasueshme me 
mesataren e Bashkimit Evropian. Ndryshimet përfshijnë 
lehtësimin nga taksat në norma të cilat përcaktojnë: taksë nga 
të ardhurat e personave ligjorë, taksa e të ardhurave, taksa 
mbi vlerën e shtuar, taksa mbi godinën, taksa mbi dhurata 
dhe trashëgimi, kontributi nga rrogat, detyrimet doganore dhe 
lehtësim në norma të cilat rregullojnë taksimin e investimeve 
dhe të ardhurat e aktivitetit ekonomik të OJF-ve. 

C. Mbështet prezantimin e mekanizmave të rinj rregullues të 
legjislacionit të taksave që do të thotë një shtim të zgjidhjeve në 
fushën e taksave, veçanërisht: 

1. Mekanizmi “1%” – të ardhura nga taksapaguesit mund të 
rezervehon deri në 1% të taksës të të ardhurave personale për 
çdo vit të taksueshëm për organizatat joqeveritare në interes të 
publikut. E njëjta procedurë vendoset për personin e taksueshëm 
objekt i ligjit për taksën mbi të ardhurat nga persona juridikë, 
të cilët mund të dhurojnë të paktën 1% të taksave të vlerësuara 
në një vit fiskal kundrejt një pretenduesi të ligjshëm. 

2. Mekanizmi “diferenca deri në 1%” - burimet të cilat përfaqësojnë 
diferencën mes 1% deri në shumën e plotë të taksës personale 
mbi të ardhurat ose taksën mbi të ardhurat nga një person 
juridik në Republikën e Sllovenisë në vitin individual të vlerësuar 
dhe mes burimeve, të cilat kanë qenë në përputhje me këtë 
ligj të rezervuara nga mënjanohen për Fondin e Zhvillimit për 
financimin e aktiviteteve të organizatave joqeveritare në interes 
të publikut (më poshtë Fondi i Zhvillimit). 

3. Mekanizmi “dyfishimi i burimeve” – qeveria kontribuon në 
burimet e Fondit të Zhvillimit në të njëjtën shumë sa ishte 
përcaktuar në total për organizatat joqeveritare në të mirë të 
interesit publik nga mekanizmi “1%” në vitin e taksueshëm nga 
persona të tatueshëm që janë të ardhurat nga taksa personale 
dhe të ardhurat nga taksa si persona ligjorë. 

4. Mekanizma të tjerë të përshtatshëm, të cilët janë pranuar si të 
efektshëm nga qeveria dhe organizatat joqeveritare. 

D. Në bashkëpunim me OJF-të cakton Fondin e Zhvillimit për të 
zbatuar mekanizmat “diferenca deri në 1%” dhe “dyfishimi i 
burimeve”.

Për arritjen e këtij objektivi OJF-të: 

A. Bashkëpunojnë me ndryshimet e normave ekzistuese të taksave 
dhe përgatisin situatën e nevojshme për mekanizmat e reja 
normative të legjislacionit të taksave. 

4. Zbatimi i parimit të përfshirjes së aktiviteteve të interesit publik 
të organizuara nga organizatat joqeveritare në përmbajtjen 
normative dhe përfshirja e organizatave joqeveritare në 
ekzekutimin e shërbimit publik dhe të funksioneve të 
administratës publike (autorizimi publik) – Objektivi 2.4.

Për arritjen e këtij objektivi Qeveria: 

A. Merr në konsideratë aktivitetet e interesit publik të zhvilluara 
nga organizatat joqeveritare në kuadrin e normave ligjore dhe 
përcaktimin e masave për të gjitha fushat e jetës sociale në 
mënyrë të tillë që:

1. Duke përcaktuar të drejtat dhe detyrimet tek normat dhe masat, 
përcakton organizatat joqeveritare të interesit publik si grup i 
synuar, pozicioni i të cilit ka nevojë për forcim në procesin e 
miratimit të normave ose masave, dhe 

2. Përfshin organizatat joqeveritare të interesit publik në zbatim si 
operatorë ose bashkë-operatorë të mundshëm të normave ose 
masave.

B. Përfshin organizatat joqeveritare në zbatimin e shërbimeve 
publike dhe transmeton zbatimin e funksioneve të shërbimit 
publik tek organizatat joqeveritare në fushat dhe nivelet ku 
këto organizata mund të veprojnë më efektivisht. Për këtë 
qëllim, ekziston analiza qeveritare lidhur me faktin se ku janë 
fushat dhe mundësitë më të përshtatshme për tranzicion dhe 
përfshirje.

C. Pranon masa të tjera: 

1. Të natyrës normative – që përcaktojnë sjelljen ose veprimin për 
realizimin e aktiviteteve të aktiviteteve në interes të publikut të 
organizatave joqeveritare në kuadër të ligjeve. 

2. Të natyrës politike – që krijon kushtet për zhvillimin e aktiviteteve 
të interesit publik të organizatave joqeveritare me pranimin e 
dokumenteve strategjike. 

D. Përcakton se organizatat joqeveritare në interes të publikut 
mund të kenë një kontratë prokure publike sipas shembullit 
ekzistues në rastin e ndërmarrjeve sociale ose qendrave të 
punësimit.

Për arritjen e këtij objektivi OJF-të: 

A. Zbatojnë normat dhe masat në mënyrë të rregullt dhe 
transparente në përputhje me ligjet dhe rregullat e brendshme. 

5. Rregullim i punës vullnetare brenda organizatave joqeveritare 
– Objektivi 2.5.

Për arritjen e këtij objektivi Qeveria: 

A. E përcakton punën në organizatat joqeveritare si kategori 
statistikore, e vlerëson atë financiarisht dhe e monitoron 
statistikisht në mënyrë të rregullt. 

B. Cakton një ministri përgjegjëse për përgatitjen dhe harmonizimin 
e Nenit mbi punën vullnetare dhe paraqitjen e tij në Asamblenë 
Kombëtare.

Për arritjen e këtij objektivi OJF-të: 

A. Forcojnë dhe zbatojnë më shumë punën vullnetare në organizatat 
joqeveritare.

FINANCIMI I ORGANIZATAVE JOQEVERITARE NGA FONDET PUBLIKE 

1. Sigurim i financimit të organizatave joqeveritare nga fonde 
publike në nivelin mesatar të Bashkimit Evropian dhe hartimi 
i mekanizmave të përshtatshëm për arritjen e saj – Objektivi 
3.1.

2. Sigurimi dhe balancimi i fondeve publike për funksionimin, 
zbatimin e programeve dhe zhvillimin e organizatave 
joqeveritare – Objektivi 3.2.

3. Sigurimi i balancimit të shpërndarjes së fondeve publike 
në të gjitha fushat (lidhur me çështjet dhe gjeografikisht) e 
aktiviteteve të organizatave joqeveritare – Objektivi 3.3.

4. Sigurimi i balancimit të mekanizmave të ndryshëm financues 
nga fondet publike – Objektivi 3.4.

Për arritjen e këtyre objektivave Qeveria: 

A. Siguron që organizatat joqeveritare të marrin një pjesë të 
konsiderueshme fondesh nga tenderat publikë për zbatimin e 
programeve të ministrive të ndryshme – institucionet publike 
dhe subjekte të tjera i marrin ato vetëm në përputhje me 
parimin e suplementit. Përveç kësaj qeveria: 

A.1. Unifikon masat dhe kriteret dhe shtrirjen kohore për ekzekutimin 
e tenderëve publikë. 

A.2. Siguron që të gjithë tenderat për financimin e organizatave 
joqeveritare publikohen të paktën në fund të muajit nëntor të 
vitit që paraprin. 

A.3. Siguron që të gjithë tenderat bazohen në analizën e nevojave 
individuale të banorëve që synohen nga programet e OJF-ve. 

A.4. Siguron financim afat-gjatë për OJF-të në një periudhë 3-5 vjet 
në të gjitha ministritë që bashkë-financojnë aktivitetet e OJF-
ve në formën e subvencionimit për mbulimin në proporcion 
të shpenzimeve të punonjësve, shpenzimeve materiale dhe 
amortizimin. Subvencionet bëhen bazuar në programe të 
konfirmuara dhe përfaqësojnë të paktën një të tretën e fondeve 
publike të caktuara për financimin e OJF-ve. 

A.5. Rrit mundësitë e OJF-ve për të marrë kontrata koncesioni. 

B. Siguron burimet për ngritjen e Fondit të Zhvillimit, i ngritur 
për:

B.1. Programet dhe projektet për interesin publik të zbatuara nga 
OJF-të në çështje të caktuara aty ku aktiviteti i tyre është më 
pak i zhvilluar (fonde për çështjen).

B.2.Programet dhe projektet për interesin publik të zbatuara nga 
OJF-të në zona të caktuara ku aktiviteti i tyre është më pak i 
zhvilluar (fonde për zonën). 

B.3.Aktivitetet për interesin publik të zbatuara nga OJF-të (fonde 
për aktivitetin). 

B.4.Masat, programet dhe projektet të cilat nxisin fuqizimin e 
aktiviteteve në të mirë të interesit publik të zbatuara nga OJF-
të (fonde për zhvillimin). 

B.5.Aktivitete të organizatave, të cilat lidhin dhe mbështesin OJF-të 
(p.sh. organizata në rrjet dhe organizata shërbimi). 

B.6.Sigurim i fondeve, të cilat përbëjnë një kusht për marrjen 
e burimeve nga Fondet e Strukturuara dhe fonde të tjera 
ndërkombëtare.

C. Siguron pjesëmarrje ndërkombëtare të krahasueshme të OJF-ve 
në tërheqjen e fondeve nga Fondet e Strukturuara dhe Fondet 
e Kohezionit të Bashkimit Evropian të caktuara për Slloveninë 
dhe miraton dhe zbaton masat për trajnimin dhe mbështetjen 
e OJF-ve në këtë fushë. 

D. Analizon përshtatshmërinë e rregullores mbi financimin e OJF-
ve nga fonde lotarish dhe fonde të shërbimit të punësimit 
studentor, në përputhje me shembujt më të mirë nga jashtë 
vendit dhe në përputhje me mospërshtatjen që mund të gjendet 
nga analizat e bëra, plotëson rregulloren ekzistuese.

E. Analizon burimet ekzistuese të financimit të OJF-ve (p.sh në bazë 
të Ligjit të Procedurës Kriminale) dhe i unifikon në mënyrën e 
duhur.

F. Analizon mundësitë dhe prezanton mekanizma të rinj për 
financim të OJF-ve (p.sh. të ardhura bazuar në gjobat financiare 
të përcaktuara me ligj etj.). 

G. Përfshin OJF-të në hartimin e buxhetit të shtetit. 

H. Nxit bashkitë që të sigurojnë një pjesë të konsiderueshme 
fondesh për financim afatgjatë të OJF-ve të cilat funksionojnë 
në bashki dhe t’i përfshijnë ato në hartimin e buxheteve të 
bashkive.

I. Siguron standarde të llogarimbajtjes, të cilat mundësojnë 
transparencë të financimit të OJF-ve, parashikojnë bilancet 
pozitive dhe nuk përbëjnë pengesë për aktivitetin e tyre. 

J. Përcakton të ardhurat dhe shpenzimet e organizatave joqeveritare 
si kategori statistikore dhe i monitoron ato rregullisht në mënyrë 
statistikore.

Për të arritur këtë objektiv OJF-të:

A. Sigurojnë planifikim, zbatim dhe vlerësim cilësor të aktiviteteve 
dhe programeve në përputhje me masat, standardet dhe normat 
e miratuara. 

B. Sigurojnë transparencë dhe publicitet nga fondet e tyre në 
përputhje me standardet e llogarimbajtjes. 

PUNËSIMI NË ORGANIZATAT JOQEVERITARE

B.1. Rritja e numrit të të punësuarve në OJF në 4000 deri në fund 
të vitit 2008 - Objektivi 4.1.

Për të arritur këtë objektiv Qeveria:

J.1. Duke marrë në konsideratë parimin e mobilizimit të më shumë 
fondeve publike në sektorin joqeveritar cakton pjesën më të 
madhe të fondeve për punësimin e stafit të ri dhe profesionalizmin 
e stafit i cili është tashmë i punësuar.

J.2. Gjatë periudhës 2005-2008 të sigurojë çdo vit 1000 vende pune në 
sektorin joqeveritar. Punësimet janë subvencionuar në shumën 
e pagës mesatare në sektorin publik apo në bazë të krahasimit 
të kompleksitetit të vendit të punës.

J.3. Nëpërmjet Ministrisë së Punës, Familjes dhe Çështjeve Sociale 
mbështet dhe financon studime rreth situatës së punësimit 
në sektorin joqeveritar, të cilat do të integrojnë analizën e 
nevojave të punonjësve të rinj, profesioneve të reja dhe grupeve 
të synuara. Organizatat joqeveritare apo ekspertët e tyre janë 
përfshirë në zbatimin e këtij studimi.

J.4. Nëpërmjet Ministrisë së Arsimit verifikon programet e edukimit 
të cilat janë zbatuar tashmë nga OJF-të dhe krijon mundësinë e 
stafit shtesë apo suplementar të trajnimit për punën në OJF–të. 
Për të arritur këtë, qeveria ngre grup projekt së bashku me OJF–
të.

J.5. Përfshin dhe siguron kushtet për pjesëmarrjen e përfaqësuesve 
të  OJF–ve në përpunimin e Programit Kombëtar të Politikave 
Aktive të Punësimit dhe planin e veprimit për realizimin e tij 
nëpërmjet Ministrisë së Punës, Familjes dhe Çështjeve Sociale.

C. Krijimi i Infrastrukturës për punësimin në OJF-ë - Objektivi 
4.2.

Për të arritur këtë objektiv, Qeveria:

A. Asiston me krijimin e rrjeteve mbështetëse në nivel shtetëror 
dhe qendrave lokale në nivel lokal, të cilat do të ndihmohen 
(siç është rregulluar në rastin e zhvillimit të teknologjisë dhe 

sipërmarrjeve) duke siguruar vendet, zgjidhjen e problemeve 
fillestare të themelimit dhe periudhën e inkubacionit, duke 
zhvilluar novacione të reja sociale në fushën e aktiviteteve 
sociale dhe infrastrukturës. Ata do të punësojnë reklamues 
të punësimit në mënyrë që të rritet numri i të punësuarve në 
organizatat joqeveritare.

B. Nëpërmjet Ministrisë së Arsimit mbështet krijimin dhe aktivitetet 
e qendrave intelektuale dhe inkubative për studiuesit e rinj për 
të promovuar njohuritë e reja në lidhje me OJF-të.

C. Nëpërmjet Ministrisë së Ekonomisë dhe me mbështetjen e 
politikave të biznesit, mbështet aktivitetin e OJF–ve në fushën 
e sipërmarrjeve sociale (nëpërmjet taksimit dhe faturave të 
këshillimit). Mundëson gjithashtu këshillimin e faturuar për OJF–
të nëpërmjet strukturës së PCMG (dukë përshpejtuar qendrat 
për biznesin e vogël) ose nëpërmjet Ministrisë për Zhvillimin 
Rajonal, e cila përfshin këtë lloj këshillimi në strukturat e saj 
rajonale të qendrave të këshillimit.

IV. ZBATIMI DHE VLERËSIMI I MARRËVESHJES DHE SIGURIMI I
FONDEVE PËR ZBATIMIN E SAJ

20. Partnerët detyrohen të bëjnë të gjitha përpjekjet e mundshme 
për zbatimin e marrëveshjes dhe se zbatimi dhe vlerësimi i 
marrëveshjes do të jetë pjesë e një procesi të përbashkët  e të 
vazhdueshëm. Partnerët do të bëjnë gjithë përpjekjet të sigurojnë 
këtë ndryshim të qeverisë apo politikave të saj dhe çdo ndryshim 
brenda OJF–ve nuk do të influencojë në zbatimin e marrëveshjes. 
Partnerët do të sigurojnë zbatimin publik të marrëveshjes dhe 
do të përpiqen të fitojnë mbështetjen për zbatimin e saj nga 
subjekte të tjera të cilat influencojnë zhvillimin e bashkëpunimit 
ndërmjet partnerëve. 

21. Për ekzekutimin e detyrave të tyre sipas marrëveshjes, partnerët 
do të organizojnë  strukturat e nevojshme, organizmat, 
mekanizmat apo koordinimin nga anët e tyre respektive. 
Kabineti i Kryeministrit do të sigurojë koordinimin ndërmjet 
ministrive dhe zbatimin e marrëveshjes nëpërmjet ministrive në 
përputhje me sferën e tyre të kompetencave dhe përmbajtjes 
së marrëveshjes. Ministrat kompetentë për fusha të veçanta 
dhe OJF–të që punojnë në këto fusha arrijnë në marrëveshje 

të veçanta bashkëpunimi (marrëveshjet e fushës). Organizatat 
joqeveritare caktojnë një proces përzgjedhjeje të anëtarëve të 
tyre në Komision dhe përgjegjësinë e përfaqësuesve të OJF–ve 
nënshkrues të marrëveshjes.

22. Zbatimi i drejtpërdrejtë i marrëveshjes është një përgjegjësi 
e Komisionit të Përbashkët Kombëtar për Realizimin e 
Marrëveshjes (Komisioni), i përbërë nga10 anëtarë, nga 
të cilët 5 janë përfaqësues të qeverisë (dy përfaqësues 
nga Kabineti i Kryeministrit për koordinimin e zbatimit të 
marrëveshjes dhe dialogun civil) dhe përfaqësuesit e Ministrisë 
së Punëve të Brendshme (për rregullimin e mjedisit ligjor), 
Ministria e Financave (për financimin e OJF–ve) dhe Ministria 
e Punës, Familjes dhe Çështjeve Sociale (për punësimin), 
dhe 5 përfaqësues të zgjedhur nga OJF-të, nënshkrueset e 
marrëveshjes. Përfaqësuesit e qeverisë janë zgjedhur ndërmjet 
ministrave, sekretarëve të shtetit apo drejtorëve të përgjithshëm 
(të ministrive) apo staf kabineti me të paktën një funksion në 
administratën e lartë (Zyra e Kryeministrit).

23. Partnerët duhet të marrin opinionin e Komisionit në lidhje me 
të gjitha çështjet e rëndësishme për zbatimin e marrëveshjes. 
Komisioni përshtat opinionet dhe rekomandimet. Komisioni merr 
vendime me votë unanime, ku çdo palë ka një votë. Si rregull, 
secili nga partnerët koordinon këndvështrimet e anëtarëve 
të tyre para sesionit. Partnerët përcaktojnë paraprakisht 
përmbajtjen e sesionit dhe raportuesit e tyre për secilën nga 
temat. Nëse konsensusi nuk mund të arrihet, bashkërendimi 
do të vazhdojë deri sa të arrihet konsensusi. Limiti kohor për të 
arritur konsensusin vendoset në sesionin e komisionit para se 
të fillojë bashkërendimi. Nëse konsensusi nuk mund të arrihet, 
komisioni nuk mund të adaptojë një pozicion të përbashkët 
dhe partnerët kanë të drejtën e një mbikëqyrjeje të ndryshme. 
Anëtarët e komisionit gjithmonë kanë të drejtën e një deklarate 
shpjeguese më vete. 

24. Komisioni do të rregullojë çdo aktivitet që nuk është përcaktuar 
në marrëveshje, nëpërmjet rregullave procedurale. Këto 
rregulla procedurale do të rregullojnë veçanërisht: sigurimin 
e transparencës dhe publicitetit të punës së tij, përgjegjësinë 
e Komisionit për të siguruar publicitetin dhe aksesin për 

përdorimin e të dhënave duke marrë në konsideratë zbatimin 
e marrëveshjes dhe  mundësinë e çdo OJF-je apo organizmave 
të administratës shtetërore të marrë opinionin e Komisionit 
në lidhje me përmbajtjen e marrëveshjes apo zbatimit të saj. 
Rregullat procedurale përcaktojnë gjithashtu të drejtat dhe 
detyrimet e anëtarëve të Komisionit.

25. Zyra e Kryeministrit siguron për Komisionin shërbime 
administrative, teknike, organizative dhe shërbime të tjera 
mbështetëse për zbatimin e marrëveshjes.

26. Njohja dhe detyra të tjera lidhur me zbatimin e marrëveshjes 
drejtohen nga Komisioni nga ekspertë të zgjedhur në bazë të 
tenderave publikë. Për shkak të bashkëpunimit me ekspertë të 
huaj, qeveria siguron përkthimin e marrëveshjes të paktën në 
gjuhën angleze.

27. Për të zgjidhur çështje të veçanta apo mosmarrëveshje ndërmjet 
OJF–ve dhe qeverisë, Komisioni formon një Këshill të pavarur 
për zgjidhjen paqësore të konflikteve, përcakton rregullat e 
angazhimit të tij dhe emëron anëtarët e tij. Këshilli përbëhet 
nga 5 anëtarë ku secila palë emëron një anëtar dhe tre anëtarë 
emërohen së bashku nga një marrëveshje e të dy palëve. 
Këshilli gjithashtu zgjidh konfliktet lidhur me shpjegimin apo 
përdorimin e marrëveshjes. 

28. Për një zbatim më të suksesshëm të marrëveshjes dhe për 
arritjen e objektivave të vendosura në të, Komisioni përgatit 
rekomandime për zbatimin e marrëveshjes (rekomandime) në 
veçanti për:

a. promovimin e marrëveshjes (që synon promovimin e 
marrëveshjes ndërmjet 
OJF–ve , qeverisë, medias, publikut të gjerë dhe publikut të 
synuar),

b. adoptimin e marrëveshjes ndërmjet OJF–ve dhe ministrive,
c. adoptimin e marrëveshjes për bashkëpunim ndërmjet OJF–ve 

dhe komuniteteve lokale,
d. pjesëmarrjen e OJF–ve në zhvillimin e politikave dhe 

legjislacionit,
e. rregullimin e procedurave të financimit dhe financimin strategjik 

për zhvillimin e sektorit joqeveritar,

f. rekomandime të tjera që kërkohen për zbatimin e 
marrëveshjes.

Komisioni përcakton një afat kohor për përgatitjen dhe miratimin e 
rekomandimeve specifike në një plan veprimi.

29. Partnerët duhet të identifikojnë çdo dështim potencial për të 
respektuar marrëveshjen. Çdo OJF apo organizëm i administratës 
shtetërore mund të paraqesë vlerësimin e tij për zbatimin e 
marrëveshjes, të cilat Komisioni do t’i përfshijë në raportin e tij. 
Komisioni harton një listë me praktikat pozitive dhe negative në 
lidhje me zbatimin e marrëveshjes.

30. Komisioni çdo vit përgatit draft raporte në lidhje me zbatimin 
e marrëveshjes, të cilat vlerësohen dhe plotësohen nga OJF-të 
dhe qeveria në konferencën vjetore për zbatimin e marrëveshjes 
(Konferenca Kombëtare) dhe janë pjesë integrale e Konferencës. 
Konferenca organizohet nga Komisioni dhe ndiqet nga 
përfaqësuesit e partnerëve dhe publiku i interesuar. Një plan 
veprimi për zbatimin e marrëveshjes për periudhën e ardhshme 
merret gjithashtu në konsideratë gjatë konferencës.

31. Pas konferencës Komisioni harton një raport përfundimtar, 
raporte të veçanta mund të hartohen gjithashtu nga të dy 
partnerët. Qeveria paraqet raportin përfundimtar për miratim 
te Asambleja Kombëtare dhe e informon atë për ndonjë raport 
të mundshëm të veçantë që mund të paraqitet nga ana e 
partnerëve.

32. Qeveria siguron kushtet e nevojshme për të arritur objektivat 
e përcaktuara në marrëveshje dhe siguron mjetet financiare, 
materiale dhe të tjera të nevojshme për realizimin dhe vlerësimin 
e marrëveshjes dhe planit të saj të veprimit, për aktivitetet e 
Komisionit, Këshillit dhe pjesëmarrjes së OJF-ve në zbatimin dhe 
vlerësimin e marrëveshjes. 

33. Për të arritur objektivat e marrëveshjes, një plan vjetor veprimi, 
i cili është pjesë integrale e marrëveshjes, përcakton objektivat 
prioritarë të partnerëve, mënyrat e arritjes së tyre, afatet kohore 
të zbatimit të tyre, personat përgjegjës për secilën nga detyrat. 
Një plan financiar i detajuar për zbatimin e marrëveshjes dhe 

vendosja e referencave që kërkohen për zbatimin e saj, janë 
gjithashtu pjesë integrale e planit të veprimit. Komisioni 
përgatit një plan veprimi për një periudhë dyvjeçare, ku viti i 
dytë konsiderohet si tregues.

V. VLEFSHMËRIA E MARRËVESHJES

34. Nënshkruesit e marrëveshjes janë Kryeministri dhe gjithë 
ministrat nga ana e qeverisë dhe OJF-të që nënshkruajnë 
marrëveshjen dhe përmbushin gjithë karakteristikat e OJF-
ve që kërkohen nga marrëveshja, të cilat janë paraqitur në 
një rregullore të veçantë. Në emër të një OJF-je të veçantë, 
nënshkruesi i marrëveshjes mund të jetë gjithashtu një rrjet, 
koalicion, shoqatë, apo një formë tjetër e marrëdhënies së 
OJF-ve, përmes së cilës një OJF-ë e veçantë e përfshirë në këtë 
marrëdhënie nuk mund ta nënshkruajë në mënyrë të pavarur 
marrëveshjen. Në rastin e nënshkrimit të marrëveshjes nga një 
rrjet, koalicion, shoqatë apo formë tjetër e marrëdhënies më 
OJF-të, një listë me emrat e të gjithë OJF-ve në emër të të cilave 
do të nënshkruhet marrëveshja duhet të paraqitet, ku çdo OJF-ë 
e listuar konsiderohet si një nënshkruese e veçantë.

35. Marrëveshja është e vlefshme për periudhën 2005-2008. 
Komisioni është përgjegjës për rregullimin e kufijve kohorë të 
procedurave të ndryshimit, apo amendimin e marrëveshjes si 
dhe procedurën për miratimin e marrëveshjes së re.

36. Marrëveshja është e vlefshme nga dita kur nënshkruhet nga 
qeveria dhe ministrat dhe nga të paktën 100 OJF-ë. OJF-të 
mund ta miratojnë marrëveshjen deri në datën e skadimit të 
vlefshmërisë së saj. 

37. Derisa Komisioni të marrë  funksionin e tij  të plotë, puna e tij 
kryhet nga grupi negociator për përgatitjen e marrëveshjes së 
bashkëpunimit ndërmjet OJF-ve dhe qeverisë, e cila përgatit 
marrëveshjen. Kur komisioni është plotësisht operues mandati 
i grupit negociator përfundon në përputhje me marrëveshjen.

38. Marrëveshjet e miratuara, planet e veprimit dhe raportet e 
komisionit publikohen në gazetën zyrtare të Republikës së 
Sllovenisë.

VI. ANEKS

A. Komente për marrëveshjen 

I. Me prezantimin e taksës së kreditit 1%, shteti do të mundësojë 
të ardhura afatgjata  afërsisht 2,25 bilion SIT (Slovenian Tolar) 
në formën e të ardhurave personale nga taksat dhe afërsisht 1,0 
bilion SIT nga taksa mbi të ardhurat e personave ligjorë ose shuma 
vjetore maksimale (1% + 1%) nga taksa mbi të ardhurat personale 
afërsisht 4,5 bilion SIT me një shtesë prej 2,0 bilion SIT çdo vit nga 
taksat mbi personat ligjorë, të cilat të kombinuara së bashku do të 
prezantojnë 6,5 bilion SIT çdo vit (afërsisht 27,3 milion Euro).

   Fondet publike në rastet e ndryshimit apo dyfishimit (në masën 
maksimale prej 1%) përfaqësojnë 3,25 bilion SIT çdo vit. Në terma 
afatshkurtër (tre vitet e para pas adoptimit) së bashku kjo do 
të thotë mesatarisht (me një shpërndarje reale afërsisht 30% të 
gjithë burimeve të mundshme në vitin e parë, duke përfshirë 70% 
të burimeve të diferencuara dhe të dyfishuara në shumën 30%) 
afërsisht 65% të burimeve të disponueshme ose rreth 2,9 bilion 
SIT në lidhje me të ardhurat personale nga taksat dhe 1,3 bilion 
SIT lidhur me të ardhurat nga taksat mbi personat ligjorë, duke 
bërë së bashku 4,25 bilion SIT çdo vit (afërsisht 17,8 milion Euro). 
Fondet publike të kombinuara së bashku përfaqësojnë në rastin e 
diferencimit (70%, 2,275,00 bilion SIT) një shumë prej 3,25 bilion 
SIT çdo vit dhe fondet private të donatorëve përfaqësojnë shumën 
maksimale të mundshme  975 milion SIT çdo vit.

II. Kjo do të thotë rritje e të ardhurave të OJF-ve nga burimet 
publike në masën 27% që OJF-të arrijnë në vendet anëtare të BE-
së (15 vendet anëtare), që është 53%. Duke nxjerrë rezultate nga 
përllogaritja e GDP-së për vitin 2003 (5.670.640,00 mil SIT) kjo 
do të thotë që shteti duhet të dyfishojë pjesën e tij të fondeve për 
aktivitetin e OJF-ve. Nëse tani shteti i financon OJF-të nga burime 
të ndryshme (në nivel shtetëror dhe komunal) në shumën prej 29 
bilion SIT aktualisht, duhet të dyfishojë financimet  e tij me 28 
bilion SIT shtesë, nëse do të ndjekë këtë objektiv. Kur rillogaritet 
rritja në terma e GDP-së, kjo do të thotë 0.5% e GDP-së më shumë 
se sot për arsye se Sllovenia arrin 75% të mesatares së  BE-së, pika e 
kompromisit mund të jetë në nivelin e 40% të kontributit shtetëror 
për aktivitetin e OJF-ve që do të thotë se ka nevojë për 14 bilion SIT 
shtesë ose 0.25% të GDP - së.

B. Lista e ekspertëve të fondacioneve që kanë kontribuar 
për krijimin e detyrave dhe qëllimeve të marrëveshjes së 
partnerëve:

1. Dialogu civil: Nataša Suki~~~Nataša Suki~~~~
2. Rregullimi i mjedisit ligjor: Primož Šporar
3. Financimi i OJF-ve: Mirko Vaupoti~~~Mirko Vaupoti~~~~ in dr. AndrejaAndreja ^rnak Megli~~~~~
4. Punësimi në OJF-ë: Nada Kirn Špolar
5. Rishikimi i marrëveshjeve të huaja për bashkëpunim: Primož 

Šporar

Projektmarrëveshja e ka origjinën në përmbajtjen e mëparshme 
të miratuar për marrëveshjen ndërmjet qeverisë dhe OJF-ve, 
konkluzionet e Konferencës së parë Kombëtare vendosja e 
bashkëpunimit (Vzpostavimo sodelovanje), përmbajtje nga 
takimet ndërmjet Iniciativave për të ardhmen dhe OJF-ve, njohuri 
profesionale për përgatitjen e marrëveshjes, debate të grupit 
negociator joqeveritar dhe grupit negociator për përgatitjen e 
marrëveshjes së bashkëpunimit ndërmjet OJF-ve dhe qeverisë.

1. Grupi redaktues: Maja VojnoviMaja VojnoviVojnovi~ MA, Mirko Vaupoti~~~Vaupoti~~~~, Primož 
Šporar

2. Pjesa e përgjithshme e marrëveshjes, përshtatje dhe shtojca të 
marrëveshjes: Primož Šporar

3. Dialogu Civil: Nataša SukiNataša Suki~
4. Rregullimi i mjedisit ligjor: Primož Šporar, Maja VojnoviVojnovi~ MA
5. Financimi i OJF-ve: Mirko Vaupoti~~~Vaupoti~~~~  dr. AndrejaAndreja ^rnak Megli~
6. Punësimi në OJF-ë: Nada Kirn Špolar
7. Vërejtje, propozime dhe komente për pjesë të veçanta të 

marrëveshjes janë kontribut i: (sipas rendit alfabetik): Tomaž 
Bole, Marko Brecelj, dr. AndrejaAndreja ^rnak Megli~, Breda Kutin, 
dr. Andrej LukšiLukši~, Marjana Peterman, Nataša SukiSuki~, Nada Kirn 
Špolar, Primož Šporar, Mirko Vaupoti~~~Vaupoti~~~~,  Maja VojnoviVojnovi~ MA, 
Dialogu Civil: Nataša SukiSuki~

Dialogu Civil në Ballkan

1.   SHQIPËRIA

1.1.   Shoqëria civile dhe mjedisi i saj

Me kalimin e ligjit që i jepte të drejtën krijimit të shoqatave në vitin 
1990-të, u krijua OJF-ja e parë. Në 15 vitet e fundit, shoqëria civile 
në Shqipëri ka krijuar OJF-ë si në zonat rurale ashtu edhe në zonat 
urbane të vendit.

Kuadri ligjor

Një nga zhvillimet më të rëndësishme ligjore ishte kalimi i kuadrit 
të ri ligjor të OJF-ve në maj 2001. Para miratimit të këtij ligji sektori i 
OJF-ve rregullohej nga Kodi Civil i vitit 1994, i cili i njihte të drejtën e 
qytetarëve për krijimin vullnetar të organizatave jofitimprurëse dhe 
përcaktonte dy lloje të tyre: shoqatat dhe fondacionet.

Paketa ligjore e vitit 2001 përfshinte tre akte ligjore:
Ligjin për “Disa shtesa dhe amendamente në Kodin Civil të 
Shqipërisë”;
Ligjin për “Regjistrimin e organizatave jofitimprurëse në 
Shqipëri”; dhe
Ligji për organizatat jofitimprurëse.

•

•

•

KAPITULLI II

Kuadri i ri ligjor përmban një numër dispozitash të rëndësishme:
Përcakton format e organizimit: në legjislacionin e mëparshëm 
përcaktimet ishin të paqarta, çka në praktikë do të thoshte që 
skemat piramidale mund të regjistroheshin si fondacione;
Gjithë personat fizikë dhe ligjorë , përfshirë edhe të huajt, mund 
të krijonin një OJF;
Individët kanë të drejtën të krijojnë shoqata informale të par-
egjistruara;
Siguron gjithashtu një procedurë për organizatat ndërkombë-
tare e të huaja të fitojnë statusin e entitetit ligjor në Shqipëri;
Sistemi ligjor  u mundëson gjithashtu organizatave përfshirjen 
në aktivitete ekonomike;
OJF–të kanë të drejtën të marrin grante dhe donacione nga çdo 
person privat apo publik nga Shqipëria apo jashtë saj;
Struktura e re ligjore kufizon gjithashtu fuqinë e shtetit për të 
mbyllur një OJF në mënyrë jo të drejtë.

Siç theksohet nga Rrjeti i Shoqërisë së Hapur për Shqipërinë (NOSA), 
legjislacioni aktual konsiderohet kryesisht pozitiv për zhvillimin e 
sektorit jofitimprurës, megjithëse disa dispozita, siç është kërkesa 
aktuale për të regjistruar gjithë organizatat e shoqërisë civile vetëm 
në Tiranë, sjell disa probleme. 

Përgatitja nga NOSA i amendamentit për “Ligjin mbi 
Organizatat Jofitimprurëse”

Nën strukturën e aktiviteteve të përbashkëta të Rrjeti i Shoqërisë 
së Hapur për Shqipërinë (NOSA), Fondacioni i Shoqërisë së Hapur 
në Shqipëri (OSFA) dhe Partnerët-Shqipëri, në bashkëpunim me 
Grupin e Ekspertëve në legjislacion dhe ekonomi, kanë punuar 
së bashku  që në vitin 2005 për të analizuar kuadrin ligjor që 
rregullon aktivitetin e sektorit jofitimprurës në Shqipëri.
Raporti i hartuar nga Grupi i Ekspertëve u konsultua në grupe 
më të gjera të OJF–ve dhe përfaqësuesve të donatorëve në një 
varg tryezash të rrumbullakëta në periudhën maj-qershor 2006. 
Pas fazës së prezantimit dhe diskutimit, ekspertët erdhën me 
propozime konkrete për amendamentet në kuadrin ligjor për 
OJF-të.
Ndërsa amendamentet në ligj u planifikuan të kaloheshin nga 
Parlamenti në shtator 2007, një grup organizatash jo-fitimprurëse 
(Fondacioni Sorros, Qendra për Mbrojtjen e të Drejtave të Fëmijëve 

•

•

•

•

•

•

•

në Shqipëri, CANGO Albania, Co-Plan, Partnerët-Shqipëri dhe 
Komiteti Shqiptar i Helsinkit) u drejtuan një letër autoriteteve 
kompetente duke kërkuar shtyrjen e debatit për projektligjin. 
Letra drejtuar Kryetarit të Parlamentit, Kryetarëve të Grupeve 
Parlamentare, shprehte shqetësimin lidhur me kufizimet drastike 
të burimeve të financimit për organizatat jofitimprurëse (OJF-
të) si dhe tendencën e kontrollit dhe presionit të ushtruar nga 
qeveria. Kërkesa theksonte gjithashtu nevojën e konsultimit të 
projektligjit me përfaqësuesit e shoqërisë civile.16

Financimi i OJF-ve

Kuadri i ri ligjor u jep mundësinë organizatave të angazhohen në 
aktivitete ekonomike, të cilat janë thelbësore për qëndrueshmërinë 
financiare të sektorit joqeveritar  në Shqipëri. Ky ligj ka krijuar 
dispozitat për financimin publik të OJF-ve, u jep OJF-ve të drejtën 
të konkurrojnë për kontrata dhe prokurime të ndryshme publike, 
dhe lejon OJF-të të gjenerojnë të ardhura nga pronat dhe ofrimi 
i shërbimeve. OJF-të gjithashtu kanë të drejtë të marrin grante 
dhe donacione nga çdo person publik apo privat nga Shqipëria 
apo jashtë saj.  OJF-të nuk paguajnë taksa për grantet e marra 
nga donatorët, përfaqësuesit e sektorit mendojnë se OJF–të kanë 
fituar më shumë fasilitete fiskale, ndryshe nga ato të siguruara nga 
ligji aktual. Nevoja më e madhe sidoqoftë, është qartësimi i ligjit 
ekzistues për taksat në sektorin  joqeveritar.

Sektori jofitimprurës në Shqipëri vazhdon të jetë i varur nga 
financimet e donacioneve të huaja dhe diversifikimi i burimeve 
financiare ndërmjet OJF-ve është i rrallë për një sërë arsyesh: 
historia dhe praktikimi i akteve të bamirësisë janë të dobëta, ngritja 
e fondeve në nivel lokal nuk është e lehtë si rrjedhojë e mungesës së 
traditës dhe mungesës së iniciativave të sektorit privat dhe vetëm 
një numër i kufizuar i organizatave jofitimprurëse kanë mundësinë 
të përdorin fondet e BE-së.

Mungesa e shumëllojshmërisë së burimeve financiare nënvizohet 
gjithashtu nga dy studime të kryera për sektorin jofitimprurës 
nga Partnerët-Shqipëri në vitin 2002 dhe 2005, të cilat tregojnë 

16  Burimi: http://www.soros.al/en/15shtator_dialog.htm, http://see.oneworld-
see.org/article/view/137254/1/.



Udhëzues për dialogun 
civil në Ballkan78

se donatorët janë pothuajse të vetmit kontribuues në buxhetin 
vjetor të OJF-ve dhe se burimet e tjera (duke përfshirë financimin 
nga qeveria) përfaqësojnë vetëm një pjesë të vogël të fondeve. 
Për shembull, të dhënat për 2004 (të marra në një grup prej 131 
organizatash jofitimprurëse (OJF-ve) janë si vijojnë: donatorët 80%, 
kuotat e anëtarësimit 10%, biznesi 6%, kuotat për shërbimet 2% dhe 
qeveria 2%.

1.2.  Dialogu civil

Pjesëmarrja e OJF-ve në zhvillimin e politikave, 
legjislacionit dhe dokumenteve strategjike

Kapacitetet e sektorit jofitimprurës janë fuqizuar në lidhje me 
projektimin, propozimin dhe krijimin e grupeve mbështetëse për 
ligjet dhe politikat si në nivel lokal ashtu edhe në nivel qendror. 
Organizatat e shoqërisë civile kanë dhënë një kontribut të çmuar 
në fushën e ligjeve dhe përpilimit të politikave të tilla si: Kushtetuta 
e Republikës së Shqipërisë, Strategjia Kombëtare për Zhvillimin 
Ekonomik dhe Social, Strategjia për Decentralizimin e Pushtetit 
Vendor etj. Një kontribut i rëndësishëm nga sektori është dhënë 
gjithashtu në fushën e studimeve sociale, monitorimin dhe mbrojtjen 
e të drejtave të njeriut, dukë përfshirë të drejtën për të votuar lirisht 
dhe së fundi në luftën kundër korrupsionit dhe trafikimit. 

Sidoqoftë, problemet që janë identifikuar nga disa studiues lidhur 
me aksesin në informacion mund të shihen si një parakusht bazë për 
pjesëmarrjen si dhe pjesëmarrjen në nivel lokal.

Vetëm një numër i vogël i ministrive kanë marrë masa për të 
zbatuar dekretet e Ligjit për Aksesin mbi Dokumentet Zyrtare dhe 
për zbatimin e Dekretit të Këshillit të Ministrave për të krijuar zyra të 
informimit publik në ministritë e linjës. Studimi tregon se nevojiten 
më shumë përpjekje për të ndërgjegjësuar publikun për të drejtën e 
përdorimit të dokumenteve zyrtare si dhe për trajnimin e zyrtarëve 
publikë për të qenë të aftë t’i shërbejnë nevojave të publikut në 
mënyrë efektive.

Përveç sanksionimit të pjesëmarrjes së publikut në vendimmarrjen 
lokale sipas Ligjit mbi Funksionimin e Pushtetit Lokal, kjo 
pjesëmarrje nuk është e lehtë të arrihet, si pasojë e mungesës së 
rregullave të detajuara. Gjithashtu mund të themi se ka një mungesë



79Praktika Qytetare Ballkanike [#5]

ndërgjegjësimi nga ana e qytetarëve për të drejtat që ata kanë, dhe 
për rolin dhe përgjegjësinë e qeverive vendore. Gjithashtu është vënë 
re dhe apatia dhe mungesa e dëshirës së qytetarëve për të marrë 
pjesë në qeverisje. Edhe pse organizatat e shoqërisë civile marrin 
pjesë në takimet e qeverisjes vendore, ato shpesh shfaqen skeptike, 
nëse pjesëmarrja e tyre do të arrijë të influencojë vendimmarrjen 
lokale apo politikat publike në një shkallë më të gjerë. Gjithashtu 
bashkëpunimi me qeverinë qendrore dhe lokale ka provuar rritje 
në raste të veçanta, marrëdhëniet ndërmjet sektorit të tretë dhe 
qeverisë vazhdojnë të mbeten në hapat e parë.

Organizatat jofitimprurëse në Shqipëri kanë qenë shumë aktive 
në monitorimin e aktiviteteve dhe politikave të qeverisë. Ato 
janë përfshirë aktivisht në monitorimin e Programit afatmesëm 
Strategjia e Zhvillimit dhe Reduktimit të Varfërisë (SZHRV) 2004-
2006, i cili është hapi i parë i ndërmarrë nga Qeveria Shqiptare 
për mbështetjen e perspektivës së zhvillimit  të vendit, me një 
vizion strategjik afatgjatë. Drafti u përgatit nën udhëheqjen e 
Kryeministrit, nëpërmjet një procesi intensiv bashkëpunimi 
ndërmjet institucioneve qeveritare dhe shoqërisë civile, si dhe me 
mbështetjen e partnerëve ndërkombëtarë. Dokumenti përfshin një 
sërë referencash për pjesëmarrjen dhe bashkëpunimin e grupeve të 
interesit dhe shoqërisë civile:

SZHRV është më shumë se një strukturë e ngurtë 
objektivash, sektorësh prioritarë dhe masash, është 
një instrument për të arritur një nivel më të lartë 
zhvillimi, i cili inkurajon një pjesëmarrje më aktive 
të grupeve të interesit për zbatimin e saj. Qeveria 
dhe grupe të tjera interesi do të marrin masa për të 
siguruar monitorimin e vazhdueshëm të zbatimit të 
strategjisë. Qeveria do të përditësojë gjithashtu çdo 
vit objektivat dhe masat publike prioritare, në bazë 
të rezultateve të monitorimit dhe në bashkëpunim 
me grupet e interesit.

E përgatitur me qëllimin për të adresuar problemet 
e varfërisë dhe të zhvillimit në Shqipëri, Strategjia 
për Zhvillim dhe Reduktimin e Varfërisë është një 
strategji shqiptare. Ajo është rezultat i përpjekjeve 
të koordinuara të qeverisë qendrore, qeverisjes ven-
dore, shoqërisë civile, sektorit privat, përfaqësuesve 
të grupeve të prekura nga varfëria etj. Zbatimi i 
strategjisë do të kërkojë të njëjtin bashkëpunim.

Duke ndjekur prezantimin e Strategjisë për Zhvillim dhe Reduktimin 
e Varfërisë në nëntor të vitit 2000, u ngrit një strukturë dypalëshe 
për të institucionalizuar pjesëmarrjen e shoqërisë civile:

Grupi Këshillues i Shoqërisë Civile (GKSHC) u krijua në katër 
sektorë kryesorë: bujqësi/rural, edukim, shëndet dhe sektori i 
punës dhe çështjeve sociale. GKSHC-të janë grupe të gjera me nga 
10-12 persona kyç për çdo sektor. Çdo GKSHC ka përzgjedhur 3 - 4 
persona për të bashkëpunuar me grupet e punës të ministrive, dhe 
për të ndihmuar në hartimin e strategjive për sektorët strategjikë 
në funksion të Strategjisë së Zhvillimit dhe Reduktimit të Varfërisë. 
GKSHC–të zhvillojnë programe pune për konsultim rajonal dhe 
krijimin e kapaciteteve me synimin për të vazhduar përfshirjen e tyre 
në procesin e Strategjisë për Zhvillimin dhe Reduktimin e Varfërisë 
përtej zbatimit të plotë të strategjisë.17

Pjesëmarrja e shoqërisë civile në përgatitjen e strategjisë është arritur 
nëpërmjet aktivitetit të Grupit Këshillues Kombëtar të Shoqërisë 
Civile (GKKSHC) i përbërë nga përfaqësues të organizatave dhe 
grupeve të ndryshme civile, dhe përfaqësues të sektorit privat, 
qeverisë vendore dhe sektorëve të tjerë të shoqërisë. GKKSHC ka 
ndihmuar në përfshirjen e ekspertëve të shoqërisë civile në sektorin 
e grupeve teknike dhe të marrë opinione dhe sugjerime nga shoqëria 
civile (duke organizuar takime rajonale dhe lokale), duke ofruar 
kontributin e tyre në përmirësimin e vazhdueshëm të Strategjisë për 
Zhvillimin dhe Reduktimin e Varfërisë.

Dokumente strategjike

Rrjeti i Shoqërisë së Hapur për Shqipërinë (NOSA) i cili përfaqëson 
një bashkëpunim të tetë organizatave joqeveritare dhe jo 
fitimprurëse: Instituti Shqiptar për Studime Ndërkombëtare (AIIS), 
Instituti për Studime Bashkëkohore (ICS), Co-PLAN, Partnerët-
Shqipëri, Fondacioni i Shoqërisë së Hapur në Shqipëri, Instituti 
për Studime Ligjore Dhe Politike (IPLS), Qendra për Zhvillim dhe 
Menaxhimin e Konflikteve, MJAFT! dhe Qendra Evropiane, kanë 
zhvilluar një strategji gjithëpërfshirëse për zhvillimin e shoqërisë 
civile në Shqipëri. Një nga tri fushat prioritare në këtë strategji është 
gjithashtu dhe vendosja e marrëdhënieve efektive të shoqërisë civile 
me qeverinë dhe politikën.

17  Qershor, 2001.

NOSA  Strategjia e Shoqërisë Civile 2006-2008

Qëllimi kryesor i strategjisë është ‘të rrisë dhe të zhvillojë kapacitetet 
institucionale të shoqërisë civile drejt forcimit të përfshirjes qytetare 
dhe përgjegjësisë sociale nëpërmjet promovimit dhe zbatimit të 
modeleve të suksesshme të aksioneve qytetare si dhe modeleve të 
marrëdhënieve efektive me qeverinë dhe politikën. Në një periudhë 
trevjeçare NOSA do të përpiqet të arrijë objektivat specifikë të 
mëposhtme duke përmirësuar kuadrin ligjor për sektorin e tretë, 
marrëdhëniet e saj me Qeverinë dhe duke forcuar qëndrueshmërinë 
e saj (financiare):

Përmirësimi i kuadrit ligjor për sektorin e tretë si një mënyrë për 
të forcuar legjitimitetin, financat dhe imazhin e organizatave 
jofitimprurëse:

Përmirësimi i kuadrit ligjor (nëpërmjet amendamenteve dhe 
plotësimit të vakumeve ligjore) për të krijuar një mjedis ligjor 
lehtësues për zhvillimin e sektorit jofitimprurës dhe forcimin e 
marrëdhënieve të tij me shtetin dhe sektorin e biznesit;
Të qartësojë/të amendojë/të plotësojë ligjet për të lehtësuar ra-
cionalizimin e proceduarave të licencimit për organizatat jofitim-
prurëse që ofrojnë shërbime dhe të mira të tjera për publikun;
Të përcaktojë qartë lehtësirat fiskale dhe taksat për sektorin 
jofitimprurës, si dhe të përcaktojë detyrimet e sektorit kundrejt 
qeverisë;
Të eksplorojë burime alternative financimi, me fokus të veçantë 
biznesin lokal duke u siguruar atyre stimuj të përshtatshëm për 
të financuar aktivitete që janë në të mirë të publikut;
Zhvillimi i mekanizmave për forcimin e transparencës së sektorit 
me fokus kryesor transparencën financiare, kundrejt qeverisë dhe 
publikut të cilat shërbejnë dhe si mjete të rritjes së kredibilitetit 
dhe përmirësimit të imazhit të sektorit të shoqërisë civile;
Të zhvillojë kapacitetet institucionale të organizatave të sho-
qërisë civile me fokus menaxhimin, transparencën financiare, 
marrëdhëniet me anëtarët dhe publikun e gjerë.

Të ndihmojë për të vendosur marrëdhënie efektive të shoqërisë 
civile me qeverinë dhe politikën:

Zhvillimi i pavarësisë së sektorit jofitimprurës nga politika si një 
parim i rëndësishëm për një kriticizëm objektiv ndaj politikave të 
qeverisë dhe përfaqësimin e interesave të qytetarëve dhe grupe-
ve të ndryshme sociale në vendimmarrje;

•

•

•

•

•

•

•

Qartësimi i konfliktit të interesit për të mundësuar qartësimin 
e marrëdhënieve të shoqërisë civile me politikën, veçanërisht 
me partitë politike, administratën e tyre dhe organizmat për-
faqësues;
Institucionalizimi i bashkëpunimit dhe përcaktimi i statusit të 
secilit prej aktorëve (qeverisë dhe shoqërisë civile) bazuar në 
standarde etike dhe organizative që rregullon marrëdhëniet mes 
palëve;
Rritja e kapaciteteve të organizatave të shoqërisë civile në fush-
ën e avokatësisë me qëllim rritjen e pjesëmarrjes qytetare  si një 
mënyrë për të influencuar dhe monitoruar politikat në nivel qen-
dror dhe lokal, veçanërisht ato politika që kanë një ndikim në 
jetën e komunitetit;
Monitorimi i vendimmarrjes së niveleve më të larta të ekzekutivit 
për vendimet strategjike (Plani i Veprimit Antitrafik, Antikorrup-
sion, Reduktimi i Varfërisë, Problemet Gjinore, etj) por gjithashtu 
dhe vendime që kanë ndikim në grupe sociale të caktuara;
Demokratizimi dhe rritja e transparencës së ndërveprimeve të 
institucioneve dhe qytetarëve (integriteti i të punësuarve në 
sektorin publik, konflikti i interesit në administratën publike, 
promovimi i aksesit për informacion dhe krijimi i mekanizmave 
funksionalë për transparencën, standardet etike etj.).

Forcimi i qëndrueshmërisë së sektorit nëpërmjet transferimit të 
pronësisë së shoqërisë civile nga donatorët e huaj në burimet 
lokale:

Forcimi i kapaciteteve organizative të organizatave jofitimpru-
rëse për të arritur qëndrueshmërinë institucionale;
Forcimi i kapaciteteve për menaxhimin financiar si një element 
bazë i qëndrueshmërisë financiare të OJF-ve;
Forcimi dhe institucionalizimi i marrëdhënieve ndërmjet qeverisë 
dhe shoqërisë civile, si dhe marrëdhënieve ndërmjet shoqërisë 
civile dhe sektorit privat si një mundësi e mobilizimit të buri-
meve private për të financuar aktivitetet e shoqërisë civile;
Krijimi i kulturës së filantropisë nëpërmjet zhvillimit të përgjegjë-
sisë së bashkëpunimit social;
Të ndërgjegjësojë qeverinë lokale në lidhje me kapacitetet e OJF-
ve lokale për të ofruar shërbime, konsultime dhe të tjera të mira 
publike.

•

•

•

•

2.   BOSNJA DHE HERCEGOVINA

2.1. Shoqëria civile dhe mjedisi i saj

Iniciativa të reja civile lidhur me çështje të tilla si zhvillimi i medias 
së pavarur, të drejtat e njeriut dhe mbrojtja e mjedisit, filluan të 
shfaqen në fund të viteve 1980 dhe deri në vitin 1989 kishte rreth 5,000 
organizata qytetare në Bosnje dhe Hercegovinë (BiH). Në vitin 1992, 
në fillim të luftës, një numër i madh organizatash ndërkombëtare u 
vendosën në vend, kryesisht humanitare, që merreshin me ndihma 
humanitare, sociale dhe shëndetësore. 

OJF-të e para lokale u krijuan gjatë vitit 1993 kryesisht në qytetet 
e mëdha, si pjesë e projekteve të organizatave ndërkombëtare, 
dhe merreshin me çështjet prioritare të kohës, siç ishin sigurimi 
i ndihmës psiko-sociale për grupe të ndryshme qytetarësh të 
traumatizuar nga lufta dhe duke siguruar ndihmë humanitare. 
Donatorët ndërkombëtarë, përveç asistencës së drejtpërdrejtë 
financiare, iniciuan gjithashtu programe për ngritjen e kapaciteteve 
të organizatave joqeveritare. Një kontribut i konsiderueshëm 
për zhvillimin e OJF-ve erdhi nga Zyra Humanitare e Komunitetit 
Evropian, si dhe nga shumë shtete, kryesisht Kanadaja, Franca 
dhe Gjermania, që iniciuan donacione financiare për OJF-të lokale 
nëpërmjet ambasadave të tyre respektive. Më 1996 dhe 1997, këtyre 
shteteve iu bashkua edhe SHBA. 

Numri i OJF-ve filloi të rritej në mënyrë të konsiderueshme pas 
1995 dhe nënshkrimit  të marrëveshjes së Paqes së  Dayton–it , e 
cila shënoi dhe fundin e luftës në B&H. Pjesa më e madhe e OJF-ve 
ndërkombëtare (43%) u regjistruan për herë të parë në periudhën 
1996-2000, ndërsa pjesa më e madhe e organizatave lokale u 
regjistruan për herë të parë në periudhën 2001-2004 (40%).

Sot rreth 7,000 shoqata vendëse, fondacione dhe organizata të tjera 
janë të regjistruara në Bih (sipas disa burimeve shkalla është 6,528 
shoqata qytetare dhe 70 fondacione). Përveç kësaj, gjysma e tyre 
është vlerësuar si aktive dhe vetëm 229 organizata dhe shoqata janë 
regjistruar në nivelin shtetëror, ndërsa të tjerat janë regjistruar në 
entitet apo në nivel lokal. Pjesa më e madhe e organizatave e ushtrojnë 
aktivitetin e tyre në një rajon apo kanton të caktuar, kështu që të 
dhënat e detajuara tregojnë se aktivitetet organizohen kryesisht në 

nivel komune apo bashkie. Pjesa më e madhe e organizatave janë 
vendosur në qytete të mëdha të BiH (Banja Luka, Sarajevë, Zenica, 
Tuzla). Fushat kryesore të aktivitetit të OJF-ve përfshijnë kulturën 
dhe rikrijimin, shërbimet sociale dhe ekonomike, shërbimet qytetare 
dhe avokatësinë.

Kuadri ligjor

Bosnja dhe Hercegovina është një shtet i decentralizuar, i përberë 
nga dy entitete: Federata e Bosnjës dhe Hercegovinës dhe Republika 
Serbe. Federata e Bosnjës dhe Hercegovinës është me e decentralizuar 
dhe e ndarë në dhjetë kantone, ndërsa Republika Serbe është më e 
centralizuar dhe e ndarë në gjashtë rajone. Zona e Brcko ka statusin 
e një distrikti të veçantë.

Regjistrimi dhe aktivitetet e organizatave joqeveritare rregullohen 
nga Ligji për Shoqatat Civile dhe Fondacionet në Federatën e BiH dhe 
nga Ligji mbi Shoqatat Civile dhe Fondacionet në Republikën Serbe. 
Në Republikën Serbe, veprimtaria e shoqatave dhe fondacioneve 
rregullohej më parë me Ligjin për Trashëgiminë, Financimet dhe 
Fondacionet ligj i vitit 1990 dhe Ligji për Shoqatat e Qytetarëve i po 
të njëjtit vit. Asambleja Popullore (Narodna skupstina) e Republikës 
së Serbisë miratoi Ligjin për Shoqatat dhe Fondacionet në shtator të 
vitit 2001.

Procedurat për regjistrimin e shoqatave qytetare në nivel shtetëror 
nuk ekzistonin deri në miratimin e Ligjit për Shoqatat dhe 
Fondacionet në vitin 2001. Ky sektor rregullohej vetëm nga ligjet për 
entitetet, për aq kohë sa Kushtetuta e BiH nuk u jepte kompetencë 
institucioneve shtetërore për të rregulluar çështjet që kishin të bënin 
me organizatat 
joqeveritare.

Financimi i OJF- ve

Në bazë të disa vlerësimeve, të ardhurat vjetore të sektorit të OJF-
ve llogariten rreth 4.5% të GDP-së dhe shpenzimet e tyre vjetore në 
2.4% të GDP–së. Këto të dhëna tregojnë se sektori i OJF–ve ka një 
ndikim të konsiderueshëm në ekonominë e vendit.

Burimet e të ardhurave të OJF-ve në Bosnjë dhe Hercegovinë përbëhen 
nga:

Kuotat e anëtarësimit (27%);
Qeveria (21%);
Donacionet ndërkombëtare (21%);
Donacionet vendëse (18%);
Shërbimet kontraktuale - mandatuese (9%);
Fonde të bashkisë (2%);
Burime të tjera (2%).

Edhe pse OJF-të kanë një nivel shumë të ulët të të ardhurave nga 
autoritetet shtetërore (në të gjitha nivelet) dhe pjesën më të madhe 
të ardhurave nga aktivitete bamirësie (si vendore ashtu edhe të 
huaja), kohët e fundit është vënë re një ulje e sasisë së fondeve të 
dhëna nga institucionet ndërkombëtare krahasuar me fondet që 
akordohen nga buxheti i qeverisë, të cilat janë shtuar.

Në 15 vitet e fundit, financimi i organizatave joqeveritare vinte 
kryesisht nga komuniteti ndërkombëtar, i cili influenconte në 
mënyrë sinjifikative promovimin e aktiviteteve të sektorit, por 
gjithashtu rezultoi në një varësi nga donatorët ndërkombëtarë. 
Një studim i kryer nga ICVA (në 2002) tregoi se në periudhën 2001-
2002, mbështetja financiare për sektorin e OJF-ve sigurohej nga 17 
organizata donatore, 22 institucione ndërkombëtare dhe organizata 
bilaterale qeveritare, 11 ambasada dhe 34 organizata joqeveritare 
ndërkombëtare. Që nga fillimi, mbështetja e tyre financiare 
mjaftonte vetëm për zhvillimin e disa iniciativave të veçanta, 
duke rezultuar kështu në mungesën e shërbimeve të veçanta për 
ushtrimin e të drejtave të njeriut dhe nevojave që ka komuniteti. 
Si pasojë OJF-të duhet më tepër të përshtatin punën e tyre dhe ta 
riorientojnë atë sipas prioriteteve të donatorëve sesa të plotësojnë 
nevojat e përfituesve të tyre. Nga pikëpamja e rolit influencues të 
komunitetit ndërkombëtar dhe donatorëve në zhvillimin e sektorit, 
OJF-të janë perceptuar shpesh si një “dorë e shtrirë” e organizatave 
ndërkombëtare.

2.2. Dialogu civil

Kontaktet ndërmjet organizatave joqeveritare dhe autoriteteve që u 
identifikuan në studimin e kryer në vitin 2001 përfshinin:

•
•
•
•
•
•
•



Udhëzues për dialogun 
civil në Ballkan86

Punë në grupe pune të përbashkëta (në çështje të tilla si barazia 
gjinore, lufta kundër trafikimit të qenieve njerëzore);
Punë në projekte të përbashkëta, të financuara kryesisht nga do-
natorët e huaj;
Aktivitete për mbrojtjen e mjedisit;
Edukimi i stafit (të institucioneve shtetërore nga OJF-të);
Abuzime me të drejtat e njeriut në komunitetet lokale;
Legjislacioni për OJF-të dhe përfituesit;
Shkëmbimi i informacionit.

79.6% e OJF-ve shpallën se kanë kontakt të rregullt me autoritetet 
lokale dhe 57.4% me entitetet dhe autoritetet shtetërore. Pavarësisht 
nga pasja e kontakteve shumë të rregullta, 70.4% u përgjigjën se 
autoritetet shihen bashkëpunëtorë vetëm në disa raste - krahasuar 
me 16.7%, të cilët i shohin autoritetet si bashkëpunëtore në 
përgjithësi.

OJF-të që përfaqësojnë interesat e qytetarëve janë veçanërisht 
aktive në nivel lokal. Sipas rezultateve të një studimi të kryer në 
vitin 2004, pothuajse gjysma e 73 organizatave të marra në studim 
në BiH e shikonin bashkëpunimin e tyre me autoritetet lokale si të 
mirë deri në shumë të mirë. Disa komunitete lokale (bashki) në BiH 
kanë iniciuar forma të ndryshme bashkëpunimi në nivel lokal, dhe 
politikanët në administratat lokale besojnë se bashkëpunimi me 
sektorin e OJF-ve është sa pozitiv aq edhe i nevojshëm.

Megjithatë, janë identifikuar një sërë të metash në lidhje me 
bashkëpunimin në nivel lokal:

Niveli i bashkëpunimit është i ndryshëm nga një komunë në 
tjetrën;
Bashkëpunimi është bazuar kryesisht në përpjekje afatshkurtra 
dhe varet nga mirëkuptimi i përfaqësuesve lokalë;
Procedura të bashkëpunimit të organizuara dhe të zhvilluara 
ndërmjet organizatave joqeveritare dhe autoriteteve lokale janë 
të rralla;
Zyrtarët i shohin OJF-të kryesisht si “sigurues shërbimesh” sesa si 
partnerë në hartimin e politikave lokale.

Sipas disa studimeve më të fundit, më shumë se gjysma e OJF-ve të 
marra në studim u shprehën se shkalla e mbështetjes nga organizatat 
qeveritare është përmirësuar vitin e kaluar (2004). Akoma, pjesa më 
e madhe e OJF-ve besojnë se vetë OJF-të kanë mungesë kapacitetesh 

(staf profesional, aftësi lobimi) për të zhvilluar një partneritet më 
serioz me institucionet qeveritare në çdo nivel-dhe se strukturat 
shtetërore, në anën tjetër kanë mungesë informacioni dhe kuptimi 
për sektorin e OJF-ve.

Pjesëmarrja e OJF-ve në zhvillimin e politikave, 
legjislacionit dhe dokumenteve strategjike

Debatet publike, konsultimi publik, dhe e drejta për të iniciuar 
dekretimin e ligjit janë rregulluar nga akte të ndryshme ligjore:

Rregullat procedurale të Dhomës së Qytetarëve të Parlamentit të 
Federatës së Bosnjës dhe Hercegovinës;
Rregullat procedurale të Asamblesë Kombëtare të Republikës 
Serbe;
Dhoma e Qytetarëve e Asamblesë parlamentare të Bosnjës dhe 
Hercegovinës; dhe
Rregullat procedurale të Dhomës së Përfaqësuesve të Asamblesë 
Parlamentare të BiH.

Disa të meta si dhe shembuj të një praktike pozitive të përfshirjes 
së OJF-ve janë identifikuar në studimin për Shoqërinë Civile dhe 
pjesëmarrjen popullore18:

Pavarësisht faktit që e drejta për të dhënë komente apo 
propozime lidhur me projektligjin është parashikuar 
në legjislacion, grupet qytetare apo individët nuk e 
ushtrojnë shpesh këtë të drejtë në praktikë.

Mundësia e OJF-ve për të marrë pjesë më aktivisht 
në projektimin e politikave publike është dobësuar si 
rrjedhojë e kapaciteteve të pakta institucionale dhe 
financiare të OJF-ve si dhe e një numri të madh të 
institucioneve shtetërore.

Pavarësisht gjithë përpjekjeve për të promovuar 
rolin e qytetarëve në shoqërinë civile në BiH, të 
ndërmarra si nga autoritetet vendore dhe nga 
komuniteti ndërkombëtar, qytetarët akoma kanë 
shumë pak mundësi për të prezantuar opinionet 
dhe këndvështrimet e tyre, dhe është pothuajse e 
sigurt se ata nuk do të marrin ndonjë reagim nga 

përfaqësuesit e autoriteteve.

18  Vlerësimi i Demokracisë në Bosnje dhe Hercegovinë; OSI, 2006.

Megjithatë, ka një sërë shembujsh të pjesëmarrjes së OJF-ve në 
zhvillimin e politikave dhe legjislacionit:

Përfshirja e sektorit të OJF-ve në Programin e Strategjisë së Reduk-
timit të Varfërisë në BiH;
Procesi i miratimit të Ligjit për Barazinë Gjinore;
Pjesëmarrja e OJF-ve në zhvillimin dhe monitorimin e Strategjisë 
së Zhvillimit për Bih, veçanërisht në fushën e edukimit, mbrojtjes 
së mjedisit si dhe mbrojtjes sociale;
Shqyrtimi publik i Projektligjit për Parimet e Vetëqeverisjes Ven-
dore në Federatën e BiH, i mbajtur nga Parlamenti i Federatës 
së BiH-së: OJF-të (CCI-Qendra për Iniciativa Civile dhe Qendra 
për Promovimin e Shoqërisë Civile) mbajtën bisedime paraprake 
për të mbledhur opinionet dhe propozimet e qytetarëve dhe një 
pjesë e tyre u integruan  në  projektligjin e propozuar;
Projektimi i Ligjit për Punën Vullnetare, i cili u prezantua nga 
iniciativat e OJF-ve gjatë vitit 2004;
Këshilli Rinor i Republikës Serbe (KRRS), i cili është partneri i  
qeverisë së Republikës së Serbisë në projektimin dhe zbatimin 
e politikave rinore, mori pjesë në projektimin e Ligjit mbi Or-
ganizatat Rinore në Republikën Serbe, i cili është dokumenti më 
i rëndësishëm në fushën e politikave rinore në Republikën e Ser-
bisë si dhe në Bosnje dhe Hercegovinë.

Dokumente strategjike

Dokumentet strategjike të zhvilluar nga Koalicioni «Punë e 
Përbashkët, Sukses i Përbashkët”

Me mbështetjen e Fondit për një Shoqëri të Hapur në Bosnjë dhe 
Hercegovinë, Qendra për Promovimin e Shoqërisë Civile prezantoi 
“iniciativën për zhvillimin  e strategjisë së Zhvillimit të Qëndrueshëm 
të Sektorit Joqeveritar në Bosnjë dhe Hercegovinë” në vitin 2001. 
Koalicioni i OJF-ve është krijuar për këtë iniciative nën moton “të 
punojmë dhe të arrijmë sukses së bashku”. Koalicioni sot grumbullon 
300 OJF-ë nga gjithë Bosnja dhe Hercegovina nëpërmjet 15 grupeve 
rajonale të referencës.

Në vitin 2004 koalicioni organizoi një sërë tryezash të rrumbullakëta 
rreth problemeve me të cilat përballet shoqëria civile. Në këtë proces 
u përpiluan dokumentet e mëposhtme strategjike dhe më pas u 
nënshkruan në konferencën e OJF-ve në Sarajevë në dhjetor 2004:

•

•
•

Marrëveshja e Bashkëpunimit  ndërmjet Këshillit të Ministrave të 
Bosnje dhe Hercegovinës dhe sektorit joqeveritar;
Standardet e Cilësisë së Bashkëpunimit ndërmjet Qeverisë dhe 
sektorit  joqeveritar;
Kodi i Drejtimit për sektorin  joqeveritar në Bosnje dhe Herce-
govinë;
Udhëzime Strategjike për zhvillimin e sektorit joqeveritar në Bos-
nje dhe Hercegovinë.

Marrëveshja për bashkëpunim ndërmjet Këshillit  të 
Ministrave të Bosnjës dhe Hercegovinës dhe Sektorit 
Joqeveritar

Marrëveshja prezanton një kuadër të përgjithshme për intensifikimin 
e marrëdhënieve ndërmjet qeverisë dhe sektorit të OJF-ve, nga 
komunitetet lokale e deri te niveli shtetëror. Marrëveshja përmban 
detyrimet e mëposhtme të Këshillit të Ministrave të BiH:

Njohja dhe mbështetja e pavarësisë e sektorit joqeveritar (duke 
përfshirë të drejtën e tij ligjore për të pasur fushata, të komentojë 
politikat e qeverisë dhe të testojë këto politika, pavarësisht nga 
ndonjë lidhje financimi që mund të  ekzistojë, si dhe të drejtën 
për të identifikuar dhe administruar çështjet e veta);
Financimi i Sektorit dhe zhvillimi i kodit (ligjit) të praktikave 
pozitive në këtë fushë;
Marrëveshja përfshin dispozitat për një përfshirje më të madhe 
të OJF-ve në “Zhvillimin e Politikave dhe Konsultimit”. Së bashku 
me sektorin joqeveritar Këshilli i Ministrave të Bosnjës dhe Her-
cegovinës do të përgatisë procedurat, librin e Ligjeve ose ligjin 
e praktikave pozitive për të përfshirë procedurën e këshillimit, 
vlerësimit të politikave, financimit, zbatimit, vlerësimit dhe rap-
ortimit;
Përmirësimi i konsistencës së drejtimit të marrëdhënieve aktuale 
dhe praktikave pozitive ndërmjet Këshillit te Ministrave të BiH 
dhe sektorit joqeveritar, veçanërisht kur merren me çështje të 
ndërthurura ndërmjet tyre;
Marrëveshja parashikon gjithashtu edhe ndërtimin e një struk-
ture institucionale për bashkëpunim reciprok.

Në bazë të marrëveshjes së Bashkëpunimit ndërmjet Këshillit të 
Ministrave të Bosnjës dhe Hercegovinës dhe sektorit joqeveritar është 
ngritur një Bord i Shoqërisë Civile të Bosnjës si një pjesë themelore 
e shoqërisë civile  në Bosnjë dhe Hercegovinë. Bordi përbëhet nga 

aktivistë të sektorit jofitimprurës në Bosnjë - delegatët vijnë nga 31 
sektorë të ndryshëm të institucioneve joqeveritare. Bordi është në 
pikën e fillimit të operimit të tij dhe në procesin e konsolidimit. Do 
të shërbejë si një trup këshillues në bashkëpunim me organizatat e 
sektorit civil, donatorët ndërkombëtarë, qytetarët, dhe mediat.19

19  Burimi: http://www.civilnodrustvo.ba/?id=359.



91Praktika Qytetare Ballkanike [#5]

3.   KROACIA

3.1.    Shoqëria civile dhe mjedisi i saj

Kuadri ligjor

Sistemi ligjor kroat njeh tre tipa kryesorë të entiteteve, që mund 
të konsiderohen organizata joqeveritare ose jofitimprurëse. Këto 
janë shoqatat civile, shoqata humanitare dhe fondacione, dhe 
institucionet private jofitimprurëse. 

Shoqatat civile janë një formë e organizatave joqeveritare. Sipas 
të dhënave që disponohen janë rreth 27,000 organizata të tilla 
që janë të regjistruara në Kroaci;
Fondacionet  janë sektori më pak i zhvilluar në sektorin jofitim-
prurës në Kroaci. Aktualisht janë vetëm 90 fondacione të regjis-
truara në vend;
Institucionet private. Ligji i vitit 1993 bën të mundur krijimin 
e Institucioneve private. Këto janë entitete legale, të cilat janë 
krijuar për të realizuar aktivitete në fushën e edukimit, shkencës, 
kulturës, informacionit, sportit, kulturës fizike, kulturës teknike, 
kujdes për fëmijët, kujdes shëndetësor, ndihmë sociale, ku-
jdes për persona me aftësi të kufizuara si dhe aktivitete të tjera, 
të cilat nuk kanë qëllim fitimi. Sipas statistikave aktuale, janë 
rreth 150 institucione private të regjistruara dhe që punojnë në 
Kroaci.

Kuadri ligjor ekzistues, i cili mbulon aktivitetin e organizatave 
joqeveritare, konsiston në:

Ligjet (Ligji për shoqatat; Ligji për shoqatat humanitare dhe fon-
dacionet; Ligji për institucionet);
Institucionet (Zyra qeveritare për shoqatat; Fondacioni Kombë-
tar për Zhvillimin e Shoqërisë Civile; dhe Këshilli i Zhvillimit të 
Shoqërisë Civile); 
Financim sistematik i OJF-ve nga fondet publike; dhedokumente 
strategjike (Plan-Programi për Bashkëpunimin mes Qeverisë së 
Kroacisë dhe sektorit Joqeveritar, Jofitimprurës; Strategjia Kom-
bëtare për Krijimin e Mjedisit Nxitës të Zhvillimit të Shoqërisë 
Civile).

•

Kuadri institucional

Qeveria kroate filloi procesin e institucionalizimit të bashkëpunimit 
OJF- qeveri duke krijuar një zyrë qendrore për OJF-të dhe një 
këshill (i cili punoi në partneritet me zyrën). Më pas qeveria lëvizi,  
propozoi decentralizimin e bashkëpunimit duke i deleguar disa 
nga funksionet e kësaj zyre disa organizmave të tjerë në kuadrin 
e Modelit të ri të strukturës organizative për zhvillimin e shoqërisë 
civile në Kroaci – e cila  përbëhet nga dy organizma: Këshilli për 
Zhvillimin e Shoqërisë Civile, i krijuar në vitin 2002 dhe Fondacioni 
Kombëtar për Zhvillimin e Shoqërisë Civile, i cili është krijuar më 
2003. Gjithashtu modeli parashikonte dhe krijimin e Strategjisë për 
Zhvillimin e Shoqërisë Civile dhe harmonizimin e procesit të fondeve 
shtetërore.

Zyra qeveritare për Bashkëpunimin me OJF-të 

Zyra e krijuar më 1998, ishte ndër institucionet e para që kishte si 
detyrë të krijonte bashkëpunimin midis shtetit dhe shoqërisë civile. 
Zyra ka si detyrë:

mbikëqyrjen dhe realizimin e strategjisë së miratuar për krijimin 
e një mjedisi nxitës për zhvillimin e shoqërisë civile; 
krijimin dhe paraqitjen e zgjidhjeve legale për sektorin; 
monitorimin e mbështetjes financiare për OJF-të nga organizmat 
qeveritare; dhe 
koordinimin e aktiviteteve të organizmave kombëtarë dhe lokalë 
në lidhje me bashkëpunimin me OJF-të.

Zyra punon në bashkëpunim të ngushtë me Këshillin për zhvillimin 
e shoqërisë civile për të cilin ajo shërben si strukturë teknike, 
administrative, kualifikuese dhe financiare. 

Këshilli për Zhvillimin e Shoqërisë Civile 

Këshilli, i cili është një organizëm konsultativ i qeverisë kroate, ka 23 
anëtarë: dhjetë përfaqësues të qeverisë, dhjetë përfaqësues të OJF-
ve dhe tre ekspertë. Anëtarët propozohen nga ministri të veçanta, 
OJF-të dhe nga zyra qeveritare për bashkëpunimin me OJF-të dhe 
aprovohen nga qeveria. Këshilli vepron si një organizëm këshillues 
ndër-sektorial për qeverinë dhe kryesisht është përgjegjës për 
realizimin e programit të bashkëpunimit. Këshilli do të vazhdojë 
monitorimin e realizimit të Programit të Bashkëpunimit në nivel 
kombëtar dhe lokal, si dhe do të krijojë bazën e të dhënave të 

programeve të OJF-ve të financuara nga qeveria si dhe do të sugjerojë 
ndryshime të mëtejshme në legjislacionin në lidhje me OJF-të. 

Fondacioni Kombëtar për Zhvillimin e Shoqërisë Civile

Fondacioni është krijuar në vitin 2003, si një entitet publik 
dhe jofitimprurës  bazuar në Ligjin për Fondacionin Kombëtar 
për zhvillimin e shoqërisë civile dhe vepron jashtë strukturave 
shtetërore dhe administratës lokale. Aktiviteti kryesor i Fondacionit 
përfshin parashikimin e mbështetjes financiare dhe ekspertizës për 
programet të cilat promovojnë qëndrueshmërinë e organizatave 
jofitimprurëse, bashkëpunimin ndërsektorial, iniciativat qytetare, 
vullnetarizmin etj., nëpërmjet edukimit dhe botimeve, dhënies së 
granteve, fushatave të ndërgjegjësimit, shërbimeve të vlerësimit, 
kërkimeve e zhvillimit rajonal. Fondacioni financohet nga buxheti i 
shtetit, fondet e lotarisë kroate, të ardhura nga aktivitetet ekonomike 
e private dhe donacione të huaja (Komisioni Evropian, DFID, USAID). 
Përfaqësuesit e organizmave administrativë shtetërorë, organizatat 
joqeveritare dhe ekspertët e fushës kontribuojnë në mënyrë të 
barabartë në menaxhimin e Fondacionit. 

Financimi i OJF-ve 

Krijimi i zyrës qendrore për shoqatat në vitin 1998 përcaktoi dhe 
centralizimin e një pjese të madhe fondesh nga buxheti i shtetit, 
të destinuara për shoqatat të cilat më parë siguroheshin nga 
buxhetet individuale të zyrave dhe ministrive. Si rezultat i unifikimit 
të procedurave (konkurseve publike etj.) financimi i shoqatave 
u përmirësua dukshëm. Në vitin 2002, procesi iu kthye përsëri 
decentralizimit, nga llogaritë e zyrës qendrore të shoqatave në 
buxhetet e ministrive të qeverisë dhe zyrave të saj. “Modeli i Ri i 
Strukturës Organizative për zhvillimin e shoqërisë civile në Kroaci 
(shih gjithashtu “Kuadri Institucional”) erdhi si rezultat i një procesi 
dyvjeçar i udhëhequr nga zyra qeveritare për OJF-të. Qëllimi ishte 
të decentralizohej bashkëpunimi dhe fondet shtetërore nga një zyrë 
në aktorë të ndryshëm (organizma shtetërorë, autoritete lokale 
dhe rajonale, Fondacioni Kombëtar, zyra qeveritare për OJF-të dhe 
Këshilli). Ministritë dhe zyrat e institucionet qeveritare janë tashmë 
përgjegjës për kanalizimin e fondeve shtetërore drejtpërsëdrejti 
tek OJF-të aktive në fushën e tyre të juridiksionit. Modeli i ri i 
inkurajon ministritë të caktojnë një person ose një njësi përgjegjëse 
për bashkëpunimin me OJF-të. Decentralizimi erdhi si nevojë e 

komunikimit direkt ndërmjet ministrive të ndryshme dhe  OJF-
ve, në mënyrë që të forcohej bashkëpunimi ndërmjet tyre për të 
adresuar çështje të veçanta sociale. Gjithashtu krijoi mundësinë e 
diversifikimit të burimeve të financimit për OJF-të dhe ndërhyrjeve 
alternative, bashkërendimin e fondeve për të zhvilluar aktivitete të 
përbashkëta midis OJF-ve dhe qeverisë. Veç kësaj zyra qeveritare 
për OJF-të prezantoi  materialin paraprak  “Kodi i praktikave të mira 
dhe standardet për financimin e programeve të organizatave të 
shoqërisë civile nga buxhetet shtetërore dhe lokale”. Kodi synonte 
të udhëhiqte organizmat të cilat kanalizojnë fonde publike për të 
vepruar drejt dhe në mënyrë transparente. 

Ligji i ri për Lotarinë dhe Lojërat e Fatit, i miratuar në vitin 2002, 
krijoi gjithashtu një kuadër të përshtatshëm për fondet publike për 
financimin e aktiviteteve të OJF-ve. Ai garanton që 50% e fitimeve 
të marra nga organizimi i lojërave të fatit të rishpërndahet për të 
financuar projekte, për shembull për organizatat të cilat punojnë për 
sportin, luftojnë ndaj abuzimit me drogën, aktivitete humanitare 
dhe sociale, persona me aftësi të kufizuara, kulturë teknike, kulturë, 
edukim joformal dhe zhvillimin e shoqërisë civile. 

Përveç formave të drejtpërdrejta të financimit nëpërmjet 
konkurrimeve publike të hapura nga Fondacioni, ministritë dhe 
zyrat e qeverisë, njësitë lokale dhe rajonale vetëqeverisëse, vetë 
shteti përpiqet që të stimulojë qytetarët dhe ndërmarrjet private që 
të dhurojnë në mënyrë aktive për organizatat jofitimprurëse. Ligjet
mbi fitimin dhe taksën e të ardhurave përcaktojnë se dhurime deri 
në 2% të të ardhurave vjetore mund të konsiderohen të pranueshme 
për t’u përjashtuar nga taksat.

Sipas një vlerësimi të shtetit për zhvillimin e shoqërisë civile në 
Kroaci, burimet kryesore të financimit për OJF-të në vitin 2005 ishin 
ministritë (për 37.4% të shoqatave) dhe qeveritë lokale/rajonale 
(28.8%). Kur burimet kryesore të të ardhurave u krahasuan me shifrat 
e viteve 2003, 2004 dhe 2005, vëzhgimi tregoi se kishte një rritje të 
konsiderueshme të pjesës e cila ishte financuar nga ministritë. Në 
të njëjtën kohë (megjithëse jo shumë dukshëm) ka një tendencë të 
rënies së pjesës së financimit të OJF-ve nga njësitë lokale/rajonale 
vetëqeverisëse dhe donatorët ndërkombëtarë.20

20  Hromatko, 2007:54-55.

3.2.   Dialogu civil

Në vitet ‘90, politikat qeveritare kundrejt organizatave joqeveritare 
ishin të mbushura me dyshime dhe mosbesime. OJF-të, veçanërisht 
ato të cilat punonin me probleme sociale shqetësuese dhe çështje 
politike, dhe luanin rolin e “vëzhguesit’  konsideroheshin si agjentë 
të interesave politike të huaja dhe shpesh edhe armiq të shtetit. Pas 
vitit 1998 dhe veçanërisht pas vitit 2000 me ndërrimin e qeverisë 
situata filloi të ndryshonte gradualisht si në drejtim të perceptimit 
ashtu edhe në nivelin e politikave publike kundrejt shoqërisë civile 
të organizuar.21

Pjesëmarrja e OJF-ve në zhvillimin e politikave, 
legjislacionit dhe dokumenteve strategjike 

Zyra qeveritare për OJF-të inicioi grupe të ndryshme pune ndërsek-
toriale, të cilët kishin në përbërjen e tyre përfaqësues të ministrive 
dhe OJF-ve si dhe ekspertë vendës dhe ndërkombëtarë. Grupet ishin 
krijuar për të udhëhequr iniciativa legjislative për të krijuar një 
mjedis mbështetës legal për OJF-të (p.sh. Ligji i shoqatave, Ligji për 
të ardhurat nga lojërat e fatit dhe konkurset, Ligji për asistencë hu-
manitare dhe dokumenti paraprak për ligjin për Fondacionet).

Që prej fillimit të vitit 2003, faqet e internetit të Parlamentit Kroat 
duhet të përmbanin propozimet e ligjeve, të cilat kanë hyrë në pro-
cedurat parlamentare. Ky ishte rezultat i një  projekti afatgjatë të 
quajtur Legjislacioni dhe Qytetarët, qëllimi i të cilit është të kon-
tribuojë në zhvillimin e marrëdhënieve aktive ndërmjet anëtarëve të 
Parlamentit, OJF-ve dhe qytetarëve. 

OJF-të përfaqësohen gjithashtu edhe në Bordin e Menaxhimit të Fon-
dacionit Kombëtar si dhe në Këshill. OJF-të marrin gjithashtu pjesë 
pothuajse në të gjitha grupet e punës për iniciativa të cilat janë të 
drejtuara nga zyra qeveritare për OJF-të, Fondacioni Kombëtar dhe 
Këshilli. Një shembull i tillë është Komiteti Kombëtar për Zhvillimin e 
Vullnetarizmit organizëm i cili është krijuar nga këshilli për të për-
gatitur një dokument paraprak për Ligjin mbi Vullnetarizmin dhe 
të zhvillojë një strategji për promovimin dhe mbështetjen e vullne-
tarëve në Kroaci. 

Nënshkrimi i programit të bashkëpunimit midis Qeverisë së Kroacisë 
dhe sektorit joqeveritar dhe jofitimprurës (në 2002) dhe Strategjisë 

21  Domes, 2007.



Udhëzues për dialogun 
civil në Ballkan96

Kombëtare për Krijimin e Mjedisit Nxitës të Zhvillimit të Shoqërisë 
Civile (në 2006) është rezultat i një bashkëpunimi të ngushtë midis 
qeverisë dhe OJF-ve. 

Të dy dokumentet synojnë prezantimin e standardeve të reja në 
fushën e pjesëmarrjes së OJF-ve në zhvillimin e legjislacionit. Kon-
sultimi rreth Prezantimit të standardeve të reja të konsultimit 
ndërmjet qeverisë dhe organizatave të shoqërisë civile në proces-
in e zhvillimit të ligjeve dhe rregullave të tjera sapo ka nisur nga 
zyra qeveritare për bashkëpunimin me  OJF-të në bashkëpunim me 
Këshillin për Zhvillimin  e shoqërisë civile me një debat publik më 12 
nëntor 2007 dhe do të vazhdojë deri më 15 shkurt 2008. 

Dokumente strategjike

Programi për Bashkëpunimin mes Qeverisë së Kroacisë dhe 
sektorit joqeveritar, jofitimprurës

Ky dokument, i cili është miratuar në gjysmën e parë të vitit 2001, 
përfaqëson një nga pikat më kryesore të krijimit të politikave më të 
hapura e më bashkëpunuese kundrejt sektorit civil. Ai në mënyrë të 
qartë njeh organizatat joqeveritare, jofitimprurëse si aktorë socialë, 
veçanërisht në krijimin, monitorimin dhe realizimin e politikave 
publike dhe sigurimin e shërbimeve publike. Programi përcakton 
principet, fushat dhe mënyrat e bashkëpunimit midis qeverisë dhe 
sektorëve përkatës. Një theks i veçantë i vihet principit të pavarë-
sisë, p.sh. e drejta e organizatave për të komentuar mbi politikat e 
qeverisë pa marrë parasysh lidhjet financiare

Programi i bashkëpunimit përcakton fushat e mëposhtme të 
bashkëpunimit:

Konsultime me OJF-të për iniciativa legale duke i përfshirë ato në 
grupe pune;
Konsultime për përpilimin e programit kombëtar të qeverisë dhe 
vlerësimi i strategjive dhe prioriteteve;
Konsultime për vlerësimin e projekteve në të cilat janë investuar 
fonde publike; 
Vlerësimi i politikës kombëtare në të gjitha fushat;
Decentralizimi dhe bashkëpunimi për zhvillimin e shoqërisë; 
Mbështetje e pjesshme ose e plotë financiare e programeve dhe 
shërbimeve;
Inkurajimi i qytetarëve për të marrë pjesë në vendimmarrje dhe 
plotësimi i nevojave të komunitetit; 

•

•

•

•
•
•

•

Mbështetje dhe përmirësimin e vetorganizimit për veprime vull-
netare në të mirë të komunitetit;
Zhvillimi i iniciativave sociale dhe kapitalit shoqëror si kompo-
nentë të rëndësishëm të zhvillimit shoqëror; dhe 
Mbështetje për një sektor biznesi të përgjegjshëm.22

Strategjia Kombëtare për Krijimin e Mjedisit Nxitës 
të Zhvillimit të Shoqërisë Civile

Miratimi i një strategjie për zhvillimin e shoqërisë civile ishte listuar 
si një detyrim i qeverisë në programin e bashkëpunimit të vitit 2001 
të përmendur më sipër. Krijimi i strategjisë ishte detyrë e këshillit 
të zhvillimit të shoqërisë civile referuar akteve të themelimit të këtij 
organizmi (2002). Strategjia e cila u miratua në sesionin e qeverisë 
të Republikës së Kroacisë më 12 korrik, 2006 përcakton situatën dhe 
qëllimet në dhjetë fusha të shoqërisë civile:

Marrëdhënie të bazuara në vlera midis shtetit dhe sektorit civil; 
Kohezioni social; 
Pjesëmarrja e qytetarëve në përpilimin e politikave publike; 
Edukim për qytetari demokratike dhe të drejtat e njeriut; 
Kuadri ligjor për veprimin dhe zhvillimin e shoqërisë civile; 
Kuadri institucional që mbështet zhvillimin e shoqërisë civile; 
Sistemi i financimit për të mbështetur zhvillimin e shoqërisë civ-
ile;
Zhvillimi rajonal; 
Zhvillimi i vullnetarizmit, bamirësisë dhe krijimi i fondacioneve; 
Zhvillimi i shoqërisë civile në kuadrin ndërkombëtar. 

Pavarësisht krijimit të kuadrit strategjik dhe institucional gjithëpërf-
shirës që synonte për të krijuar lehtësi për një bashkëpunim më të 
mirë midis OJF-ve dhe qeverisë, një vëzhgim i kryer në vitin 2007 
dhe i publikuar nga fondacioni kombëtar (Vlerësimi i shtetit për zh-
villimin e shoqërisë civile) tregoi se marrëdhënia midis shtetit kun-
drejt OJF-ve nuk ishte kuptuar mirë.  Një e katërta e të intervistuarve 
gjykojnë se shteti “nuk është i interesuar për sektorin e OJF-ve” dhe 
“nënvlerëson rëndësinë e tij”. Një përqindje e vogël beson se shteti 
e mbështet financiarisht zhvillimin e këtij sektori dhe e njeh këtë 
sektor si partner ose shteti e mbështet këtë sektor si rezultat i pre-
sionit të jashtëm.23

22  Garasimova, 2005.

23  Hromatko, 2007: 67-69.

4.   KOSOVA

4.1.   Shoqëria civile dhe mjedisi i saj

Tradita e Kosovës për organizatat joqeveritare e ka shtrirjen e saj që 
nga viti 1989 kur Këshilli i OJF-ve për Mbrojtjen dhe Lirinë e të drejtave 
të njeriut dhe mekanizma të tjerë politikë krijuan një sistem paralel 
në kundërshtim me regjimin e Milosheviçit. Zhvillimi i shoqërisë 
civile ka qenë një prioritet i donatorëve pas luftës në vitin 1999. Ata 
dëshironin që të krijonin një shoqëri civile të fuqishme, që mund të 
shërbente si një faktor stabiliteti dhe një instrument i cili do të sillte 
kohezionin social në vendet post-komuniste dhe të pasluftës – të 
cilët kanë mungesë të strukturave qeveritare dhe sistemit politik. Si 
rezultat i kësaj, numri i OJF-ve në Kosovë u rrit në mënyrë të shpejtë: 
në vitin 1999 Kosova kishte 130 OJF-ë dhe në vitin 2004 numri i OJF-ve 
vendëse të regjistruara zyrtarisht ishte rreth 2,500. 

Një pasojë tjetër e mbështetjes së huaj është edhe ndryshimi i fokusit 
të aktiviteteve të OJF-ve: nga asistenca humanitare në fuqizimin e 
qytetarëve lokalë, zhvillimin e komunitetit dhe së fundmi avokatësi 
dhe lobim. Raporti  i Freedom House 2007 thekson se “Sektori i OJF-
ve është i madh dhe i ndryshëm, por akoma është i varur nga fondet 
e huaja dhe është shumë larg të qenurit i pavarur”. 

Kuadri ligjor dhe institucional 

Përfaqësuesi special i Sekretarit të Përgjithshëm të Kombeve të 
Bashkuara në vitin 1999 nënshkroi Rregulloren e UNMIK 1999/22, 
në të cilën janë përshkruar bazat për rregullimin dhe operimin e 
veprimtarisë së organizatave joqeveritare në Kosovë. Në 9 maj, 
2000 Bernard Kouchner, Përfaqësuesi i Sekretarit të Përgjithshëm të 
Kombeve të Bashkuara në Kosovë nënshkroi udhëzimin administrativ 
nr. 2000/10 për të realizuar Rregulloren e UNMIK nr. 1999/22
për Regjistrimin dhe Operimin e Organizatave joqeveritare në 
Kosovë.

Sipas rregullores së UNMIK-ut 1999/22 një OJF-ë mund të jetë një 
shoqatë ose një fondacion dhe duhet të krijohet për të vepruar 
në të mirë të interesave të publikut. Rregullorja e UNMIK thekson 
gjithashtu se një OJF-ë vendase është një shoqatë apo fondacion i 
krijuar në Kosovë për të realizuar qëllime të ligjshme si për të mirën 

e publikut, ashtu edhe për interesa të përbashkëta. Ky dokument 
përcakton gjithashtu se një shoqatë është një organizatë me 
anëtarësi dhe mund të krijohet të paktën nga tre persona ligjorë të 
huaj apo vendës, ku të paktën njëri prej tyre duhet të banojë ose të 
ketë vendqëndrim në Kosovë.

Në disa raste UNMIK nuk mund të pranojë aplikimin nëse dokumentet 
e regjistrimit nuk janë në përputhje me kërkesat të cilat janë 
prezantuar në këtë rregullore:

Në qoftë se statusi i OJF-së cenon dispozitat e rezolutës 1244 (1999) 
të Këshillit të Sigurisë të Kombeve të Bashkuara apo ndonjë nga 
rregullat e UNMIK; ose
Nëse organizata e cila do të regjistrohet ka të njëjtin emër ose 
shumë të ngjashëm me një organizatë e cila është regjistruar më 
parë.

Ngritje fondesh apo fushata të cilat mbështesin partitë politike apo 
kandidatë për organizma politikë ose propozime dhe regjistrime 
të kandidatëve për poste zyrtare janë rreptësisht të ndaluara nga 
Rregullorja.

OJF-ja është e organizuar dhe e gatshme për të ndërmarrë një ose më 
shumë nga këto aktivitete: asistencë humanitare dhe emergjente, 
bamirësi, edukim, shëndet, kulturë, ruajtja dhe mbrojtja e mjedisit, 
zhvillimi dhe rindërtimi ekonomik, promovimi i të drejtave të 
njeriut, promovimi i praktikave demokratike dhe shoqërisë civile, 
promovimi i barazisë gjinore apo aktivitete publike të cilat mund të 
jenë në shërbim të publikut. 

Edukimi dhe shëndeti duhet të përbëhet nga aktivitete të cilat janë 
në të mirë të publikut dhe janë falas ose të paktën në një kosto të 
ulët që mund të përballohet nga individët apo grupet që janë në 
vështirësi. Zhvillimi ekonomik duhet të përbëhet nga aktiviteteve në 
të mirë të publikut dhe duhet të ndërmerren vetëm nëse përfitojnë 
individët apo grupet në nevojë. 

Sipas International Cetner for Non-profti Law (ICNL), ky veprim 
është një hap përpara në zhvillimin e një sistemi ligjor që mbron 
pavarësinë dhe qëndrueshmërinë afatgjatë të sektorit të OJF-ve në 
Kosovë. Direktiva Administrative e UNMIK-ut 2000/10 siguron 
një udhëzim të detajuar të operimit të OJF-ve në Kosovë dhe zyrës 

•

•

së UNMIK për OJF-të për kërkesat ligjore në lidhje me regjistrimin, 
kërkesat e raportimit të OJF-ve të cilat kanë një status të përfituesit 
publik dhe përfitimet nga detyrimet fiskale të OJF-së. 

Sipas Direktivës Administrative të UNMIK 2000/10,  Zyra e regjistrimit 
dhe njësia e koordinimit janë përgjegjëse për: regjistrimin, 
vlerësimin e raporteve vjetore, dhënien e statusit të përfituesit 
publik dhe mbajtjen e një baze të dhënash të plotë për të gjitha 
OJF-të në Kosovë. Regjistrimi ligjor i OJF-ve mund të bëhet vetëm në 
zyrën e regjistrimit dhe njësisë të koordinimit të UNMIK.

Financimi i OJF-ve

Sipas Rregullores së UNMIK Nr. 1999/22 asnjë organizatë joqever-
itare nuk mund të shpërndajë të ardhura neto tek asnjë person. Të 
gjitha fitimet e një OJF-je duhet që të përdoren për të mbështetur 
qëllime jofitimprurëse të organizatës dhe nuk mund të përdoren për 
të siguruar të ardhura të tjera, drejtpërdrejt ose indirekte, për as-
një nga themeluesit, drejtuesit, oficerët, anëtarët e stafit apo dona-
torët e OJF-së. Të ardhurat e OJF-së mund të përfshijnë: dhurata në 
lekë, letra me vlerë, dhe kontribute në natyrë, trashëgimi, pagesat 
e anëtarësisë, dhurata, grante prona reale dhe personale dhe të ar-
dhura të cilat janë siguruar nga realizimi i aktiviteteve të ligjshme 
të ndërmarra nga OJF-ja me pronën e tyre dhe burimet e saj. Një 
OJF-ë mund të jetë pjesë e aktiviteteve ekonomike me qëllimin për 
të mbështetur aktivitetet e saj jofitimprurëse.

Pjesa më e madhe e OJF-ve varet financiarisht nga donatorët 
ndërkombëtarë. Një vëzhgim i kryer midis drejtuesve të OJF-ve në 
vitin 200524 tregoi se pothuajse të gjitha OJF-të në Kosovë marrin 
financime nga sponsorë jashtë rajonit të Ballkanit. Siç përmend edhe 
Clausen komuniteti ndërkombëtar mbështet qëllimin e rëndësishëm 
të fuqizimit të shoqërisë civile në procesin e ndërtimit të shtetit. 
Kjo reflektohet në programet të cilat mbështeten nga donatorët dhe 
pjesa më e madhe e tyre janë të orientuara drejt avokatësisë. 

24  Claussen, 2006.

4.2.   Dialogu civil

Pjesëmarrja e OJF-ve në zhvillimin e politikave, 
legjislacionit dhe dokumenteve strategjike 

Që nga krijimi i Institucioneve provizore për vetëqeverisjen në 
mars 2002, donatorët ndërkombëtar u fokusuan në zhvillimin e 
marrëdhënieve midis shoqërisë civile dhe qeverisë. Ekspertë të OJF-ve 
janë përfshirë në vendimmarrjen dhe kanë qen pjesë e konsultimeve 
të ligjeve, NT përpilimin e politikave dhe planifikimit strategjik. OJF-
të janë gjithashtu prezent në komitetet e Asamblesë së Kosovës dhe 
Asambletë e Komunave. Shembuj pozitivë të përfshirjes së OJF-ve në 
zhvillimin e politikave të ndryshme mund të gjenden në fushën e të 
drejtave të grave dhe barazisë gjinore: 

Plani kombëtar për barazinë gjinore u zhvillua nga një grup 
multietnik grash të OJF-ve dhe gra politikane, të cilat punuan së 
bashku gjatë vitit 2003 për 10 muaj; 
Komitetet e Barazisë Gjinore, komitete këshilluese  të cilat janë 
krijuar deri më tani në 15 komuna të Kosovës dhe janë një shem-
bull i mirë bashkëveprimi ndërmjet OJF-ve dhe Institucioneve 
Provizore.

Komuniteti i OJF-ve ka filluar të përdorë edhe lobimin si një mjet 
tepër efektiv. Një shembull pozitiv në fushën e çështjeve të grave 
është edhe Lobi i Grave Kosovare,  i cili përshin në vetvete gra nga 
biznesi, OJF-të dhe sektori i qeverisë.25

25  Ibraj, 2007.

•

•

5.   MAQEDONIA

5.1.   Shoqëria civile dhe mjedisi i saj 

Tranzicioni solli një rrymë të re të organizatave të shoqërisë civile: 
organizatat e mjedisit u krijuan në fund të viteve 80-të, organizatat 
humanitare në fillim të viteve 90-të (si rezultat i krizave ekonomike 
dhe krizave të refugjatëve nga ish-Jugosllavia) dhe organizatat e të 
drejtave të njeriut filluan të krijoheshin në mes të viteve 90-të. Gjatë 
periudhës 1990-1998 ishin rreth 3,295 organizata të reja të shoqërisë 
civile të regjistruara. 

Sipas regjistrit themeltar  të gjykatës në Republikën e Maqedonisë 
janë rreth 5,289 OJF-ë të regjistruara në vend (2003) megjithëse numri 
i organizatave aktive llogaritet që të jetë më i vogël. Për shembull, 
CIVICUS i 2006 përdor numrin 5,289 organizata të regjistruara, 
ndërsa direktoria e Organizatave Civile26 përfshin 1,512 organizata të 
regjistruara në kuptimin e ngushtë të fjalës kur analizon strukturën 
e organizatave dhe prezantimin e statistikave të caktura. 

Aktiviteti kryesor i pjesës më të madhe të organizatave të 
regjistruara (35.4%) janë “aktivitete sportive dhe për kohën e lirë 
të ndjekura nga “kultura dhe arti” (10.4%). Siç thekson dhe raporti 
CIVICUS,27 pothuajse gjysma e organizatave të regjistruara merren 
me çështje që kanë një rëndësi për komunitetin - por ato janë të 
një rëndësie dytësore duke e krahasuar me çështjet kryesore të cilat 
janë përcaktuar si prioritete për vendin si: reduktimi i varfërisë, 
papunësia, eliminimi i korrupsionit, përmirësimi i marrëdhënieve 
ndëretnike.

Kuadri ligjor

Ligji për shoqatat e qytetarëve dhe fondacionet i aprovuar në 
vitin 1998 parashikon dy forma bazë të organizatave jofitimprurëse: 
shoqatat e qytetarëve dhe fondacionet. Ligji përcakton mënyrën, 
procedurat dhe kushtet për shoqatën, regjistrimin, operimin dhe 

26  Sipas Direktorisë të Organizatave Qeveritare (të përgatitur nga QMBN) që ësh-
të e vetmtja e këtij lloji në vend dhe tashmë me një traditë dhe e përgatitur me 
kujdes, ky numër (1512) është numri I organizatave aktive. (Referoju CIVICUS, 
2006:44)

27  2006: 40-41.

mbylljen e veprimtarisë së organizatës. Amendamente për Ligjin e 
mësipërm janë në procesin e përgatitjes. Ato adresojnë çështje si 
mundësia e krijimit të shoqatave të qytetarëve me persona legalë, 
të cilët të kenë mundësi për të organizuar aktivitete ekonomike dhe 
të prezantojnë statusin e organizatave në interes të publikut. 

Strategjia e Bashkëpunimit të qeverisë me sektorin e shoqërisë civile 
që është zhvilluar nga qeveria për periudhën 2007-2011, liston si 
një nga qëllimet e saj strategjike “avancimin dhe përmirësimin e 
kuadrit ligjor për zhvillimin e sektorit civil”.28 Qëllimi i saj është të 
propozojë një përmirësim të kuadrit ligjor të OJF-ve në Maqedoni 
duke përmirësuar në këtë mënyrë kushtet për krijimin dhe operimin 
e organizatave të shoqërisë civile në linjë me praktikat dhe rregullat 
evropiane. Strategjia sugjeron gjithashtu edhe prezantimin e disa 
kanaleve të reja të ndërveprimit si sesione pune të organizuara me 
organizatat e shoqërisë civile dhe stafin e tyre, të cilët janë përgjegjës 
për realizimin e dispozitave ligjore dhe do të çojnë në realizimin më 
efektiv të legjislacionit. 

Financimi i OJF-ve 

Qeveria financon organizatat e qeverisë civile nga burime të 
ndryshme:

Një herë në vit qeveria cakton fonde nga buxheti qendror (në 
përputhje me vendimin për kriteret dhe procedurat për shpërn-
darjen e financimeve për fondacionet dhe shoqatat  civile). Min-
istria e Financës është përgjegjëse për shpërndarjen e këtyre 
fondeve. Totali i fondeve të përcaktuara për këtë program është 
rreth 244,000 EURO, ose rreth 0,01% e buxhetit. Fondet shtetërore 
shpërndahen gjithashtu edhe nëpërmjet ministrive dhe institu-
cioneve të tjera; 
Fondet e siguruara nga lojërat e fatit janë një burim i rëndë-
sishëm financimi për organizatat e shoqërisë civile. Në bazë të 
Ligjit të Lotarisë dhe Lojërave të Argëtimit fondet e marra prej 
tyre janë të përcaktuara për të ndihmuar shoqatat e njerëzve me 
aftësi të kufizuara, shoqatat sportive dhe Kryqin e Kuq. 50% e të 
ardhurave e krijuar në vitet e mëparshme nga lojërat e fatit dhe 
ato argëtuese janë të destinuara për këtë qëllim me kufizimin që 
këto fonde nuk mund të jenë më pak se 60 milion MKD (Macedo-

28  2006: 20-21.

nian Denar)29, dhe jo më shumë se 120 milion MKD. Gjatë katër 
viteve të fundit një shumë prej rreth 75 milion MKD është shpërn-
darë për organizatat/institucionet e përmendura më sipër; 

Ndryshimet në Ligjin e Kujdesit Social lejojnë që shërbimet e 
ofruara nga sektori civil mund të kontraktohen nga qeveria. Procesi 
i licencimit të OJF-ve të cilat dëshirojnë që të punojnë në  fushën 
sociale është në proces. Këto organizata të profesionalizuara në këtë 
drejtim do të marrin fonde dhe nga buxheti i shtetit. 

Sidoqoftë, financimi i shtetit ndaj OJF-ve është i kufizuar si rezultat i 
situatës ekonomike të rënduar gjatë viteve të fundit si dhe akordimi 
i fondeve shtetërore nuk është shumë transparent. 

Siç përmendet edhe në CIVICUS30, krahasuar me vendet e tjera 
të rajonit, Maqedonia ka përfitimet më të pakta nga taksat. 
Përfitimet nga taksat janë pothuajse të panjohura për OJF-të. Një 
nga mundësitë e para për përfitime të tilla është dhënë nga ligji 
për dhurimet dhe sponsorizimet në sferën publike (adoptuar më 
2006). Ky ligj parashikon përfitime për personat privatë dhe entitete 
të biznesit nëse japin donacione dhe sponsorizojnë organizata 
civile që punojnë për interesat e popullatës. Siç theksohet dhe 
në Strategjinë për Bashkëpunim mes Qeverisë dhe Sektorit Civil, 
miratimi i politikave të përshtatshme të taksave ka një potencial të 
madh për përmirësimin e kushteve në të cilat punojnë OJF-të. 

5.2. Dialogu civil

Platforma Civile e Maqedonisë 

Një koalicion i gjerë i OJF-ve që prezantojnë një interes të gjerë 
të sektorit u krijua në Shkup të vitit 2004 si Platforma Civile e 
Maqedonisë.

Platforma mbledh rreth saj 29 organizata të shoqërisë civile nga 
sektorë të ndryshëm dhe interesa të ndryshme,  duke iu ofruar 
atyre një hapësirë për komunikim, koordinim dhe bashkëpunim. 
Aktivitetet e platformës janë në drejtim të:

29  Kursi i këmbimit është 61,3 MKD/EUR.

30  2006:73.

Përmirësimit të komunikimit, koordinimit dhe bashkëpunimit të 
sektorit civil; 
Përcaktimi i situatave, nevojave dhe prioriteteve dhe unifikimi i 
koncepteve përqasjeve në shoqërinë civile; 
Zhvillimi i një sistemi mbështetës vendës (kuadri ligjor, stand-
ardet e etikës, përgjegjësia dhe transparenca), përfitimet e or-
ganizatave të shoqërisë civile, demonstrimi i rezultateve dhe 
ndërtimi i reputacionit; 
Krijimi i marrëdhënieve partnere me sektorin publik, sektorin e 
biznesit, me organizatat ndërkombëtare dhe agjencitë në Re-
publikën e Maqedonisë për të krijuar demokracinë pjesëmarrëse 
dhe një sektor të përgjegjshëm; 
Pjesëmarrje aktive në kuadrin ndërkombëtar. 

Njësia për Bashkëpunim me Organizatat joqeveritare 

Njësia për bashkëpunimin me Organizatat joqeveritare është krijuar 
në dhjetor 2004 brenda Sekretariatit të Përgjithshëm të qeverisë dhe 
sektorëve të tij për analizën e politikës dhe koordinimin. Njësia u 
krijua me qëllimin për të krijuar një bashkëpunim më të ngushtë 
ndërmjet shoqërisë civile dhe qeverisë. 

Njësia ka qenë e përfshirë në zhvillimin e Strategjisë të Bashkëpunimit 
mes qeverisë dhe sektorit të shoqërisë civile për periudhën 2007-
2011.31 Procesi i përgatitjes së strategjisë ka që qene me një pjesëmarrje 
të gjere ku janë realizuar rreth 6 debate publike në lidhje me 
konceptin e strategjisë dhe ku kanë marrë pjesë rreth 370 persona 
nga organizatat e shoqërisë civile. Qëllimi i strategjisë është “të rrisë 
ndërgjegjësimin dhe të krijojë partneritetin ndërmjet qeverisë dhe 
shoqërisë civile si dhe të rrisë transparencën në procesin e krijimit 
të politikave”. 

Gjithashtu ajo synon për vendosur një rrjet funksional i cili do të 
lehtësonte komunikimin dhe koordinimin lidhur me zhvillimin e 
sektorit civil – ndërmjet shtetit dhe organizatave të shoqërisë civile 
dhe autoriteteve të tjera administrative. Njësia gjithashtu synon 
arritjen e një bashkëpunimi të fuqishëm ndërinstitucional. 

31  Zhvillimi i strategjisë është bërë nëpërmjet një projekti i cili është mbështetur 
nga BE-ja dhe është realizuar nga COWI, QMBN dhe INTRAC.

•

Sipas strategjisë, ministritë caktojnë një person përgjegjës për 
të zhvilluar bashkëpunimin midis ministrive përkatëse dhe 
organizatave të shoqërisë civile si dhe të bashkëpunojnë dhe me 
autoritetet e tjera shtetërore. Qeveria duhet të nxisë dhe ndarjen e 
eksperiencave me njësinë e vet-qeverisjes lokale në mënyrë që të 
lehtësojë realizimin e strategjisë.

Bashkëpunim tepër i suksesshëm ndërmjet autoriteteve shtetërore 
dhe sektorit civil ekzistojnë në nivele lokale: disa komuna kanë 
punësuar persona të shoqërisë civile që janë përgjegjës për realizimin 
e bashkëpunimit me shoqatat e qytetarëve dhe fondacionet si dhe 
është dhënë mbështetje e vogël financiare për projekte të caktuara. 

Zyra e Kontaktit mes OJF-ve dhe Parlamentit 

Qëllimet e kësaj zyre janë aktiviteti i përbashkët ndërmjet Parlamentit 
(Sobranie) dhe shoqatës së qytetarëve MOST dhe synon: 

Të institucionalizojë bashkëpunimin midis Asamblesë Kombëtare 
Maqedonase dhe organizatave civile; 
Të sigurojë të dhëna për Parlamentin dhe sektorin civil duke për-
dorur të gjitha mjetet e informimit, të cilat janë të nevojshme për 
një dialog të hapur dhe intensiv;
Të krijojë lidhje midis qytetarëve dhe organizmave legjislativë 
në mënyrë që të rrisë futjen e sektorit civil në procesin e vendim-
marrjes.

Zyra shërben si një qendër shërbimi si për anëtarët e Parlamentit 
ashtu edhe për qytetarët. Këtu anëtarët e parlamentit mund të 
gjejnë ndihmë dhe mbështetje për punën e tyre të përditshme në 
paraqitjen, përgatitjen dhe shpërndarjen e materialeve, krijimin 
e lidhjeve me OJF-të të cilat preken nga çështje të caktuara 
legjislative. OJF-të mund të marrin gjithashtu të gjithë materialin e 
nevojshëm dhe mbështetjen e duhur për punën e parlamentit dhe të 
ofrojnë sugjerimet e tyre. Zyra shërben gjithashtu edhe si një vend 
takimi midis anëtarëve të parlamentit dhe OJF-ve. Zyra ofron dhe 
komunikim të vazhdueshëm (on-line) ku sektori civil mund të japë 
sugjerime për ndryshime dhe amendamente të ligjeve. 

•

•

•

Lobimi i Platformës Civile të Maqedonisë për ndryshime në 
Ligjin e Shoqatave dhe Fondacioneve 

Përfaqësues të Platformës Civile të Maqedonisë e përdorën këtë 
kanal për të prezantuar iniciativën e tyre për ndryshime në 
Ligjin e Shoqatave më 1 nëntor, 2006, i cili më pas iu shpërnda 
për rishikim 120 anëtarëve të Parlamentit. Kundërshtimet e 
organizatave joqeveritare i referoheshin ndryshimeve që duhet të 
bëheshin në ligjin e Shoqatave të Qytetarëve dhe Fondacioneve, 
si dhe harmonizimin e tij me ligjin mbi regjistrimin publik si 
dhe me parashikimin për rolin që mund të luante Prokurori i 
Përgjithshëm. Ata kundërshtuan dispozitën e nenit 56 të Ligjit 
për disa ndryshime dhe amendamente të Ligjit për Shoqatat e 
Qytetarëve dhe Fondacionet, i cili i referohej rolit të Prokurorit të 
Përgjithshëm në lidhje me iniciativën dhe procedurën që mund të 
ndërmerrte ky i fundit për të mbyllur veprimtarinë e organizatave 
joqeveritare. Përfaqësuesit e organizatave të shoqërisë civile 
shprehën opinionin se neni nuk ishte shkruar mirë dhe mund të 
kuptohej si një investim për zyrën e Prokurorit të Përgjithshëm me 
të drejtën e përfundimit të veprimtarisë së OJF-së sipas mendimit 
të tij. Sipas kësaj iniciative, Ministri i Drejtësisë i pranoi sugjerimet 
dhe objeksionet e organizatave të shoqërisë civile dhe ra dakord 
për të propozuar ndryshimet në debatin për amendamentet e 
Ligjit. Përfaqësuesit e OJF-ve u njohën me faktin se Qeveria do 
të punonte për një tekst të ri ligjor i cili duhej të realizohej deri 
në fund të shkurtit 2007 dhe do t’i paraqitej Parlamentit për 
miratim.32

Pjesëmarrja e OJF-ve në zhvillimin e politikave, 
legjislacionit dhe dokumenteve strategjike 

Baza e bashkëpunimit në proceset e politikëbërjes është përcaktuar 
në vitin 2002 Ligji për organizata dhe punën e administrativës 
shtetërore, i cili përcakton se autoritet shtetërore gjatë procesit të 
planifikimit të ligjeve dhe rregullave të tjera duhet që të marrin dhe 
opinionet e shoqatave të qytetarëve dhe personave të tjerë legalë.  

Bashkëpunimi ndërmjet shtetit dhe sektorit civil praktikohet gjatë 
planifikimit të ligjeve apo strategjive kombëtare. Shoqatat e 

32  Burimi: http://see.oneworldsee.org/article/view/142280/1/.

qytetarëve dhe fondacionet ishin të suksesshme në influencimin e 
proceseve politikëbërëse në lidhje me çështjet e mëposhtme: gratë, 
Roma, individët pa përkrahje, mbrojtja e mjedisit, pensionistët, 
kujdesi komunitar, etj. 

Si rezultat i iniciativave të organizatave të shoqërisë civile, shumë 
ligje u përmirësuan ose  u hartuan si: Ligji për Shoqatat e Qytetarëve 
dhe Fondacionet; Ligji për Kujdesin Komunitar dhe Ligji për Familjen; 
Ligji për Shtetësinë në Republikën e Maqedonisë; Ligji për Azilin; ligje 
të shumta, të cilat adresojnë mbrojtjen e fëmijëve dhe të individëve 
pa përkrahje; Ligji për Konfliktin e Interesave; Ligji për Mbrojtjen 
e Dëshmitarit; Ligji për të Drejtën e Informimit Publik; Ligji për 
donacionet dhe sponsorizimet në punët publike, etj. Dokumente të 
ndryshme strategjike u përgatitën me përfshirjen e shoqërisë civile 
si: Strategjia Kombëtare e Arsimit (2006); Strategjia Kombëtare për 
Shoqërinë e Informimit (2005); Strategjia Kombëtare për Reduktimin 
e Varfërisë (2002); Strategjia Kombëtare e Rinisë (2004); Strategjia 
Kombëtare për njerëzit Roma (2004); Raporti Kombëtar për Zhvillim 
të Qëndrueshëm (2002); Strategjia Kombëtare për HIV/SIDA-n 
(2003-2006); Strategjia Kombëtare për vetëkontrollin ndaj drogave 
(2007-2012), etj. 

Strategjia e Bashkëpunimit të qeverisë me sektorin civil (2007-2011)
përfshin masat që duhet të merren për të fuqizuar pjesëmarrjen e 
sektorit civil në proceset politkëbërëse. Synimi i qeverisë është që 
të zhvillojë një sistem principesh bazë në mënyrë që të zgjerojë 
mundësinë e pjesëmarrjes së qytetarëve në proceset politikëbërëse. 
Qeveria duhet të garantojë integrimin e këndvështrimeve të OJF-ve 
në planifikimin, realizimin, monitorimin e politikave publike dhe 
reflektimin e nevojave dhe prioriteteve të tyre në këto politika. 
Nëpërmjet këtij sistemi, organizatat e shoqërisë civile: 

Do të marrin pjesë në procesin e vendimmarrjes dhe përpilimin 
e akteve ligjore duke marrë pjesë në debate publike dhe të japin 
opinionet e tyre; 
Do të jenë të përfshira në grupet e punës midis departamenteve të 
ndryshme dhe organizmave këshillues të qeverisë (për shembull 
Këshilli i Ekspertëve të Qeverisë – Këshilli Ligjor dhe Ekonomik);
Kanë akses të përmirësuar në informimin publik (si një kusht 
paraprak për të marrë pjesë në përpilimin e politikave), për të 
cilat qeveria do të krijojë platforma informimi për të publikuar në 
kohë informacionin si dhe të mbledhë observimet e ndryshme. 

•

•

•

Strategjia (me qëllim Përfshirjen e sektorit civil në procesin e 
integrimit të Bashkimit Evropian) parashikon gjithashtu prezantimin 
e mekanizmave të konsultimit për sektorin civil si dhe përfshirjen e 
tij në përpilimin, përafrimin, realizimin, monitorimin dhe vlerësimin 
e masave politike dhe ligjore veçanërisht në lidhje me procesin e 
zhvillimit të planeve të zhvillimit kombëtar, programet operuese 
dhe dokumenteve strategjike të ngjashme. 

Dokumente strategjike

Strategjia për Bashkëpunim mes Qeverisë dhe Sektorit Civil 
(2007-2011)

Qëllimi kryesor i strategjisë është të promovojë bashkëpunimin e 
qeverisë dhe ministrive të ndryshme me sektorin civil. Strategjia duhet 
të shërbejë si një udhëzues i përgjithshëm për një politikë kombëtare 
të bashkëpunimit dhe të mbështetjes të sektorit civil. Sekretariati 
i Përgjithshëm i qeverisë përshtati strategjinë e Bashkëpunimit 
me sektorin civil me qëllim përmirësimin e bashkëpunimit me 
organizatat civile, të asistonte zhvillimin e tyre dhe të fuqizonte 
rolin e rëndësishëm që ata luajnë në plotësimin e nevojave të 
qytetarëve dhe prezantimin e aktiviteteve civile. Bashkëpunimi 
mes qeverisë dhe sektorit civil mbështetet në principet e besimit 
reciprok, partneritetit, pjesëmarrjes dhe konsultimit, transparencës 
dhe përgjegjësisë. Principi i pjesëmarrjes dhe konsultimit zhvillohet 
si më poshtë: 

Qeveria mundëson përfshirjen e sektorit civil në 

procesin e politikëbërjes në mënyrë që të përfshijë 

interesat dhe rekomandimet e qytetarëve në 

proceset e vendimmarrjes dhe realizimin e masave 

dhe politikave. Sektori civil, kapacitetet dhe burimet 

e tij, kontribuojnë në rritjen e cilësisë për të mirën 

e komunitetit. Ajo përfaqëson vlera dhe interesa 

të ndryshme të qytetarëve dhe shërben si një mjet 

nëpërmjet të cilit qytetarët marrin informacion dhe 

shprehin këndvështrimet e tyre në lidhje me masat 

e sugjeruara nga qeveria. Qeveria do të jetë e hapur 

për dialog me publikun në mënyrë që të përmirësojë 

cilësinë e politikave të sugjeruara dhe të fuqizojë 

legjitimitetin e politikave të saj.33

33  Strategjia, 2006: 18-19.

Strategjia është e ndarë në qëllimet strategjike të mëposhtme: 
Avancimi dhe përmirësimi i kuadrit ligjor për zhvillimin e 
shoqërisë civile; Qeveria (Ministria e Drejtësisë, Sekretariati i 
Përgjithshëm) do të jenë përgjegjës për: 

Ndryshime dhe amendamente në ligjin për Shoqatat e qytetarëve 
dhe fondacionet;
Ndërmarrja e masave për një realizim efektiv të dispozitave duke 
përpiluar dhe përshtatur legjislacion ndihmës në bazën e anal-
izës krahasuese dhe kushteve të vendit; 
Promovimin e legjislacionit të ri dhe mundësive për organizatat 
e sektorit civil; 
Ngritje kapacitetesh për personat e shoqërisë civile që realizojnë 
ligjet.

Pjesëmarrja e sektorit civil në proceset politikëbërëse; Qeveria
(Sekretariati i Përgjithshëm dhe ministritë përkatëse) do të jenë 
përgjegjëse për:

Ndryshime në planin e punës së Qeverisë duke përcaktuar princ-
ipet dhe mekanizmat, duke fasilituar informimin dhe përfshirjen 
aktive të pjesëmarrësve të shoqërisë civile në përshtatjen e poli-
tikave, ligjeve dhe vendimeve të tjera. Gjithashtu përfaqësues të 
shoqërisë civile do të përfshihen dhe në grupet e punës, të cilët 
do të përpilojnë këto vendime në nivel qeverie dhe me autorite-
tet e administratës;
Mundësimin e  dokumenteve paraprake të ligjeve për publikun 
nëpërmjet faqeve të internetit të ministrive dhe autoriteteve të 
tjera shtetërore; 
Marrjen e masave për të siguruar një pjesëmarrje të përfaqësuesve 
të sektorit civil në punën e këshillave të ekspertëve të qeverisë 
dhe të autoriteteve të tjera shtetërore; 
Mundësimin e bashkëpunimit dhe pjesëmarrjes së organizatave 
të shoqërisë civile në procesin përpilimit të buxhetit të Repub-
likës së Maqedonisë; 
Raportimin transparent dhe në kohë tek organizatat e shoqërisë 
civile për udhëzimet bazë të politikës së buxhetit dhe shpërndar-
jen e fondeve; 
Krijimi i një koalicioni me sektorin civil për të kombinuar përp-
jekjet për të luftuar korrupsionin; 
Krijimi i mundësive për organizatat e shoqërisë civile për in-
formim si një reflektim i demokracisë ekzistuese dhe transpar-
encës.

•

Ruajtja e bashkëpunimit ndërinstitucional; Qeveria (Sekretariati 
i Përgjithshëm dhe autoritetet e tjera administrative) do të jenë 
përgjegjës për:

Përforcojë kapacitetet e Departamentit për bashkëpunim me or-
ganizatat joqeveritare;
Të caktojnë persona përgjegjës për bashkëpunim me organizatat 
qytetare në ministritë resor;
Të zhvillojë sistem për shkëmbim të informatave dhe konsulti-
meve, mes Departamentit për bashkëpunim me organizatat jo-
qeveritare dhe nëpunësve përgjegjës shtetëror, me qëllim që të 
ndiqet bashkëpunimi mes institucioneve;
Organizojnë diskutime dhe punëtori edukative për ështje të 
rëndësishme për sektorin, për personat përgjegjës në ministritë, 
të cilët bashkëpunojnë me organizatat qytetare gjatë punës së 
tyre.

Ruajtja e bashkëpunimit ndërsektorial; Qeveria (Sekretariati 
i Përgjithshëm dhe autoritetet e tjera administrative) do të jetë 
përgjegjëse për:

Angazhimin e organizatave të shoqërisë civile në përpilimin dhe 
realizimin e projekteve me interes të përbashkët për qeverinë, 
organizatat e shoqërisë civile dhe të qytetarëve dhe të sigurojë 
mbështetje financiare nëpërmjet granteve apo kontratave;
Krijimi i organizmave këshillues ndërdikasterialë për të rishikuar 
dhe realizuar projekte të caktuara; 
Krijimi i mekanizmave të bashkëpunimit ndërmjet ministrive dhe 
organizatave të shoqërisë civile për ofrimin e shërbimeve; 
Prezantimi i një shërbimit të shkruar civil si një mjet efektiv për 
përmirësimin e sistemit të shërbimeve publike dhe luftën kundër 
burokracisë dhe korrupsionit. 

Përfshirja e sektorit civil në procesin e integrimit në Bashkimin 
Evropian; Qeveria (Sekretariati për Çështjet Evropiane, Sekretariati i 
Përgjithshëm)  do të jetë përgjegjëse për: 

Krijimin e mekanizmave për konsultime me organizatat e sho-
qërisë civile në përpilimin, përafrimin dhe realizimin në veçanti 
të procesit të krijimit të planeve të zhvillimit kombëtar, planeve 
operuese dhe shoqërimin e tyre me dokumente strategjike; 
Adoptimin e vendimit për krijimin e një partneriteti midis qever-
isë dhe organizatave të shoqërisë civile duke synuar angazhimin 
e plotë në procesin e integrimit evropian si dhe në procesin e 
përdorimit të IPA-s; 

•

Adoptimin e Kuadrit Rregullues për realizimin e instrumenteve 
të IPA-s në emër të qeverisë pasi është diskutuar në Komisionin 
Evropian;
Vazhdimin e praktikave të bashkëpunimit me sektorin civil sipas 
strategjisë për ngritjen e kapaciteteve (trajnime) për personat e 
shoqërisë civile  të Republikës së Maqedonisë në procesin e in-
tegrimit në Bashkimin Evropian. 

Krijimi i kushteve të përshtatshme për një qëndrueshmëri 
financiare të sektorit civil; Qeveria (Ministria e Financës, Sekretariati 
i Përgjithshëm, Ministria e Punës dhe Politikës Sociale, Ministria e 
Drejtësisë, Ministria e Ekonomisë, Agjencia për Rininë dhe Sportet) 
do të jetë përgjegjëse për:

Përpilimin dhe adoptimin e vendimeve të reja për metodat dhe 
kriteret e rishpërndarjes të burimeve të buxhetit; 
Adoptimin e ndryshimeve në Ligjin e Lotarisë dhe një vendim për 
shpërndarjen;
Përgatitjen dhe përshtatjen e ndryshimeve në ligjet e taksave 
(taksa e të ardhurave, TVSH-ja, taksa e të ardhurave personale) 
dhe ligje të tjera të cilat influencojnë në punën e organizatave të 
shoqërisë civile; 
Marrja në konsideratë e mundësive për krijimin e një sistemi i 
cili do angazhojë organizatat e shoqërisë civile në realizimin e 
aktiviteteve në fushën e tyre (për shembull nëpërmjet përcak-
timit të standardeve, dhënies së licencës për shërbime sociale) 
duke siguruar kështu një mundësi zgjedhjeje për ofruesin e shër-
bimeve  dhe të përmirësojë cilësinë e shërbimeve;
Zhvillimi i një analize për të aplikuar ligjin në paraqitjen e rap-
orteve financiare të organizatave jofitimprurëse dhe përgatitjen 
e ndryshimeve për të përmirësuar kuadrin financiar; 
Përgatitja e një plani për monitorimin e aplikimit të Ligjit mbi 
Donacionet dhe Sponsorozimet në Çështjet publike: 
Bashkëpunimi me entitete ligjore dhe organizatat e shoqërisë 
civile për të pasur programe sociale të qëndrueshme; 
Përgatitja e dokumenteve paraprake dhe miratimi i ligjit për 
Vullnetarizmin si dhe një plan mbështetës për zhvillimin e pro-
grameve për vullnetarizmin.

Zhvillimi i vazhdueshëm i shoqërisë civile; Qeveria (Sekretariati 
i përgjithshëm, Ministria e Vetëqeverisjes Lokale) – së bashku me 
autoritete administrative dhe organizatat e shoqërisë civile do të 
jetë përgjegjëse për: 

Motivimin e zhvillimit të sektorit civil, përtej kufijve të kryeqytetit 
dhe në zonat rurale;
Mbështetjen e aktiviteteve të cilat janë të rëndësishme për zhvil-
limin e shoqërisë civile nëpërmjet një procesi të hapur dhe trans-
parent me të gjithë aktorët;
Inicimin e bashkëpunimit dhe përfshirjen e medias në punën e 
organizatave të shoqërisë civile nëpërmjet monitorimit të vazh-
dueshëm të aktiviteteve të tyre; 
Krijimin e rrjeteve të komunikimit për shkëmbimin e eksperi-
encave pozitive të bashkëpunimit me njësitë e vetëqeverisjes 
lokale.

Qëllimet strategjike ndiqen nga një plan veprimi, i cili liston afate 
konkrete për realizimin e aktiviteteve. Njësia e Bashkëpunimit për 
Organizatat joqeveritare dhe Sekretariati i Përgjithshëm i Qeverisë 
kanë rolin kryesor në koordinimin dhe realizimin e strategjisë. Ata 
janë gjithashtu përgjegjës për vlerësime periodike dhe raportimin 
për realizimin e strategjisë. Në mënyrë të vazhdueshme Sekretariati 
i Përgjithshëm/Njësia e Bashkëpunimit për Organizatat joqeveritare 
duhet që të koordinojë me ministritë përkatëse dhe autoritete të 
tjera shtetërore, të cilat janë përgjegjëse për realizimin e masave 
specifike të strategjisë në mënyrë që të sigurojnë planifikimin në 
kohë dhe realizimin e aktiviteteve. 

Megjithëse strategjia ka një karakter detyrues vetëm për qeverinë 
dhe institucionet e tjera shtetërore, shpesh pritshmërinë e 
qeverisë që duhet të realizohet dhe aplikohet në partneritet me të 
gjithë aktorët. Zhvillimi i vazhdueshëm i sektorit civil konsiderohet 
gjithashtu si një përgjegjësi e organizatave të shoqërisë civile. 
Gjithashtu strategjia supozohet që të motivojë indirekt rritjen e 
pjesëmarrjes së aktorëve të tjerë kryesorë: vetëqeverisjen lokale (si 
një bazë për komunikimin me qytetarët) dhe sektorin e biznesit (si 
një faktor i së ardhmes për të përcaktuar rolin afatgjatë të sektorit 
civil dhe për qëllime individuale zhvillimin e një sektori biznesi të 
përgjegjshëm).34

34  Strategjia, 2006: 6-7.

6.    MALI I ZI

6.1 Shoqëria civile dhe mjedisi i saj

Në vitin 1999, Ligji për organizatat joqeveritare prezantoi konceptin 
e OJF-ve, i cili përshin dy forma organizimi: shoqatat joqeveritare 
dhe fondacionet joqeveritare. Në pranverë të vitit 2006, kishte 
rreth 3,454 organizata joqeveritare të regjistruara në Mal të Zi nga 
të cilat 3,344 shoqata dhe 110 fondacione. Sipas një llogaritjeje të 
Qendrës për Zhvillimin e Organizatave joqeveritare (CRVNO), numri 
i organizatave joqeveritare aktive (ato të cilat kanë një aktivitet 
të rregullt, financime të vazhdueshme, anëtarësi, punonjës dhe 
komunikim me mediat) nuk janë më shumë se 300. Pjesa më e 
madhe e OJF-ve janë aktive në fushën e artit, kulturës (12.20%) dhe 
çështjeve sociale-humanitare (15.10%). OJF-të në Mal të Zi janë më 
pak të përfshira në hartimin e legjislacionit, avokatësisë dhe politikës 
publike (0.87%) dhe me problemet e refugjatëve dhe personave të  
shpërngulur (1.31%). 

Financimi i OJF-ve 

Sipas shifrave të paraqitura në raportin e vitit 2006 të CIVICUS, 
donacionet e huaja janë pjesa më e rëndësishme e financimit për 
rreth 73.7% të OJF-ve më aktive. Donatorët vendës (për shembull 
qytetarët e Malit të Zi) sigurojnë një pjesë të ardhurash deri në 
30.7% për OJF-të, ndërkohë që donatorët e përbashkët financojnë 
rreth 25.4% të organizatave të vëzhguara. Një e treta e organizatave 
të vëzhguara marrin financime nga qeveria dhe organizma të 
administratës publike (34.2%) dhe nga burimet e qeverisë lokale 
(35.1%).

Mbështetja për organizatat e shoqërisë civile nga ana e shtetit jepet 
nga burimet e mëposhtme: 

Aplikimi mbarëkombëtar që bazohet në vendimin e Komisionit 
të Parlamentit të Republikës së Malit të Zi për shpërndarjen e 
fondeve për Organizatat Joqeveritare. Në vitin 2006, 124 organi-
zata joqeveritare ndanë një shumë të ardhurash rreth 300,000 
Euro nga fondet publike; 
Në nivelin lokal të qeverisë projektet e organizatave joqeveritare 
financohen nëpërmjet fondeve lokale të administrimit (një sht-
esë prej 360,000 Euro);

•

•

Ministria e Turizmit dhe Ministria e Medias dhe Kulturës financon 
gjithashtu projekte të OJF-ve (përkatësisht 70,000 dhe 40,000);
Bazuar në Ligjin e Lojërave Lotari, 60% e të gjitha fitimeve akor-
dohet për të financuar projekte të cilat janë në të mirë të inter-
esave publike (në vitin 2006 thirrja për projekte u hap për herë të 
parë për OJF-të dhe ishte një shumë totale prej 1,000,000 EURO);
Organizatat joqeveritare janë gjithashtu të lira për të konkurruar 
në tenderë për kontrata shërbimi të organizuara nga organizma 
të administratës publike ose qeveritë lokale. 

Vlerësimi i përgjithshëm për mbështetjen financiare të OJF-ve nga 
shteti në raportin e CIVICUS 2006 ishte: shteti nuk shihet akoma si 
një donator i rëndësishëm dhe pjesa më e
madhe e OJF-ve aktive marrin fonde jashtëzakonisht të vogla nga 
ky burim; nuk ka një politikë koherente për mbështetjen e OJF-ve 
dhe burimet shtetërore për momentin janë të pamjaftueshme për 
zhvillimin e një shoqërie civile të qëndrueshme.

6.2 Dialogu civil

Dokumente strategjikë

Përpjekjet për të miratuar një dokument strategjik për bashkëpunimin 
ndërmjet qeverisë dhe OJF-ve janë disa vjeçare. Në vitin 2003, 
Qeveria e zhvilloi dokumentin Bazat kalimtare për definimin e 
bashkëpunimit mes Qeverisë dhe sektorit joqeveritar’. Në gusht 
2006, Qendra për Zhvillim të Organizatave Joqeveritare (CRVNO) 
paraqiti pranë Qeverisë, Asamblesë dhe njësive të vet-qeverisjes 
lokale një dokument strategjik lidhur me bashkëpunimin. 

Bazat e bashkëpunimit mes Qeverisë së Malit të Zi me 
organizatat joqeveritare 

Dokumenti i Qeverisë Bazat e bashkëpunimit mes Qeverisë së 
Malit të Zi me organizatat joqeveritare u miratua në maj 2006. 
Dokumenti përcakton mënyrat e mëposhtme të bashkëpunimit 
ndërmjet Qeverisë dhe OJF-ve: 

Konsultimi – organizimi i konsultimeve me OJF-të në procesin 
e draftligjeve dhe miratimin e tyre, urdhëresave dhe akteve dhe 
rregullave të tjera ligjore; 

•

Konsultimi – Organizimi i sesioneve të këshillimit, tryezave 
të rrumbullakëta, seminareve dhe formave të tjera të bashkë-
punimit;
Aktivitete të përbashkëta – vazhdimi i punës për përgatitjen e 
dokumenteve strategjikë, përcaktimi i prioriteteve, programeve 
operative dhe realizimi i politikave; 
Vlerësimi i përbashkët i rezultateve të politikave të Qeverisë në 
të gjitha fushat; 
Zhvillimi i kushteve paraprake normative për punën e OJF-ve. 

Për realizimin e këtyre qëllimeve Qeveria duhet që: 
Rregullisht (veçanërisht nëpërmjet medias dhe internetit) të in-
formojë publikun dhe organizatat joqeveritare rreth aktiviteteve 
të saj si dhe dokumentet të cilët janë në proces miratimi; 
Të zhvillojë aktivitete të cilat nxisin dhe zhvillojnë një kuadër lig-
jor të përshtatshëm për të lehtësuar punën e OJF-ve;
Të zhvillojë partneritete bashkëpunimi me OJF-të në sektorë të 
caktuar;
Të sigurojë që të gjitha ministritë dhe organizma të tjerë të 
administratës publike të caktojnë persona kontakti të cilët do 
të jenë përgjegjës për bashkëpunimin dhe komunikimin me 
OJF-të;
Të caktojë një koordinator kombëtar për bashkëpunimin me 
OJF-të brenda Sekretariatit të Përgjithshëm; 
Në bashkëpunim me OJF-të të ndërmarrë zhvillimin e një doku-
menti strategjik afatgjatë për bashkëpunimin mes Qeverisë dhe 
OJF-ve.

Ky dokument qeveritar ishte një nga bazat35 për përgatitjen e 
draftmarrëveshjes së Strategjisë së Bashkëpunimit mes Qeverisë dhe 
OJF-ve që nga 2006.

Dokumentet strategjikë të Koalicionit të OJF-ve 
“Bashkëpunim për një Qëllim të Përbashkët”

Arsyeja kryesore për krijimin e Koalicionit në maj 2006 ishte fakti 
se Mali i Zi kishte mungesa të instrumenteve institucionalë dhe 
sistematikë për bashkëpunimin ndërmjet OJF-ve dhe Qeverisë, 
nuk ka një sistem financiar të përshtatshëm nga shteti dhe fondet 
publike, ndërkohë që sektorit në vetvete i mungon programimi i 
duhur, transparenca financiare dhe përgjegjësia. 

35  Së bashku me Kushtetutën dhe Ligjin për Organizatat joqeveritare. 

Koalicioni i OJF-ve “Bashkëpunim për një qëllim të 
përbashkët”

Në dhjetor 2006, koalicioni i OJF-ve “Bashkëpunim për një 
qëllim të përbashkët” propozuan tre dokumente strategjikë të 
cilët synonin përmirësimin e situatës të OJF-ve në Mal të Zi dhe 
bashkëpunimin me OJF-të: Strategjia e Bashkëpunimit ndërmjet 
Qeverisë dhe OJF-v, Kodi i Drejtimit të OJF-ve dhe Struktura e 
financimit të OJF-ve nga fondet publike:

Kodi i Drejtimit të OJF-ve i cili do të realizohet dhe vihet në 
veprim nga komuniteti i OJF-ve. Ky kod synon të bëjë punën 
dhe raportimin e OJF-ve më transparente dhe të përmirësojë 
besimin publik me objektivizëm dhe profesionalizëm; 
Strategjia e Bashkëpunimit OJF-Qeveri synon formalizimin e 
kanaleve të komunikimit ndërmjet qeverisë dhe sektorit civil 
dhe fuqizimin e rolit të sektorit civil në krijimin e politikave 
publike;
Strategjia për Reformën e Sistemit të Financimit Publik të OJF-
ve është një iniciativë e komunitetit të OJF-ve që synon fuqiz-
imin e procesit të financimit publik të OJF-ve dhe të ndryshojë 
procedurat joefikase të dhënies së granteve nga qeveria. 

Koalicioni mbajti Konferencën e parë Kombëtare të OJF-ve në Mal 
të Zi në mars 2007. Kjo konferencë mblodhi drejtuesit e koalicionit me 
170 anëtarë, më shumë se 70 OJF nga i gjithë vendi, median, shumë 
donatorë të huaj dhe përfaqësues të ambasadave si dhe anëtarë 
të qeverisë, parlamentit dhe partive politike. Pas tre raundeve të 
konsultimit me më shumë se 200 OJF-ë në 21 komuna dhe fushatës 
kombëtare për reforma, komuniteti i OJF-ve në Mal të Zi votoi në 
mënyrë unanime për të miratuar të tre dokumentet të krijuara nga 
Koalicioni.

Qëllimet e propozuar të Strategjisë së Bashkëpunimit mes Qeverisë 
dhe OJF-ve (siç shkruhen dhe në kapitullin 2) janë: 

Të krijojnë kushte për një mbështetje më intensive në mënyrë që 
të ketë një përfshirje më aktive të OJF-ve dhe partneriteteve; 
Të krijojë një politikë afatgjatë të Qeverisë të Malit të Zi në drejtim 
të OJF-ve; 
Të përcaktojë udhëzues për punën e ministrive dhe organizmave 
të tjerë të administratës publike në lidhje me bashkëpunimin me 
organizatat joqeveritare; 

Të përcaktojë udhëzues për përmirësimin e kuadrit ligjor dhe 
praktikave ekzistuese të cilat rregullojnë statusin, financimin, 
konsultimin, informimin dhe pjesëmarrjen e organizatave joqe-
veritare në zhvillimin e politikave publike. 

Përfaqësuesit e OJF-ve i bënë thirrje Qeverisë dhe parlamentit për të 
përballuar me sfidën për të ndihmuar ato në realizimin e reformave 
dhe kërkuan krijimin e një grupi/komitetit që do të përdorte 
dokumente e përgatitura në bashkëpunim me përfaqësuesit e 
Koalicionit për të përgatitur dokumentet përfundimtare të cilat do 
t’i paraqiteshin Qeverisë dhe Parlamentit për tu marrë në konsideratë 
nga ana e tyre. 

Pjesëmarrja e OJF-ve në zhvillimin e politikave, 
legjislacionit dhe dokumenteve strategjike

Gjatë viteve të fundit është vënë re një përfshirje më e madhe e OJF-
ve nga ana e Qeverisë së Malit të Zi në përpilimin e akteve ligjore dhe 
dokumenteve për programeve si dhe një pjesëmarrje më e gjerë në 
organizmat këshillues qeveritar. Dokumentet për bashkëpunimin
e OJF-ve me Qeverisën (siç janë Memorandumet, Marrëveshje për 
dokumente të ngjashëm) janë nënshkruar në shumë raste por ata 
kanë qenë të lidhur me subjekte specifike apo projekt. 

OJF-të janë përfshirë në përgatitjen e dokumenteve ligjorë, të tilla 
si Ligji për ndryshime dhe amendamente në Ligjin e Turizmit, Ligji 
për Prokurimet Publike, Ligji për Agjencinë Kombëtare të Sigurimit, 
Ligji për Forcat Policore, Ligji për të Drejtën e Informimit, Ligji për 
Mbrojtjen e Konsumatorëve, etj. OJF-të janë gjithashtu aktive në 
zhvillimin e dokumenteve strategjike siç është Programi i Zhvillimit 
dhe Reduktimit të Varfërisë, Programi i Luftës kundër Korrupsionit 
dhe Krimit të Organizuar – dhe janë të përfshirë në komitete të cilët 
monitorojnë realizimin e dokumenteve strategjike. 

Ligji Model për përpilimin dhe realizimin e transparencës së 
akteve ligjore kombëtare, i cili është përpiluar nga CRNVO në 
Mars 2007 rregullon minimumin e standardeve të transparencës 
në procesin e zhvillimit dhe realizimin e akteve ligjore. Ligji model 
sugjeron mënyrat e mëposhtme të pjesëmarrjes së qytetarëve dhe 
organizatave të shoqërisë civile: 

•

Duke përdorur informacionin e organeve shtetërore në procesin 
e zhvillimit të legjislacionit; 
Duke përdorur të drejtën e iniciativave qytetare në zhvillimin 
dhe përgatitjen e draftit të legjislacionit; 
Duke paraqitur propozime, komente dhe sugjerime tek 
ligjvënësit;
Nëpërmjet përfshirje në organizmat të cilat zhvillojnë legjisla-
cionin;
Nëpërmjet përfshirje në konsultimet publike; 
Nëpërmjet përfshirjes në konsultimet eksperte. 

Ligji model duhet të garantojë pjesëmarrjen e qytetarëve dhe 
organizatave joqeveritare në përpilimin dhe realizimin e akteve 
ligjore, strategjitë dhe planet e programet e zhvillimit. Ai përcakton 
gjithashtu se pa pasur një raport të realizuar me konsultimin e 
publikut për aktet ligjore apo aktet te tjera nuk mund të futen në 
programin e Parlamentit. 

Përfaqësuesit e OJF-ve në organizmat qeveritarë 

Gjatë dy viteve të fundit, gjithnjë e më shumë OJF-të po bëhen pjesë e 
punës së organizmave të ndryshëm konsultative të cilat janë krijuar 
nga ministritë e linjës ose nga Qeveria. Ata gjithashtu kanë pasur 
mundësinë për të përcaktuar anëtarë në agjenci apo organizma të 
pavarura. Përfaqësuesit e OJF-ve janë anëtarë të organizmave të 
mëposhtëm:

Komiteti i kujdesit për persona me aftësi të kufizuar (2004): 3 
nga 9 anëtarët janë përfaqësues të OJF-ve; 
Komiteti për zhvillim të qëndrueshëm (2002): 2 nga 25 anëtarë 
janë përfaqësues të OJF-ve; 
Këshilli i projektit “Programi i zhvillimit të integruar të zonës të 
Durmitorit” (2002): 2 nga 16 anëtarët janë përfaqësues të OJF-
ve;
Komiteti i Ministrisë së Drejtësisë për reformat në administratën 
publike (2003): 1 nga 14 anëtarët është përfaqësues i OJF-ve; 
Komiteti për shoqatën e informimit: 1 nga 38 anëtarët është për-
faqësues i OJF-ve; 
Komiteti i Ministrisë së Drejtësisë për reformën në sistemin e 
drejtësisë: 2 nga 15 anëtarët është përfaqësues i OJF-ve. 

•

•

•

•

•
•

•

•

•

•

•

•

Nuk ka ndonjë procedurë të përcaktuar për zgjedhjen e përfaqësuesve 
të OJF-ve kështu që zgjedhja e tyre bëhen midis organizatave 
duke e bazuar në çështjet që trajtohen nga ministritë e linjës apo 
organizma të tjerë. Zgjedhja përfundimtare varet nga reputacioni i 
organizatave. Iniciativat e tyre dhe kompetencat e anëtarëve të tyre. 
Siç vihet re edhe në Strategjinë e Bashkëpunimit midis Qeverisë dhe 
OJF-ve (2007) aktivitetet e këtyre organizmave shpesh vlerësohen si 
jo të rregullta, jofunksionuese dhe prodhojnë arritje të kufizuara. 

7. SERBIA

7.1 Shoqëria civile dhe mjedisi i saj

Ashtu si në republikat e tjera të ish-Jugosllavisë, tipat e reja të OJF-
ve, si organizatat e të drejtave të njeriut, grupet e paqes, shoqatat 
ekologjike, ose organizata të tjera lokale, që merren  me probleme 
më të gjera sociale në sferën publike, u shfaqën  në vitin 1990. Që nga 
legalizimi i pluralizmit social dhe politik në vitin 1990, numri i OJF-ve 
ka qenë vazhdimisht  në rritje: 1,344 OJF të reja janë regjistruar deri 
në fund të vitit 1999, që do të thotë një dyfishim i numrit  krahasuar 
me vitin 1997.

Një rritje tjetër e madhe u shfaq pas protestës civile të vitit 1996-
97, kur u krijua pjesa më e madhe e organizatave studentore dhe 
rinore. Siç vihet re nga kërkimi i bërë në vitin 2000 nga Qendra 
për zhvillim të sektorit jofitimprurës (CRNPS), një progres shumë 
domethënës ishte bërë në zhvillimin e infrastrukturës së sektorit 
joqeveritar ndërmjet vitit 1997 dhe fillimit të vitit 2000: OJF-të të 
cilat u shfaqën në fillimet e viteve 90 - të arritën sukses në krijimin 
e një infrastrukture afatgjatë dhe të një funksionimi strategjik dhe 
si pasojë e kësaj rezultatet e tyre u përmirësuan. Ato gjithashtu 
mundësuan  përhapjen  e organizatave të njëjta, në qytete të vogla 
të Serbisë, të cilat deri në vitin 1997 ishin shumë pak.

Sot, numri i OJF-ve në Serbi është pothuajse i vështirë për t’u 
përcaktuar, për shkak të mungesës së regjistrit themeltar. Studimi 
i vitit 2005, i kryer nga Federata e Organizatave Joqeveritare në 
Serbi (FeNS), mbi situatën në sektorin e OJF-ve, përdori burime të 
ndryshme dhe pas krahasimeve dhe rifreskimit të të dhënave rezultoi 
se numri i OJF-ve aktive më 2004 - ën, ishte 997.

Kuadri ligjor

Statuti ligjor i OJF-ve është akoma i rregulluar nga Ligji i vjetër 
jugosllav mbi Shoqatat e Qytetarëve, Organizatat Sociale dhe Politike 
dhe nga Ligji i vitit 1982 mbi Organizatat Sociale dhe Shoqatat e 
Qytetarëve. Ndonëse të dyja qeveritë që erdhën në pushtet  pas vitit 
2000 shpallën një ligj të ri mbi shoqatat e qytetarëve dhe Serbia e 
pranoi detyrimin të adoptonte një ligj të tillë brenda një viti, kur u 
bë anëtare e anëtarësisë së Këshillit të Evropës në prill 2003, sektori 

jofitimprurës në Serbi akoma pret për një legjislacion i cili do të 
mund të rregullojë statutin e tij ligjor dhe marrëdhëniet e tij me 
shtetin.

Që këto ligje të vjetruara janë të papërshtatshme për nevojat aktuale 
sektorit jofitimprurës është e dukshme nga studimi i përmendur 
më parë i FeNS-s mbi situatën në sektorin e OJF-ve: aq sa 62% e 
të intervistuarve ishin të pakënaqur me rregullat ligjore aktuale – 
kryesisht për shkak të pamjaftueshmërive të legjislacionit mbi OJF-
të (78%).

Dokumenti paraprak mbi Shoqatat Civile u adoptua nga Qeveria 
e Serbisë në qershor të vitit 2006 dhe më vonë u  harmonizua me 
pozicionet e mbajtura nga përfaqësuesit e sektorit jofitimprurës 
– por ashtu si u vu re nga disa – vetëm pas presionit të jashtëm nga 
OSBE, Këshilli i Evropës dhe Bashkimi Evropian. Një nga diskutimet e 
fundit të ligjit të ri është mbajtur në fund të qershorit të vitit 200736,
kur presidenti serb Boris Tadiç theksoi që drafti i ligjit të ri, për të 
cilin sektori i OJF-ve po priste prej shtatë vjetësh, është në përputhje 
me standardet evropiane. Ai theksoi se duke përgatitur draftin, 
shteti tregoi ndërgjegjësimin e tij ndaj rëndësisë së sektorit civil. 

Financimi i OJF-ve

Kur vlerësuan situatën e tyre aktuale financiare në vitin 2005, vlerësime 
negative, mbizotëronin në më tepër se gjysmën  e përfaqësuesve 
të OJF-ve të intervistuar, 29% e tyre e vlerësonin situatën e tyre 
financiare si “shumë të keqe” ose “në kufijtë e ekzistencës” dhe  26% 
e shihnin atë si “të moderuar keq”. Vetëm 15% e të intervistuarve e 
shihnin situatën e tyre si “të mirë”, ose “të shkëlqyeshme”, ndonëse 
përqindja ishte më e lartë (29%) midis organizatave të organizuara 
mirë dhe atyre të cilat merren me zhvillimin e shoqërisë civile. Veç 
kësaj situata financiare u shkatërrua, ashtu siç tregohet nga fakti që 
në vitin 2001, 31% e organizatave të vëzhguara vlerësonin veten e tyre 
se ishin në një gjendje të mirë ose të shkëlqyer financiare, ndërkohë 
që kjo pjesë ka një rënie prej 15% në vitin 2005. Ndërmjet problemeve 
financiare që pengojnë funksionimin e sektorit të OJF-ve, mund të 
përmenden: fondet e kufizuara të qeverisjes lokale (57%), politika 

36  Për raportet e diskutimit publik mbajtur më 27 qershor 2007, vizitoni faqen 
e internetit të Iniciativës Qytetare: http://www.gradjanske.org/news/index.
htm#338.

jo e mirë e taksave (53%), rënia e interesit të donatorëve për çështje 
të caktuara (53%), mungesa e përvojës së donacioneve në sektorin 
e biznesit (50%). 

Midis burimeve kryesore  të financimit të OJF-ve, donatorët e huaj 
mbizotërojnë me 74%, të ndjekur nga qeverisja lokale (36%), sektori 
i biznesit (27%) dhe ministritë (17%).

Legjislacioni ekzistues nuk përmend bashkëpunimin midis shtetit 
dhe sektorit joqeveritar, as nuk ka ndonjë rregull ligjor për të 
kërkuar për financime nga buxheti për OJF-të për projektet e tyre, 
ose forma të tjera mbështetjeje. Ashtu siç përmendet nga Tatjana 
Pavlovic – Krisanic në analizën e saj të Kuadrit  Ligjor për aktivitetet 
e Shoqërisë Civile në Serbi:

“Të gjitha format e bashkëpunimit ndërmjet shtetit, 

autonomisë territoriale dhe autoriteteve lokale janë 

drejtuar në baza ad hoc,të cilat natyrisht krijojnë 

kushtet për një përqasje arbitrare, të drejtuar nga 

shteti, pengesën e sigurisë ligjore dhe zvogëlimin e 

besimit të OJF-ve te donatorët e huaj”.

Kjo është e dukshme nga ndryshimet e konsiderueshme rajonale 
dhe nga ndarja jo e barabartë e fondeve nga ministritë.  OJF- të 
në Vojvodinë marrin  përqindjen më të lartë të fondeve nga 
administrata lokale (50% krahasuar me 24% në Beograd ose 33% 
në Serbinë Qendrore) ose nga qeveria rajonale (40% krahasuar me 
Beogradin dhe Serbinë Qendrore, ku këto fonde nuk janë aspak 
të mundshme). Gjithashtu ka ndryshime të mëdha në dhënien e 
fondeve të caktuara nga ministritë për OJF-të: burimi më i madh 
financiar është Ministria e Punës, Punësimit dhe Çështjeve Sociale, 
e cila llogarit për 50% të gjithë fondeve të dhëna nga ministritë 
dhe shpërndan fonde kryesisht në OJF-të të cilat adresojnë çështje 
sociale/humanitare.

Një segment i sektorit jofitimprurës mbështetet nga shteti nga lojërat 
e fatit. 40% e të ardhurave të buxhetit serb, që vijnë nga lojërat e 
fatit përdoren për financimin e Kryqit të Kuq dhe organizatave të 
shoqërisë civile, të cilat realizojnë programe për personat me aftësi 
të kufizuara, institucione të ndihmës sociale, organizata social 
humanitare, sport dhe vetëqeverisje lokale.

Një fushë tjetër me pengesa të mëdha për qëndrueshmërinë financiare 
të OJF-ve është legjislacioni serb i taksave, i cili nuk bën dallimin 
ndërmjet OJF-ve dhe organizatave të tjera fitimprurëse. Edhe pse 
në vitin 2005 u adoptua ligji mbi TVSH-në me disa ndryshime dhe 
amendamente, për të lehtësuar dhurimet dhe asistencën humanitare 
nga detyrimet e TVSH-së, organizatat jofitimprurëse, ashtu si edhe 
homologët e tyre për përfitim, duhet që të paguajnë TVSH-ë, taksat 
dhe sigurimet sociale për punonjësit e tyre, si dhe taksën mbi 
sigurimin e pajisjeve. Shteti, në të njëjtën kohë, nuk përdor politikat 
e tij për vënien e taksave të cilat do të nxisnin sektorin e biznesit 
të dhurojë për bamirësi dhe të bëjë punë filantropike. Ndonëse 
ekziston  Ligji mbi Dhurimet dhe Asistencën Humanitare, nuk ka 
legjislacion i cili siguron përjashtimin në rastet e kontributeve për 
bamirësi dhe filantropi. Pjesëmarrësit në studimin e CIVICUS  mbi 
Treguesin e Shoqërisë Civile në Serbi pranuan që politikat ekzistuese 
të taksave nuk stimulojnë asnjë formë për të ofruar për organizatat 
e shoqërisë civile. 

7.2 . Dialogu civil

Pika e rëndësishme e kthesës për sektorin civil në Serbi, erdhi me 
rënien e regjimit të Milosheviçit në vitin 2000; ndonëse – ashtu 
siç tregojnë dy citatet e mëposhtme – rëndësia e organizatave 
joqeveritare në shoqërinë demokratike nuk ishte ndjekur nga një 
mbështetje e madhe për zhvillimin e sektorit: 

Seria e demonstratave dhe fushatave kundër luftës 

dhe regjimit, organizuar gjatë 1990-s, shumica nga 

OJF-të kombëtare dhe veçanërisht OJF-të, arritën 

kulmin e tyre më 5 tetor 2000, kur OJF-të luajtën një 

rol të rëndësishëm në rrëzimin e regjimit autoritar 

dhe vendosjen e një sistemi politik demokratik. Të 

shtypur nga regjimi gjatë 90-s, deri në vitin 2000 

shoqëria civile kishte filluar të fitonte legjitimitet 

(ligjshmëri), një rol të njohur dhe të vërtetuar për 

ndikimin në procesin e qeverisjes dhe në çështjet kyçe 

sociale dhe politike.37

37  Nga përmbledhja ekzekutive e CIVICUS, 2005.

Pas ngjarjeve tetorit të vitit 2000 besimi i 

përgjithshëm ishte që situata social – politike në 

Serbi ndryshoi dukshëm për organizatat joqeveritare 

dhe ura e bashkëpunimit midis shtetit dhe sektorit 

civil më në fund u vendos. Gjithsesi, statuti dhe 

pozicioni i organizatave joqeveritare mbeti i njëjtë 

dhe pas shumë vitesh përpjekjesh për vendosjen e 

demokracisë, organizatat joqeveritare e gjetën veten 

e tyre pa një strukturë të përcaktuar ligjore me të 

cilën do të punonin, ose një mbështetje të qartë 

dhe të përcaktuar financiare dhe institucionale. 

Derisa çështja e prezantimit të tyre në publik ishte 

shqetësuese nuk u ndërrrmor asnjë hap.38

Federata e Organizatave Joqeveritare te Serbisë (FeNS) 

Në vitin 2003 një numër organizatash joqeveritare iniciuan 
krijimin e një rrjeti të organizatave joqeveritare, duke kuptuar 
që vetëm me aktivitete të përbashkëta të këtij organizmi ligjor, 
mund të përmirësonin  kushtet e tyre të punës dhe të zhvillonin  
një strategji për mbijetesën e këtij sektori në Serbi. Në konferencën 
vjetore të Iniciativave Civile në shkurt të vitit 2003, u themelua 
Federata e Organizatave Joqeveritare e Serbisë “FeNS”. Sot FeNS 
përfshin 520 organizata anëtare nga 102 bashki në Serbi. 
Në asamblenë e saj vjetore, mbajtur në tetor 2006, FeNS doli 
në përfundim se një nga prioritetet duhet të jetë puna mbi 
marrëdhëniet institucionale me institucionet shtetërore, e cila 
sjell nevojën e vendosjes së një dialogu ndërmjet shoqërisë 
civile dhe institucioneve zyrtare. Asambleja e FeNS adoptoi një 
vendim për drejtimin e aktiviteteve drejt përgatitjes së strategjisë 
së zhvillimit të shoqërisë civile, në mënyrë që të sigurojë një 
zhvillim të shpejtë dhe të qëndrueshëm të këtij segmenti kaq të 
rëndësishëm të shoqërisë.

Studimi i vitit 2005 mbi situatën në sektorin e OJF-ve, në Serbi, e 
drejtuar nga FeNS-i tregoi që shumica e 516 organizatave të përfshira 
në studim ishin të pakënaqura me mënyrën sesi ky sektor  trajtohej  
nga shteti. Mbi 62% e njerëzve që votuan besonin se shteti nuk ka 

38  Nga faqja e internetit FENS.

interes dhe e nënvlerëson rëndësinë e OJF-ve dhe ¼ e tyre besojnë 
që shteti i sheh OJF-të si rivale dhe konkurruese. Bashkëpunimi me 
qeverisjen lokale është parë më pozitivisht – megjithatë mbizotërojnë 
vlerësimet negative që akoma pengojnë: 40% e gjykojnë atë të keq 
dhe 28% e gjykojnë as të mirë as të keq. 

Siç është raportuar në Indeksin e shoqërisë civile të të njëjtit vit, 
trajtimi i përgjithshëm nga shteti i sektorit jofitimprurës është 
shfaqur dukshëm me keqkuptime, dhe në shumicën e rasteve edhe 
antagonist ndaj OJF-ve. Ndërkohë që ekziston pak mbështetje për 
organizatat “dashamirëse” – shoqatat artistike ose sportive, ashtu 
si edhe shoqata, të cilat marrin përsipër rolin social të shtetit - 
trajtimin e organizatave, të cilat punojnë në fushën e të drejtave 
të njeriut, veçanërisht me çështjet të lidhura me krimet e luftës dhe 
Gjyqit të Hagës, janë kundërshtarë të hapur.

Bashkëpunimi ndërmjet Qeverisë së Serbisë dhe sektorit joqeveritar 
është vlerësuar shpeshherë si keq ose shumë keq (60% e totalit të 
njerëzve të votuar). Shumica e OJF-ve shprehën gjithashtu mendimin 
e tyre që sektori i OJF-ve nuk ka ndikim të mjaftueshëm në krijimin 
e politikës publike. Në të njëjtën kohë studimi i FeNS tregoi se OJF-
të nuk kanë një qëndrim proaktiv ndërmjet tyre – rreth 30% nuk 
shfaqën interes në bisedimet rreth rregullave dhe legjislacionit të ri 
financiar të OJF-ve dhe vetëm 50% mbështetësin rolin aktiv të OJF-ve 
gjatë fushatave elektorale. 

Kuadri institucional dhe dokumente strategjike 

Serbia ka mungesa të organizmave të përshtatshme dhe dokumenteve 
strategjikë të cilët do të bënin të mundur bashkëpunimin me sektorin 
jofitimprurës. Megjithatë shoqëria civile u përfshi në përgatitjen e 
dy projekteve strategjike kombëtare:

Dokumenti strategjik për reduktimin e varfërisë; dhe
Procesi i Integrimit Evropian. 

Memorandumi i Bashkëpunimit me organizatat joqeveritare 
në kuadër të Integrimit Evropian 

Zyra serbe e Integrimit Evropian (SEIO) inicioi nënshkrimin e 
Memorandumit të Bashkëpunimit me organizatat joqeveritare 
në kuadër të Integrimit Evropian. Qëllimi i këtij Memorandumi 
është të institucionalizojë bashkëpunimin me organizatat 

•
•

joqeveritare në procesin e afrimit në Bashkimin Evropian, për të 
promovuar koordinimin e aktiviteteve dhe bashkëpunimin i cili 
synon të informojë qytetarët rregullisht për procesin e Integrimit 
Evropian. Takimi i parë koordinues ndërmjet SEIO dhe organizatave 
joqeveritare, pjesëtarë të Memorandumit të bashkëpunimit në 
procesin e Integrimit Evropian u mbajt në nëntor të vitit 2005, më 
tepër për të diskutuar për bashkëpunimin e mëtejshëm ndërmjet 
qeverisë dhe organizatave joqeveritare në procesin e integrimit 
evropian. Pjesëmarrësit në këtë takim ranë dakord të vazhdojnë këtë 
bashkëpunim dhe të organizojnë takime të tilla katër herë në vit. 

Pjesëmarrja e OJF-ve në zhvillimin e politikave, 
legjislacionit dhe dokumenteve strategjike 

Strategjia e Reduktimit të Varfërisë 

Dokumenti i strategjisë për Reduktimin e Varfërisë për Serbinë 
(SRV) u miratua nga qeveria e Serbisë në tetor të vitit 2003. Roli 
drejtues në përgatitjen e SRV–së iu dha Ministrisë së Punëve Sociale, 
mandati i së cilës, në projektin e SRV-së përfundoi me finalizimin 
e dokumentit të SRV–së. Pjesëmarrësit në procesin e përgatitjes 
përfshinë edhe linja të ministrive të tjera, dhe procesi konsultativ 
gjatë përgatitjes së draftit të dokumentit të SRV–së përfshiu një 
numër të madh të institucioneve shtetërore, përfaqësues të sektorit 
të OJF-ve, vetëqeverisjes lokale, sindikatave, ndërmarrjeve, partnerë 
të zhvillimit ndërkombëtar dhe parlamentit të Serbisë, duke i 
angazhuar ato nëpërmjet Komiteteve Këshilluese respektive. 

Roli kyç i sigurimit të përfaqësuesve të organizatave joqeveritare në 
procesin e përgatitjes, si edhe në procesin e prezantimit të SRV–së, iu 
dha Komitetit Këshillues të Shoqërisë Civile (CSAC), i cili u formua 
në vjeshtën e vitit 2002 dhe u mbështet gjerësisht në aktivitetin e 
tij nga Agjencia Evropiane për Rindërtim (EAR) dhe UNDP. Qëllimi 
kryesor i CSAC-së ishte të rriste bashkëpunimin ndërmjet qeverisë 
dhe sektorit joqeveritar dhe të mundësonte pjesëmarrjen e sektorit 
civil në zhvillimin dhe zbatimin e dokumenteve strategjike që kanë 
lidhje me reduktimin e varfërisë. Ai përbëhet nga  përfaqësuesit e 11 
organizatave joqeveritare të propozuara nga tre rrjetet më të mëdha 
të organizatave joqeveritare në Serbi (Iniciativat Civile, Qendra për 
zhvillimin e sektorit jofitimprurës dhe rrjeti “Serbia pa varfëri”) dhe 
ka mobilizuar rreth 250 organizata joqeveritare serbe në procesin 
konsultativ gjatë përgatitjes së dokumentit së SRV–së.

Siç e kanë theksuar Markovi~ dhe Allen39 procesi i përgatitjes së SRV–
së  tregoi se për herë të parë organizatat qeveritare, joqeveritare dhe 
institucionet e biznesit në Serbi, në të dyja nivelet, si kombëtar ashtu 
edhe lokal, morën pjesë në një proces të përbashkët të përgatitjes së 
një dokumenti strategjik kombëtar të Republikës së Serbisë.

Fillimet e zbatimit të SRV–së u shënuan me fillimin e bashkëpunimit 
ndërmjet njësisë për zbatimin e SRV–së (si organizëm formal së 
cilës iu dha mandati për të koordinuar dhe monitoruar zbatimin e 
procesit), komisioneve këshilluese si dhe përfaqësuesve të grupeve 
të tjera të interesit. Pas fazës së përgatitjes së SRV–së, përfaqësuesi 
i kryeministrit në njësinë e zbatimit së SRV-së identifikoi nevojën 
“për të gjetur mënyrat e sigurimit të një pjesëmarrjeje më të gjerë 
të organizatave joqeveritare në zbatimin e SRV–së dhe krijimin e 
modeleve të reja të komunikimit dhe bashkëpunimit ndërmjet njësisë 
së zbatimit të SRV–së dhe organizatave joqeveritare në Serbi”. Në 
mars të vitit 2006 u publikua një ftesë40 drejtuar OJF-ve në Serbi, për 
pjesëmarrje më aktive në procesin e zbatimit të SRV–së, si dhe për të 
dhënë sugjerimet e tyre për modelet e efektshme të bashkëpunimit 
me njësinë e zbatimit të SRV-së. “Kjo do të mundësonte shkëmbimin 
e informacionit me një forum më të gjerë të shoqërisë civile, një 
përfshirje më aktive të sektorit të OJF-ve në zbatimin e SRV -së dhe 
një fillim të iniciativave të përbashkëta”. 

Pikat e referimit të OJF-ve u iniciua nëpërmjet programit “Pikat e 
referimit të OJF-ve për zbatimin e SRV së në Republikën e Serbisë.” 
me qëllimin për të siguruar pjesëmarrjen aktive të organizatave 
të shoqërisë civile dhe ndërtimin e partneritetit ndërmjet sektorit 
qeveritar dhe atij joqeveritar në procesin e zbatimit të SRV së .

Shtatë OJF-ë janë përzgjedhur si pika referimi41: për rininë (Iniciativat 
Civile), për persona me aftësi të kufizuara (Qendra për një jetesë 
të pavarur-Serbi) për Romët (Qendra e informacionit Rome), për 
fëmijët (Shoqata për Mbrojtjen dhe Avancimin e Shëndetit të 
Fëmijëve dhe  të Rinjve), për gratë (Qendra e pavarur e Grave), për të 

39  2007.

40  Teksi mund të gjendet në: http://www.prsp.sr.gov.yu/engleski/vest.jsp;jsess
ionid=5FA71F4CAAA55CC09C520CBB4CD67879?id=139

41  Prezantimi për Pikat e referimit mund të gjendet në: http://crnps.org.yu/
kocd/informacije_s.asp#7.

moshuarit (Amity, snaga prijateljstva), për refugjatët dhe personat 
e shpërngulur brenda vendit (Grupi 484).

Këto struktura do të kontribuojnë në zhvillimin e mekanizmave të 
komunikimit dhe bashkëpunimit ndërmjet qeverisë dhe sektorëve 
joqeveritarë, duke lehtësuar mbledhjen e rekomandimeve dhe 
opinioneve të një forumi më të gjerë të shoqërisë civile dhe 
kontributin e pjesëmarrjes së OJF-ve në përcaktimin e politikës, 
programit zbatues, monitorimit dhe raportimit të SRV-së. 

MBI AUTORËT 

Lidija Mesari~ aktualisht punon si koordinatore zyre në CNVOS, ku 
edhe është përgjegjëse për koordinimin dhe mbështetjen teknike-
administrative në Iniciativën për të ardhmen e OJF-ve në Slloveni 
dhe grupin negociator të OJF-ve me Qeverinë. Ajo gjithashtu 
vepron si drejtuese e procedurës së zgjedhjes së OJF-ve, në të 
cilën përfaqësues të OJF-ve zgjidhen anëtarë në disa komitete dhe 
organizma qeveritarë. Ajo është diplomuar për sociologjinë e 
kulturës dhe sinologjisë në Universitetin e Lubjanës dhe aktualisht 
ndjek studimet pasuniversitare për menaxhimin e organizatave 
jofitimprurëse në Fakultetin e Shkencave Sociale, në Lubjanë. Ajo 
është autorja e pjesës së parë të udhëzuesit, ku është prezantuar 
sektori i OJF-ve sllovene dhe bashkëpunimi i tyre me Qeverinë. 

Tina Michieli është menaxhere projekti në CNVOS. Ajo është 
përgjegjëse për zhvillimin dhe zbatimin e projekteve evropiane, 
për programet e rrjetit dhe komunikimit. Ajo është diplomuar për 
shkencat politike në Universitetin e Lubjanës dhe aktualisht ndjek 
studimet pasuniversitare në Studimet Amerikane në Fakultetin e 
Shkencave Sociale. Është autorja e dy rasteve studimore të Sllovenisë 
dhe pjesës së dytë të udhëzuesit, duke dhënë karakteristika të 
praktikave të dialogut civil në Ballkan. 

Udhëzuesi është përgatitur me mbështetjen e çmuar të Qendrës së 
Informacionit Ligjor për OJF-të dhe Shoqatës për Shkencat Politike 
Inovuese (SIDIP), të cilat mundësuan  këshillim dhe disa kërkime 
fillestare të dialogut civil në Slloveni dhe në vendet e Ballkanit. 

MISIONI
QMBN është një organizatë e shoqërisë civile e cila beson në paqen, 
harmoninë dhe prosperitetin në Maqedoni dhe në Ballkan. Veprim-
taria e saj mbështetet  në principet universale të shoqërisë civile 
dhe demokracisë pjesëmarrëse, mirëqeverisjes, zhvillimit social dhe 
ekonomik të paanshëm, ndërvarësisë dhe diversitetit kulturor.

Qëllimi i QMBN është të inkurajojë dhe të udhëheqë ndryshimet për 
zgjidhjen e sfidave shoqërore duke përdorur inovacionet dhe kri-
jimin e modeleve alternative dhe duke i përfshirë ato në zhvillimet 
kryesore.

Për zbatimin e qëllimeve dhe detyrave të saj, QMBN mobilizon dhe 
organizon burime njerëzore, asete financiare dhe materiale brenda 
e jashtë vendit. 

QËLLIMET DHE METODAT
Qëllimet afatgjata të QMBN-së janë:
• Arritja e një niveli zhvillimi ekonomik të qëndrueshëm i cili 

të shpie drejt një kohezioni social dhe reduktim të varfërisë 
nëpërmjet zhvillimit rural dhe rajonal, punësimit, sipërmarrjes, 
arsimimit dhe mundësisë për të përdorur shërbimet publike; 

• Një shoqëri civile e larmishme dhe me rrënjë të forta që pro-
movon përfshirjen e një numri të madh grupesh interesi, të cilët 
ndikojnë në zhvillimet kryesore të jetës shoqërore;

• Shoqëri të drejtë dhe demokratike  bazuar në principet e 
mirëqeverisjes, sistemit të decentralizuar të menaxhimit dhe një 
shkallë të lartë besueshmërie; 

• Diversitet kulturor i pranuar, ndërvarësi  dhe dialog i reflektuar 
në të gjitha sferat e jetës publike;

• Krijimi i partneriteteve për zhvillimin dhe forcimin e kapitalit so-
cial.

QMBN i realizon aktivitetet nëpërmjet:
• Përfaqësimit;
• Zhvillimit të kapaciteteve;
• Rrjetëzimit dhe partneritetit;
• Bashkë-financimit;
• Informimit – marrëdhënieve me publikun.

QENDRA
MAQEDONASE PËR 
BASHKËPUNIMIN
NDËRKOMBËTAR

(QMBN)

CNVOS – Qendra për Shërbim Informues, Bashkëpunim dhe 
Zhvillim të OJF-ve u formua në vitin 2001 si një organizatë e pavarur, 
jo për qëllime përfituese dhe jo-qeveritare. Qëllimi i 27 organizatave 
themeluese të saj ishte të fuqizonin OJF-të në Slloveni, të nxisnin 
rolin e tyre si pjesë e rëndësishme e shoqërisë civile dhe të siguronin 
realizimin e objektivave të tyre. 

Objektivat kryesorë të CNVOS janë:
Të inkurajojë formimin e rrjeteve në sektorin e OJF-ve dhe të 
mbështesë rrjetet ekzistuese; 
Të sigurojë komunikimin mes Qeverisë dhe OJF-ve në nivel kom-
bëtar, rajonal dhe lokal; 
Të kujdeset për bashkëpunimin mes OJF-ve në nivel rajonal, 
lokal, kombëtar dhe ndërkombëtar; 
Të mbledhë dhe të përhapë informacione të rëndësishme për 
OJF-të;
Të rrisë ndërgjegjësimin publik rreth rëndësisë së OJF-ve në sho-
qërinë civile në Slloveni;
Të bëjë lobim efektiv dhe të përmirësojë pozicionin ligjor, finan-
ciar dhe shoqëror të OJF-ve në Slloveni. 

Direktivat e CNVOS për realizimin e objektivave të saj:
Nxitja dhe mbështetja e zhvillimit të OJF-ve në Slloveni; 
Rritja e bashkëpunimit dhe rrjeteve mes OJF-ve;
Nxitja e bashkëpunimit mes OJF-ve dhe entiteteve qeveritare, 
autoriteteve lokale etj.; 
Nxitja e punës vullnetare dhe solidaritetit; 
Analizimi dhe zgjidhja e nevojave të grupeve të synuara;
Ndarja e informacionit, njohurive dhe përvojës; 
Veprimtari lobimi efektive.

Që prej formimit të saj, mbi 250 organizata i janë bashkuar CNVOS. 
Pra, Qendra mirëpret hyrjen në rrjetin e saj të gjithë OJF-ve të 
interesuara në bashkëpunimin aktiv, zbatimin krijues dhe realizimin 
efektiv të objektivave të CNVOS. 

Për më shumë informacion ju mund t’i referoheni faqes së inter-
netit: www.cnvos.si, info@cnvos.si ose mund të telefononi në: 
+ 386 (0) 1 542 14 22.

•

•

•

•

•

•

•
•
•

•
•
•
•

QENDRA PËR 
SHËRBIMIN
INFORMATIV,
BASHKËPUNIMIN
DHE ZHVILLINIM E 
OJF-ve
(CNVOS)

Rrjeti Ballkanik për Zhvillimin e Shoqërisë Civile (BCSDN) është 
një rrjet i 12 organizatave ekumenike dhe nga shoqëria civile nga 8 
vende dhe territore në rajonin e Ballkanit (Shqipëri, Bullgari, Kroaci, 
Maqedoni, Rumani, Serbi, Mali i Zi dhe Kosovë). 

Anëtarë të Rrjetit Ballkanik për Zhvillimin e Shoqërisë Civile janë 
Albanian Civil Society Foundation, Diakonia Agapes, Macedonian 
Center for International Cooperation, Women’s Alliance for Develop-
ment, Pokrov Foundation, Opportunity Associates Romania, AID-
Rom, CRNVO, Ecumenical Humanitarian Organization, NIT/Cenzura, 
EOS dhe CNVOS.

VIZIONI YNË
Paqe, harmoni dhe mirëqenie të qëndrueshme për shoqëritë në ra-
jonin e Ballkanit. 

MISIONI YNË
Fuqizimi i shoqërisë civile nëpërmjet shkëmbimit dhe zhvillimit të 
praktikave lokale, koncepteve dhe forcimit të aktorëve të shoqërisë 
civile.

QËLLIMET DHE OBJEKTIVAT TONA
1. Të rrisim komunikimin me aktorë të shoqërisë civile në rajon si 

bazë e një bashkëpunimi dy/shumëpalësh;
2. Të rrisim mobilizimin e burimeve dhe të mbështetjes;
3. Të rrisim njohuritë dhe aftësitë si baza për cilësi më të lartë në 

punën tonë; 
4. Të nxisim shkëmbimin ndërkulturor si dhe të burimeve si baza të 

një rrjeti efiçient/efektiv.

STRUKTURA

Rrjeti Ballkanik përbëhet nga organizata partnere, të cilat kanë të 
drejta dhe detyra të barabarta si anëtare të rrjetit. Parimi i bashkë-
punimit, partneritetit, tolerancës, dialogut dhe respektit për të tjerët 
janë parimet kryesore të punës në këtë rrjet. Struktura përbëhet nga 
Grupi Drejtues, Grupi i Kontaktit, Grupet e Punës dhe Sekretariati. 

RRJETI I ZHVILLIMIT 
TË SHOQËRISE 

CIVILE NË BALLKAN 
(BCSDN)

Grupi Drejtues është i përbërë nga drejtorë ose përfaqësues krye-
sorë të organizatave partnere dhe takohet në mbledhje vjetore (çdo 
pranverë) për të diskutuar manaxhimin dhe strategjinë e punës. Në 
secilën mbledhje aplikohet parimi i drejtimit të takimit me rotacion. 
Grupi i Kontaktit është i përbërë nga personat e kontaktit nga orga-
nizatat partnere dhe takohet në mbledhje vjetore (çdo vjeshtë) për 
të koordinuar aktivitetet konkrete. 

Grupet e punës janë mekanizma me një tematikë të caktuar që 
synojnë bashkëpunimin ndërmjet partnerëve për tema dhe çështje 
specifike. Secili nga partnerët mund të nisë, të udhëheqë dhe t’i 
bashkohet një Grupi të caktuar Pune. Sekretariati, i cili aktualisht 
ndodhet i vendosur në Qendrën Maqedonase për Zhvillim Ndërkom-
bëtar në Shkup, menaxhon funksionimin dhe koordinimin e përdit-
shëm të rrjetit. 

AKTIVITETE
Gjatë periudhës 2003-2004, aktivitetet u fokusuan në rritjen e ka-
paciteteve dhe aftësive individuale/të stafit dhe të organizatave 
partnere përmes trajnimeve të organizuara sipas nevojave të pjesë-
marrësve, shkëmbimeve dhe konsulencës. 

Si rezultat u formuan një skuadër e përbashkët trajnerësh dhe 
kursesh trajnimi si dhe u rritën kapacitetet e të gjithë partnerëve 
përmes shkëmbimit të përvojave të suksesshme dhe informacionit. 
Ndërkohë që synohet fuqizimi individual/i stafit por edhe i organi-
zatës, aktivitetet e rrjetit për periudhën 2004-2007 përqendrohen 
në bashkëpunimin sipas temave të caktuara përmes tri drejtimeve 
kryesore (financim nga BE, lobim dhe avokatësi; standardet dhe 
etika e trajnimit dhe e konsulencës dhe mobilizim burimesh dhe 
mbështetjeje) dhe tema specifike (p.sh. gratë dhe anti-trafikimi; 
përgjegjësia e përbashkët sociale dhe anti-korrupsioni; decentral-
izimi; praktikat diakonike). Ky bashkëpunim synon të çojë në tra-Ky bashkëpunim synon të çojë në tra-
jnime, shkëmbime, seminare, botime dhe Grupe Pune. Për më tepër 
aktivitetet që do të organizohen synojnë shkëmbimin ndërkulturor 
dhe të burimeve si p.sh. fjalori i shoqërisë civile, shkëmbim i rasteve 
studimore dhe vizita rajonale. 



Udhëzues për dialogun 
civil në Ballkan138

Bibliografia

Shqipëria

ICNL – Qendra Ndërkombëtare për Ligjin jofitimprurës: 
Legjislacioni shqiptar i miratuar për OJF-të (Lajmet, 5.7.2001):
http://www.icnl.org./knoëledge/neës/2001/05-07.htm.

NOSA – Rrjeti i shoqërisë së hapur për Shqipërinë: Strategjia e 
Shoqërisë Civile 
2006-2008: http://www.soros.al/nosa/en/nosa_shoqeria_civile.
pdf

Partnerët-Shqipëri: Kapacitetet e avokatësisë së sektorit 
jofitimprurës në Shqipëri, Raporti vlerësues (Janar 2005):
http://www.partnersalbania.org/English/studimi%20anglisht.pdf

Partnerët-Shqipëri: Vlerësimi i nevojave të OJF-ve (Mars 2002):
http://www.partnersalbania.org/English/Narrative%20Report.pdf

Toci Hekuran: Hapa të mëdhenj të bërë përpara, Vartësia nga 
Donatorët e Huaj mbetet (Një Botë Evropa Juglindore, 21 Shkurt 
2007):
http://see.oneworldsee.org/article/vieë/146414/1

Banka Botërore: Raport: Progresi i Strategjisë së Zhvillimit dhe 
Reduktimit të Varfërisë (2001): 
http://www.seerecon.org/albania/documents/gprs/gprs.pdf.

Banka Botërore: Programi afatmesëm i Qeverisë Shqiptare 
“Strategjia e Zhvillimit dhe Reduktimit të Varfërisë”, SZHRV 2002-
2004 (Nëntor 2001): 
http://siteresources.ëorldbank.org/INTALBANIA/Resources/
National_Strategy_for_Socio-Economic_Development.pdf

Bosnjë dhe Hercegovina

Këshilli i Ministrave i Bosnje dhe Hercegovinës: Marrëveshja 
e bashkëpunimit ndërmjet Këshillit të Ministrave të Bosnje dhe 



139Praktika Qytetare Ballkanike [#5]

Hercegovinës dhe sektorit joqeveritar: 
http://www.civilnodrustvo.ba/files/docs/biblioteka/publikacije/
Agreement_on_Cooperation_Maj_2007.doc

ICVA: Perspektiva në sektorin e OJF-ve në Bosnjë dhe Hercegovinë; 
ICVA Udhëzues për Shoqërinë Civile në Bosnjë Hercegovinë, vëllimi 
II (2002)

Kajic Denis: Legjislacioni larg të pranueshmes (Bosnje dhe 
Hercegovina, 21.2.2007): 
http://see.oneworldsee.org/article/vieë/146415/1/.

Kotlo Rebeka: Roli i Organizatave joqeveritare në Ndërtimin e 
Besueshmërisë dhe Qeverisjes së mirë në Mostar (Mars 2005): 
http://www.soros.org.ba/images_vijesti/stipendisti/eng/final_
rebeka_kotlo.doc

Kotlo Rebeka, :  Përgjegjshmëria e Qeverisë. A është 
e përgjegjshme Qeveria për shqetësimet e qytetarëve të saj? 
(Vlerësimi Demokratik në Bosnjë dhe Hercegovinë 2006; Shoqëria 
Civile dhe pjesëmarrja popullore)

: Pjesëmarrja politike. A ka një 
pjesëmarrje të plotë të popullsisë në jetën publike? (Vlerësimi 
Demokratik në Bosnje dhe Hercegovinë 2006; Shoqëria Civile dhe 
pjesëmarrja popullore)

Instituti i Shoqërisë së Hapur: Vlerësimi i demokracisë në Bosnje 
dhe Hercegovinë (OSI, 2006):
http://www.soros.org.ba/images_vijesti/Istrazivanje%20demokrat
ije/Democracy%20Assessment%20in%20Bosnia%20and%20Herzego
vina.pdf

: Nevladin sektor u Bosni i Hercegovini 
(Centar za promociju civilnog društva):
http://www.soros.org.ba/docs_pravo/ustav_txt/mr_fadil_sero_i_
mr_milan_mrdja.doc.
Burime nga Interneti:
Centar za promociju civilnog drustva:
http://www.civilnodrustvo.ba/

Fondi i Shoqërisë së Hapur të Bosnje dhe Hercegovinës http://
www.soros.org.ba/!en/civilno_drustvo.htm



Udhëzues për dialogun 
civil në Ballkan140

Kroaci

Gerasimova Maria: Zyra e Koordinimit si një mjet për një 
bashkëpunim të suksesshëm OJF – Qeveri: Një vështrim i 
përgjithshëm i eksperiencave të vendeve baltike dhe të Evropës 
Qendrore e Lindore (Protokolli Ndërkombëtar i ligjit jofitimprurës, 
2005):
www.icnl.org/knowledge/ijnl/vol7iss3/special_1.htm

Domes Tomislav: Kroacia: përqasja sistematike akoma mungon 
(Një Botë Evropa Juglindore, 21 Shkurt 2007):
http://see.oneworldsee.org/article/view/146417/1/

Hromatko Ana: Procjena stanja razvoja organizacija civilnoga 
društva u Republici Hrvatskoj, izvještaj istraživanja (Nacionalna 
zaklada za razvoj civilnog društva, 2007):
http://zaklada.civilnodrustvo.hr/files/upload/hr/
procjena%20stanja.pdf

B.a.B.e. Grupa za ženska ljudska prava: Pravni sustav suradnje 
neprofitnih organizacija s Vladom i tjelima lokalne samouprave i 
uprave u Republici Hrvatskoj (2000).
http://www.uzuvrh.hr/pdf/publikacije/pravni_sistem_suradnje_
NGO.pdf

CIVICUS ( ): CIVICUS-
ov indeks civilnog društva u Hrvatskoj (CERANEO, 2005):
http://www.uzuvrh.hr/stranica.aspx?pageID=34

Vidacak Igor: Sektori jo-qeveritar dhe qeveria: një dialog për 
Evropën (hyrja e kroatëve në Bashkimin Evropian: Sfidat Ekonomike 
dhe Ligjore, Instituti Publik i Financës): 
http://www.ijf.hr/eng/EU/vidacak.pdf.

Kosovë

Raport i Freedom House 2007:
http://www.freedomhouse.hu//images/fdh_galleries/
NIT2007final/nit-kosovo-web.pdf.

UNMIK/REG/1999/22: http://www.unmikonline.org/
regulations/1999/re99_22.pdf.



141Praktika Qytetare Ballkanike [#5]

Claussen Kathleen: Ndërhyrja ndërkombëtare për zhvillimin e 
shoqërisë civile. Kosovë: një perspektivë strukturore (Universiteti i 
Indianas, 2006) 

Ibraj Luan: Kosovë: Në përpjekje për të gjetur vendin e saj në 
shoqëri (21 Shkurt 2007):
http://see.oneworldsee.org/article/view/146418/1/

Mushkolaj Gjylieta: Zhvillim i ri ligjor për sektorin e OJF-ve në 
Kosovë: UNMIK Issues Administrative Direction Implementing NGO 
Regulation (ICNL) 
http://www.icnl.org/JOURNAL/vol2iss4/cr_cee.htm#KOSOVO.

Maqedoni

Qeveria e Republikës së Maqedonisë: Strategjia për 
Bashkëpunimin e Qeverisë me Sektorin Civil; shoqëruar nga një 
Plan Veprimi për zbatim (2007-2011):
http://www.mcms.org.mk/default-mk.asp

Delova Eleonora: Maqedoni: Legjislacioni është vendosur, 
Financimi Publik akoma i pamjaftueshëm (Një Botë Evropa 
Juglindore, 21 Shkurt 2007): 
http://see.oneworldsee.org/article/view/146419/1/

CIVICUS: Një vlerësim i Shoqërisë Civile të Maqedonisë: 15 vjet 
Tranzicion – një vend që lëviz drejt pjesëmarrjes qytetare (Qendra 
Maqedonase për Bashkëpunim Ndërkombëtar, 2006)

Burimet nga Interneti: 
Njësia për bashkëpunimin me Organizatat Joqeveritare http://
www.nvosorabotka.gov.mk/en/

Platforma civile e Maqedonisë 
http:/www/.gpm.net.mk/eng/for_gpm.html

Zyra për kontaktet mes OJF-ve dhe Parlamentit të Republikës së 
Maqedonisë http://www.kancelarija.org.mk/aboutENG.asp?jazik=
ENG&section=kancelarija



Udhëzues për dialogun 
civil në Ballkan142

Mali i Zi

CRNVO: Godišnji izvještaj o odnosu vlade i nevladinih organizacija 
u Crnoj Gori - pristup informacijama, konsultovanje i  NVO u 
pitanjima javne politike i zakonodavnom procesu (CRNVO, 2005): 
http://crnvo.cg.yu/istrazivanja/CRNVO_Godisnji_izvjestaj.pdf.

CRNVO: Zakon o transparentnosti pripreme i primjene državnih 
akata (model), Centar za razvoj nevladinih organizacija (2007)

Vlada Republike Crne Gore: Osnovi saradnje Vlade Republike 
Crne Gore  s anevladinim organizacijama (2006): www.cgo.cg.yu/
demokratija/dokumenti/Osnovi%20saradnje%20Vlade%20RCG%20s
a%20NVO.doc.

Koalicioni i OJF-ve nga bashkëpunimi drejt Qëllimit: Stategjia e 
marrëdhënieve ndërmjet Qeverisë së Republikës së Malit të Zi dhe 
OJF-ve të Malit të Zi; Kodi i Administrimit të OJF-ve në Republikën e 
Malit të Zi; Financimi i OJF-ve nga fondet e sektorit publik (2007)

Një Botë Evropa Juglindore: Koalicioni i OJF-ve përfundon 
Strategjinë – draft për bashkëpunimin me Qeverinë (18.12.2006): 
http://see.oneworldsee.org/article/view/143958/1/9301

Një Botë Evropa Juglindore: Bashkëpunimi drejt qëllimit të 
Koalicionit: Bashkëpunimi midis OJF-ve dhe Qeverisë duhet të 
përmirësohet (4.4.2007):
http://see.oneworld.net/article/view/147909/1/

USAID: Koalicioni i OJF-ve “Së bashku drejt Qëllimit” miratimi i 
reformave kryesore: 
http://serbia-montenegro.usaid.gov/code/navigate.php?Id=393

Serbia

FENS: Sektori i OJF-ve në Serbi (Iniciativat Qytetare, 2005): 
www.gradjanske.org/civilno/

CIVICUS Raporti Tregues i Shoqërisë Civile për Serbinë (2006): 
http://www.civicus.org/neë/media/CSI_Serbia_Country_Report.
pdf



143Praktika Qytetare Ballkanike [#5]

: Pravni okvir delovanja organizacija 
civilnog društva u Srbiji: 

http://www.pic.si/index.php?podrocje=nvo

Umanotera: Pasqyrimi i Qeverisë 2006: praktika dhe veçoritë e 

CNVOS: Nevladne organizacije - akter pri oblikovanju politik? OJF-
të aktorë të procesit të vendimmarrjes? (2005)

CNVOS (Primoz Sporar, Milena Marega, Bojan Znidarsic, 
Vesna Leskosek, Tatjana Greif, Zoran Maksimovic): Ekspertiza 
për programin e përfshirjes së organizatave joqeveritare në 
përgatitjen, zbatimin dhe vlerësimin të zhvillimit të dokumenteve 
strategjike të Republikës së Sllovenisë (CNVOS, 2003)

CNVOS: Strategija sistemskega razvoja nevladnih organizacij v 
Sloveniji za obdobje 2003-2008: 
http://www.cnvos.si/images/stories/dialogzvlado/Strategija_NVO.
doc

Ogorelec Wagner Vida: Za prihodnost Nevladnih organizacij v 
Sloveniji (Pobuda za prihodnosti nevladnih organizacij, zanjo 
CNVOS, 2003)

Zyra qeveritare për çështjet Evropiane ( ): Analiza 
e përfshirjes së organizatave joqeveritare në përgatitjen dhe 
zbatimin e politikave / Analiza  nevladnih organizacij 
v pripravo in izvajanje politik (Služba Vlade RS za evropske 
zadeve, 2004). Të disponueshme në: 
http://www.mju.gov.si/si/za_nevladne_organizacije/.

Qeveria e Republikës së Sllovenisë: Strategjia e Bashkëpunimit të 
Qeverisë së Republikës së Sllovenisë me Organizatat Joqeveritare: 
http://www.cnvos.si/images/stories/dialogzvlado/Strategija_NVO.
doc
Qeveria e Republikës së Sllovenisë, Ministria e Administratës 
Publike:  Vlade RS do sodelovanja z nevladnimi 
organizacijami:
http://www.mju.gov.si/si/za_nevladne_organizacije/.

Burime nga Interneti:
CNVOS:
www.cnvos.si

Ministria e Administratës Publike:
http://www.mju.gov.si/si/za_nevladne_organizacije/.

